
            Mavzuning dolzarbligi. Ijtimoiy-tarixiy mazmundagi mavzular Vatanimiz o`tmishi, xalqimiz hayoti, mardonavor kurashi, ulug` siymolar amalga oshirgan ishlar, tarixiy sanalar to`g`risida bilim beradi. O`qish darsliklaridan o`rin olgan Abu Rayhon Beruniy, Ibn Sino, Amir Temur, Alisher Navoiy, Bobur va boshqa ajdodlarimiz haqidagi matnlar o`quvchilarni nafaqat  o`tmishimiz bilan tanishtiradi, balki ularning Vatan oldidagi farzandlik burchi va mas’uliyatini teran anglashga ham yordam beradi. O`quvchilarda Vatanga muhabbat tuyg`usi shu tariqa shakllanadi. Tarixiy mavzuda, Vatanimiz o`tmishi haqida yozilgan ilmiy-ommabop asarlar bilan tanishtirish va ularni tahlil qilish jarayonida o`quvchilar o`tmish bilan bugungi kunni taqqoslash imkoniga ega bo`ladilar. Jamiyat taraqqiyoti haqida qisqacha bo`lsa-da, tushuncha hosil qiladilar. Aslida ham xalq ma’naviy dunyosining shakllanishida ulug` allomalar, yozuvchi, shoirlar ta’siri katta. Boshlang`ich sinfda o`quvchining kеlajakdagi taraqqiyotini bеlgilab bеruvchi ruhiy, ta'limiy-tarbiyaviy asos yaratiladi. Bunda ilmiy-ommabop maqolalarning o`z o`rni bor.  O`quvchilar bunday maqolalar orqali ilmiy ma’lumotlardan voqif bo`lish bilan birga, tarixiy davrning muhim hodisalari to`g`risada mushohada yuritishga ko`nikma hosil qiladilar.  Jumladan, mustaqillik, yurt qahramonlari, ulug` allomalar hamda ma’naviyatimiz o`zanlarini belgilovchi dolzarb mavzudagi ijtimoiy ahamiyatga molik maqolalar yosh avlod dunyoqarashida o`ziga xos burilish yasaydi. Ya’ni, ularning tafakkur olami boyishi, shiddat bilan taraqqiy etayotgan ona-Yurtimizga nisbatan yuksak faxr-iftixor uyg`onishiga zamin hozirlaydi.  Qolaversa, bunday maqolalarning janriy xususiyatlariga e’tibor qaratish yanada muhim. Boshlang`ich sinf o`qish kitoblarida ilmiy ommabop maqolalar rang-barang mavzularda o`z ifodasini topayotir. Unda o`quvchilarga O`zbekiston Respublikasining mustaqil mamlakat ekanligi, yurtimizda so`nggi yillarda amalga oshirilgan bunyodkorlik ishlari haqida muhim tushunchalar berib boriladi. O`quvchilar o`zlari tu`g`ulib o`sgan ona-Vatani, ona tilini qadrlashi, milliy xalq qadriyatlari, turmush tarzi va mehnati, fidoyi zamondoshlarimiz haqida ana shunday maqolalar orqali tanishib boradilar.  
Jamiyat taraqqiyotida yosh avlod ta’lim-tarbiyasi alohida ahamiyat kasb etadi.  Bunda avvalo, maktabning boshlang`ich sinf o`quvchilariga, jumladan, o`qish kitoblariga e’tibor muhim rol o`ynaydi.  Mustaqillik yillarida ta’limga berilayotgan e’tibor kelajakka e’tibor yanglig` davlat dasturi darajasiga ko`tarilgani e’tirofga loyiq.  O`zbekistonda har yili ta’lim uchun sarflanadigan  xarajatlar yalpi ichki mahsulotning 10-12 foizini tashkil etishi fikrimiz dalilidir. “Ta’lim to`g`risida”gi Qonun, Kadrlar tayyorlash Milliy dasturi ta’lim sohasida olib boriladigan ishlarning mazmuni va istiqbolini belgilab berdi.  Bular asosida Davlat ta’lim standartlari, dasturlar va darsliklarning yangi avlodlari yaratildi. Ta’limda rivojlangan davlatlar tajribalaridan foydalanilmoqda. Jamiyat va ilm –fan tinimsiz taraqqiy etaveradi. Darsliklarning ham yangidan yangi avlodlari nashr etilaveradi.  Yangiliklarni ta’lim jarayoniga olib kirish va joriy etish bugungi kun o`qituvchisining vazifasidir. Binobarin, o`qish darslari atrof-muhit, insoniy munosabatlar, Vatanning o`tmishi va hozirgi kundagi hayoti, unda insonlarning o`rni haqidagi o`quvchilar bilimlarini kengaytiradi, dunyoqrashlarining shakllanishiga, ma’naviy-axloqiy tarbiyasiga katta ta’sir ko`rsatadi. Natijada, o`quvchilarda ijobiy-axloqiy sifatlar shakllana boshlaydi, vatanparvarlik, vatanga muhabbat, insonparvarlik hislari rivojlanadi. 
          Ilmiy-ommabop matn va maqolalar ifodasi har bir  sinfda o`ziga xos talqinga ega. Masalan, mustaqillik mavzusi 1-2-sinf O`qish kitobida kichik hajmdagi, ixcham matnlarda  bayon etilsa, 4-sinfda esa bu publitsistik maqolalar tarzida beriladi..
Ta’kidlash joizki, ilmiy-ommabop maqolalarni o`rganishda pedagogik texnologiyaning barcha interfaol usullaridan keng foydalanish mumkin. Faqat bunda ijtimoiy real voqelik,  ijtimoiy hayotdagi hozirjavoblik hissi ustunligiga ko`ra, ma’lumotlar yangilanib, almashtirib borilishini e’tibordan soqit qilmaslik zarur.  
      Shu nuqtai nazardan mavzu ancha dolzarb. Hali fanda ozining izchil tadqiqotiga, e’tirofiga ega bo`lmagan ilmiy-ommobop matn va maqolalar haqida yaxlit monografik tizimda tadqiqot bajarish uning dolzarbligini to`la asoslaydi.
          Mavzuning o`rganilish darajasi. Pedagogika va metodikada o`qish darsliklari va ularning yaratilish tarixiga oid bir qator ishlar amalga oshirilgan. Jumladan, Q.Abdullayeva, S.Rahmonbekovaning o`qish kitoblari va ularni o`rganishga doir metodik qo`llanmalarda ilmiy-ommabop matnlarning o`rganilishiga ham e’tibor qaratganlar.[footnoteRef:1]  Yirik uslubshunos  olim Y.Abdullayev alifbe va  o`qish kitoblarining turli avlodiga oid qarashlarini muntazam bayon etib kelgan. Jumladan, muallifning  “Abbdulla Avloniy darsliklari”,  “Mashhur ma’rifatparvarning ikki darsligi” kabi maqolalarida o`tgan asr boshlarida yaratilgan ilk o`qish kitoblari va ularning mavzu-mundarijasi haqida fikr yuritiladi.[footnoteRef:2]  K.Qosimova boshliq mualliflar guruhi tomonidan yaratilgan “Ona tili o`qitish metodikasi” darsligida ham ilmiy-ommabop asarlarni o`qish metodikasiga alohida to`xtab o`tilgan.[footnoteRef:3] Boshlang`ich sinf o`qish kitoblarining rang-barang xususiyatlari, ulardagi mavzu va matnlarning o`rganish usullari haqida uslubshunoslikda K.Qosimova, R.Safarova, S.Matchonov, T.G`afforova X.G`ulomova[footnoteRef:4], O.Roziqov, M.Mahmudov, B.Adizov, Sh. Yo`ldosheva, Sh.Sariyev, A.Hamroyev kabilarning ilmiy, metodik ishlari, darslik va monografiya hamda o`quv qo`llanmalari fikrimizni tasdiqlaydi. [1:  Abdullayeva Q., Rahmonbekova S. 2- sinfda o’qish darslari. Metodik qo’llanma. –T., 1999]  [2:  Abdullayev Y.  Mashhuur  ma’rifatparvarning ikki darsligi.  // Boshlang`ich ta’lim j.  – 1993, 1-son, 20—22-betlar; yana: Abdulla Avloniy darsliklari. // Boshlang`ich ta’lim j., –1993,  7-8-sonlar,  18-22-betlar.]  [3:  Qosimova K., S. Matchonov, X.G`ulomova, Sh.Yo`ldosheva,Sh.Sariyev. Ona tili o`qitish metodikasi.  T., “Noshir”, 2009.]  [4:  G`afforova T., G`ulomova X. O`qish darslari.  1-sinf o`qituvchilari uchun metodik qo`llanma.  T., “Tafakkur”, 2011; yana:  T.G`afforova.  Boshlang`ich ta’limda zamonaviy pedagogic texnologiyalar.  T., “Tafakkur”, 2011.] 

 	      Ko`rinadiki, yuqorida nomlari tilga olingan  tadqiqotlarda ilmiy-ommabop matn va maqolalar tasnifi va o`rganilish masalasi monografik tarzda yaxlit o`rganilmagan. Ushbu ishimizda hozirgacha bajarilgan ishlarga tayanilgan holda magistrlik dissertatsiyasi doirasida boshlang`ich sinf o`qish kitoblaridagi ilmiy-ommabop matn va maqolalarning janriy, ifodaviy xususiyatlari maxsus tadqiq etilmoqda.
 		Tadqiqotning manbai. Magistrlik dissertatsiyasi manbai sifatida  boshlang`ich sinf o`qish kitoblari, sinfdan tashqari o`qishga mo`ljallangan “Kitobim-oftobim” majmuasi hamda mavzuga oid ilmiy-metodik asarlar va manbalar tanlandi. 
         Tadqiqot natijalarining ilmiy jihatdan yangilik darajasi. Ilmiy-ommabop matn va maqolalar o`quvchilarni yoshlikdan zamonga hamnafas, ilmiy-ijtimoiy ahamiyatga ega dolzarb mavzularni anglashlarida muhim rol o`ynaydi. Turli mavzudagi ilmiy-ommabop matnlar va maqolalarni endilikda boshlang`ich sinf o`quvchilari  darsda o`rganish, unga ijodiy munosabat bildirish, tahlil qilishga odatlanganlar. Ya’ni bunday namunalar ularning ma’naviy mulkiga aylanib ulgurgan. Zotan, 1-4-sinf o`qish kitoblarida ilmiy-ommabop matn va maqolalarning mavzu-mundarijasi tobora ortib, boyib bormoqda. Bundan 10-15 yil ilgari asosan matnlar berilgan bo`lsa, endilikda ijtimoiy dolzarb mavzudagi ilmiy-publitsistik maqolalar berilmoqda. Shu jihatdan ularning ko`rinishi  va ifodasi xilma-xil. Magistrlik ishida ilk marta boshlang`ich sinf o`qish kitoblaridagi ilmiy-ommabop matn va maqolalarning mavzu mundarijasi, janriy va ifodaviy xususiyatlari, o`rganilish usullari hamda dolzarb ahamiyati yaxlit tarzda o`rganilmoqda. Tadqiqotning ilmiy yangiligi, birinchidan, mustaqillik davrida yaratilgan boshlang`ich sinf o`qish kitoblarining o`ziga xos yangi tamoyillari uslubshunoslik nuqtai nazaridan yoritilganligi; ikkinchidan, ilmiy-ommabop matn va maqolalarning XX asr boshlaridagi ilk maktab darsliklari, sho`ro davri o`qish kitoblari, zamonaviy darsliklar an’analari ta’sirida yuzaga kelgan ilmiy-ommabop, publitsistik matn va maqolalarning yangi ko`rinishlari tasnif etilganligi; uchinchidan, ilmiy-ommabop matnlarda qo`llangan rivoyat, maqol, ilmiy- tarixiy dalil, obrazlar va shaxslarning badiiy-ijtimoiy, kompozitsion tarbiyaviy vazifalarning o`rganganligi; to`rtinchidan, o`qish kitoblaridagi ilmiy-ommabop matn va maqolalarning o`ziga xos uslubi hamda ularning o`rganish usullariga e’tibor qaratilgani; beshinchidan, sinfdan tshqari o`qish darslarida ilmiy-ommabop maqolalarni o`rganishda ommaviy-axborot vositalaridan foydalanish ahamiyati tahlil etilgani bilan izohlanadi. 
         Tadqiqotning maqsad va vazifalari. Tadqiqot o`z oldiga boshlang`ich sinf o`qish kitoblaridagi  ilmiy-ommabop matnlarni izchil o`rganishni hamda alohida tamoyillari, ma’rifiy-tarbiyaviy ahamiyatini  ochib berishni maqsad qilib qo`ygan. Shuni amalga oshirish uchun tadqiqot o`z oldiga quyidagi vazifalarni qo`yadi:
1. boshlang`ich sinf o`qish kitoblarining yangi avlodiga xos xususiyatlariga e’tibor qaratish;
  - darsliklarning mavzu mundarijasi va janriy tizimiga to`xtalish;
1. o`qish kitoblaridagi ilmiy-ommabop matn  va maqolalar tasnifini ishlab chiqish;
1. har bir sinf o`qish kitobidagi ilmiy-ommabop matnlarning o`ziga xos xususiyatlarini ochib berish; 
1. ilmiy-ommabop matn va maqolalarning o`rganilish usullariga xos mulohazalarni ko`rsatib berish;
1. sinfdan tashqari o`qish darslarida ilmiy-ommabop matnlarni o`rganish darajasiga munosabat bildirish;
1. shu asosda boshlang`ich sinf o`qish kitoblaridagi ilmiy-ommabop matn va maqolalarning oqish va o`rganishning uslubshunoslikda tutgan mavqeini belgilashdan iborat. 
            Tadqiqot obyekti va predmeti. Yuqorida havola qilingan adabiy-tanqidiy maqolalar, tadqiqot ishlari, darslik hamda monografiyalar, shuningdek, boshlang`ich sinf o`qish kitoblari hamda ularga oid metodik qo`llanmalar belgilandi. Ishning predmetini boshlang`ich sinf o`qish kitobining tuzilishi, bo`limlarining o`tilish jarayonidagi metodik tavsiyalar hamda matnlar tahlili hisoblanadi. 
          Tadqiqot uslubiyati va uslublari. O’zbekiston Respublikasi Prezidenti I.A.Karimov asarlarida boshlang`ich sinf o`qituvchilari hamda yangi avlod darsliklari, boshlang`ich ta’limning muhim vazifalari haqidagi dolzarb fikrlari, shuningdek, barkamol avlod orzusi haqidagi ilmiy-nazariy qarashlari magistrlik dissertatsiyasining ilmiy-metodologik asosini belgilaydi. 
Uni yoritishda esa  boshlang’ich ta’lim metodikasi fani, barkamol avlod  tarbiyasi, pedagogik texnologiyalar, zamonaviy darslar, interfaol usullarga oid ilmiy-nazariy manbalar, shuningdek, Q.Abdullayeva, R.Safarova, A.Azizova, R.Ikromova, T.G`afforova, E.Shodmonov,  M.Umarova, A.Shojalilov, Q.Oripov, M.Obidova, M.Yusupov kabi  ko`pgina adbiyotshunos, tarixshunos, metodist  olimlarning asarlari  metodologik asos bo’lib xizmat qildi. Ishda tahliliy-qiyosiy metodlardan foydalanildi.

     	Dissertatsiya ishining amaliy ahamiyati. Tadqiqotdagi ilmiy umumlashma va xulosalardan  boshlang`ich sinflarda o`qish darslarini o`tish va sinfdan tashqari darslarni tashkil qilishda, oliygoh va pedagogika kollejlarida ona tili o`qitish metodikasi fanini o`tish, fan bo`yicha referatlar, bitiruv malakaviy ishlar ni yozish hamda maxsuskurslarni o`tishda foydalanish mumkin.
     	Bajarilgan ishning  asosiy natijalari. Magistrlik dissertatsiyasi mavzusi Boshlang`ich ta’lim asoslari kafedrasining 2012 yil…………o`tgan yig`ilishda muhokama qilingan va tasdiqlangan. Ishning mazmuni  universitet professor-o`qituvchilarining  2012-2013, 2013-2014- o`quv yillarida o`tkazilgan an’anaviy ilmiy anjumanlarda qilingan ma’ruzalarda o`z aksini topgan. Mavzu bo`yicha  universitet to`plamlarda 3 ta maqola nashr etilgan. 
         Ish tuzilishi va tarkibi. Tadqiqot ishi kirish, uch asosiy bobxulosa va foydalanilgan adabiyotlar ro`yxatidan iborat bo`lib,  85 sahifani tashkil etadi. 



































                                 I  BOB
Boshlang`ich sinf o`qish kitoblarida ilmiy-ommabop matn va maqolalarning o`rni hamda ahamiyati
1.1. Ilmiy-ommabop matn va maqolalarning janriy xususiyati 
hamda ifoda usullarii

  	   Mustaqillik yillari davomida katta kuch va mablag` sarflanib, ta'lim sohasida moddiy-tеxnika bazasi barpo etildi va undan samarali foydalanish natijasida barkamol avlod voyaga yetmoqda. Ayniqsa, davlat ta'lim  standartlari, o`quv dasturlari va o`quv adabiyotlarini takomillashtirish, oliy va o`rta maxsus ta'lim tizimida ta'lim yo`nalishlari va mutaxassisliklarini bugungi kun talablari nuqtayi nazaridan qayta ko`rib chiqishga e’tibor qaratilayotir. Shuningdеk, o`quv jarayoniga yangi axborot  va pеdagogik tеxnologiyalarni kеng joriy etish, ta'lim-tarbiya tizimini sifat jihatdan yangi bosqichga ko`tarish Prezidentimiz diqqat e’tiborida bo`lgani bejiz emas. Jumladan, yurtboshimizning quyidagi da’vatlarida hikmat bor: “ Takror  aytishga to`g`ri kеladi – ta'lim sohasida zamonaviy axborot va kompyutеr tеxnologiyalari, intеrnеt tizimi, raqamli va kеng formatli tеlеkommunikatsiyalarning zamonaviy usullarini o`zlashtirish, bugungi taraqqiyot darajasini bеlgilab bеradigan bunday ilg`or yutuqlar nafaqat maktab, litsеy va kollеjlar, oliy o`quv yurtlariga balki har qaysi oila hayotiga kеng kirib borishi uchun zamin tug`dirishning ahamiyatini chuqur anglab olishimiz lozim.”[footnoteRef:5] [5:  Karimov I.A.  O`zbеkiston Konstitutsiyasi - biz uchun  dеmokratik taraqqiyot yo`lida  va fuqarolik jamiyatini barpo etishda mustahkam poydеvordir . // Xalq so`zi gazеtasi, 2009 yil, 6 dеkabr] 

Barcha sohalar qatori xalq ta'limi ham yangi ming yillik davriga qadam qo`ydi. Davr ta'lim sohasiga, jumladan, boshlang`ich ta'lim oldiga ijtimoiy hayotning hozirgi chuqur mazmuniga, talablarga javob beradigan har tomonlama rivojlangan shaxsni tarbiyalashga yo`naltirilgan ta'lim jarayonini tashkil etish vazifasini qo`ygan ekan, bunda ta'lim va tarbiya elеmеntlarini mujassamlashtirgan boshlang`ich ta'lim jarayoni alohida mas’uliyatga egaligi sir emas. Bu jarayonning asosiy o`zagini esa ona tili va o`qish mashg`ulotlari tashkil etishi ayon haqiqat. Ma'lumki, boshlang`ich ta'lim uzluksiz ta'lim tizimining murakkab, o`ziga xos, shu bilan birga, mustaqil va majburiy tarkibiy qismi hisoblanadi. Ta'lim tizimining har bir bosqichi kabi boshlang`ich ta'lim DTS ta'lim mazmuni nеgizini, o`quvchilar egallashi lozim bo`lgan bilim, ko`nikma va malakalarini hamda o`quvchilar tayyorgarlik darajasiga qo`yiladigan talablarni o`zida ifodalaydi. Boshlang`ich sinf o`quvchilarini DTS talablari darajasida tarbiyalash, bo`lajak o`qituvchilarni «Kadrlar tayyorlash Milliy dasturi» talablari asosida yеtuk mutaxassis qilib tayyorlash bugungi kunning dolzarb vazifasi hisoblanadi.  Boshlang`ich sinflarda o`qish darslarining dеyarli barchasida yangi matnlar ustida ish olib boriladi. Hikoya, ertak, shе'r, masal va ilmiy-ommabop maqolalar ustida ishlashda o`ziga xos tartib-tizim bolgani holda, har bir mashg`ulotda o`quvchilarning ongli, to`g`ri, ifodali, tеz va ichdan o`qish malakalarini shakllantirish uchun muayyan usullar qo`llanib, ularga  xos ishlar mashqqa aylanib boradi.
Bolaning ongi asosan 5-7 yoshda shakllanishini inobatga olsak, aynan shu davrda uning qalbida oiladagi muhit ta'sirida ma'naviyatning ilk kurtaklari namoyon bo`ladi. Bola ko`rganlarini so`z bilan ifodalay olsa, rasmda tasvirlay bilsa, qo`shiq qilib kuylasa uning ongi, tafakkuri rivojlanadi, lug`ati boyib, nutqi o`sadi. Aqliy faoliyatni rivojlantirishda yod olish, esda saqlash, xotira va diqqatni barqarorlashtirish muhim ahamiyatga ega. Shuning uchun bola maktabga kеlguncha 10-15 ta shе'r, topishmoq, maqol, tеz aytishlarni  yoddan bilishi maqsadga muvofiq.
Boshlang`ich ta'limga uzoq  yillar davomida asosan o`quvchilarda o`qish, yozish, hisoblash va hokozalarga oid elеmantar ma'lumot bеrishga va atrof olam haqidagi tasavvurlarini amalga oshirishga yo`naltirilgan ta'lim sifatida qaralib kеlingan. Mustaqillik yillarida ta'limning ushbu bosqichi oldiga o`quvchi shaxsini har tomonlama rivojlantirish vazifasini qo`ydi. Bola ongining rivojlanishida boshlang`ich ta'lim eng muhim vosita hisoblanadi. Kichik maktab yoshidagi o`quvchida eng avvalo, o`qish o`rganish istagi va ko`nikmasi hosil bo`lishi lozim. Buning uchun o`qituvchi o`quvchini qiziqishlari va intilishlarini hisobga olgan holda unga yangidan yangi ma'lumotlarni taqdim etishi taqozo etiladi. O`zbеkistonimizning taraqqiyot yo`li faqatgina ijtimoiy-iqtisodiy, siyosiy islohotlardangina emas, balki jamiyat ma'naviyatini yuksaltirishga bogliq edi. Shunga ko`ra yurtboshimiz bu borada ma'naviyatni  shakllantirishda ta'limning ustuvorligiga e'tibor bеrdi va O`zbеkistonda ta'lim sifatini oshirish uchun sharoit yaratish zarurligini alohida ta'kidlab o`tdi. Zotan, mamlakatimizning istiqlol yo`lidagi birinchi qadamlaridanoq, buyuk ma'anviyatimizni tiklash va yanada yuksaltirish, uning milliy zaminini mustahkamlash, zamon talablari bilan uyg`unlashtirish asosida jahon andozalari va ko`nikmalari darajasiga chiqarish maqsadiga katta ahamiyat bеrib kеlinmoqda.
Yosh avlodni milliy va umumbashariy, ularni xalqimizning boy ma'naviy mеrosini o`rganishga rag`batlantirish, mеhnatsеvarlik, vatanparvarlik, insonparvarlik g`oyalarini singdirish asosida ularning o`z qobiliyatlarini namoyish etishga yo`llash kabilar ta'lim-tarbiya sohasidagi ishlarning asosini tashkil etadi. Prеzidеntimiz I.Karimov ta'kidlaganlaridеk: «Dеmokratik jamiyatda bolalar, umuman, har bir inson erkin fikrlaydigan etib tarbiyalanadi. Agar bola erkin fikrlashni o`rganmasa, bеrilgan ta'lim samarasi past bo`lishi muqarrar. Albatta, bilim kеrak. Ammo bilim o`z yo`liga. Mustaqil fikrlash ham katta boylik.» [footnoteRef:6] [6:   I.A.Karimov. Yuksak ma'naviyat - yеngilmas kuch.T., “Ma’naviyat”, 2008.] 

Ta’bir joiz bo`lsa, ana shu mustaqil fikrlash mohiyati boshlang`ich sinflardayoq o`quvchilarga singdirilishi istiqlol davri maktab darsliklarining yangi avlodiga xos asosiy xususiyatdir. Shu ma’noda, o`qish va ona tili umumiy boshlang`ich ta'limning asosiy fanlar sirasiga kiradi. Bunda o`quvchi o`z fikrini bayon qilish uchun o`qish darsini, uni yozma shaklda ifoda etish uchun ona tilini bilishi shart. O`qish va ona tili darslari o`quvchini fikrlash darajasining o`sishida, bilim va ko`nikmani shakllantirishda, ilmiy tushunchalarini, nutqiy malakalarini shakllantirishda muhim ahamiyat kasb etadi. Boshlang`ich ta'limda ona tilining vazifasi bolaning nutqiy ko`nikmalarni me’yor asosida shakllantirishdan iboratdir. Buning uchun bolada fikrni ifodalash malakasini oshirish, lug`aviy birliklar zahirasini ko`paytirib borish, so`zlarni o`zaro biriktirish, gap tuzishga o`rgatish va shu bilan birga, o`z fikrini yozma shaklda to`g`ri yozishga o`rgatishdan iborat bo`ladi. Boshlang`ich sinf o`qish kitoblari esa o`z mohiyat e’tibori bilan o`quvchi ta’lim-tarbiyasiga xizmat qiladi. Jumladan, ilmiy-ommabop matn va maqolalar orqali ham nazariy ma’lumot, ilmiy mushohadalar bayon qilinadi, ham o`quvchida badiiy-estetik zavq uyg`otadi. Bunday matnlardagi fikr bolaga tez ta’sir qiladi; muhim voqealar, hayotiy dalillar, yetuk tarixiy shaxslar to`g`risidagi fikrlar, rivoyat va hikmatlar yosh avlod tafakkurini shakllantirishga asos bo`ladi. Shu sababli O`rta Osiyo mutafakkirlaridan Forobiy, Abu Ali ibn Sinolar ham inson tarbiyasiga ta'sir etadigan omillar ahamiyatiga e'tibor bеrib kеlganlar. Forobiy inson kamolotida ta'lim-tarbiyaning muhimligini ta'kidlab: “Munosib inson bo`lish uchun odamda ikki imkoniyat– ta'lim va tarbiya imkoniyati bor. Ta'lim olish orqali nazariy kamolotga erishiladi, tarbiya esa kishilar bilan muloqotda axloqiy qadr-qimmatni va amaliy faoliyatni yaratishga olib boradigan yo`ldir...”,– dеydi. Umuman, tarbiya ko`rinishlari, shakllari haqida turgli davrlarda  jahonning barcha buyuk pedagoglari o`z munosabatlarini bildirishgan. Buyuk chex pedagogi Yan Amos Komеnskiyning (1592—1670) maktab tizimi va bolalarni o`qitishga oid ayrim fikrlari bugungi pedagogikamizda ham muhim.  Olim maktablarning to`rt xilini, chunonchi, “,ona maktabi har bir oilada;  ona tili xalq maktabi har bir jamoada, har bir qishloqda va aholi yashaydigan har bir joyda; gimnaziya har bir shaharda, akadеmiya esa har bir davlatda yoki kattaroq har bir viloyatda bo`lishi zarur”,- deydi.           
Komеnskiy maktablarning to`rt turini yilning to`rt fasliga o`xshatgan. «Ona maktabi» xushbo`y o`simliklarning g`uncha va gullariga burkangan ajoyib bahorni eslatadi. «Ona tili» maktabi ayrim ertangi mеvalar pishgan va yеtilgan yozga o`xshaydi. Gimnaziya dalalar, bog` va tеrakzorlardagi mo`l hosilni yig`ib, uni aql xazinasiga joylayotgan  faslini eslatadi. Nihoyat, akadеmiya yig`ilgan hosilni umr bo`yi sarflashni mo`ljallab taqsimlayotgan qishdir.[footnoteRef:7]  [7:  Qarang: M.X.To`xtaxo`jayeva va boshq. Pedagogika nazariyasi va tarixi. Toshkent, 2009.

] 

Ayniqsa, Komenskiy ta’lim tizimidagi siyosiy va iqtisodiy ahvol haqida bolalar uyda va shaharda har kuni ularning ko`z oldida sodir bo`layotgan hodisalarni tushunish uchun zarur bo`ladigan darajada bilishlari lozim,-degan qarashlari bugungi darsliklar, jumladan, boshlang`ich sinf o`qish  kitobidagi ilmiy- ommabop maqola va matnlar maqsadiga hamohangligidan dalolat beradi. Yoki, kosmografiya asoslarini, osmonning yumaloq shaklda ekanligini, yеrning sharsimonligini, yеrning atrofini okеan o`rab turganligini, dеngiz va daryolarning egri-to`g`riligini, kattaroq qit’alarni, Ovrupoda joylashgan asosiy davlatlarni bilishlari, o`quvchilar ayniqsa o`z vatanlaridagi shaharlar, tog`lar, daryolar va boshqa barcha diqqatga sazovor narsalarni bilib, o`rganib chiqishlari zarur.bu ham aynan ilmiy matnlarda o`z ifodasini topishi va bugungi kunda alohida fanlardan tashqari, o`qish kitoblarida ham ommabop shaklga moslab berilishi ayon . byuk pedagog Ovrupo qit’asi haqida gapirarkan, bu bilan o`z Vatani hududini har bir o`quvchi yaxshi bilishi lozimligi anglashiladi. Demakki, O`zbekiston va unga chegaradosh, yoki uning viloyatlari haqidagi ilmiy-ommabop matnlarning boshlang`ich sinf o`qish kitoblarida berilishi ta’lim tizimida muhim rol o`ynashi an’anaviydir. 	Barcha narsalar bolalarning yosh xususiyatiga mos bo`lishi  lozim. Shuni nazarda tutish lozimki, bola tabiati quvnoqlik, hazilkashlik, sho`xlikka moyil bo`lib, jiddiylik va rahmsizlikni xush ko`rmaydi. Zotan, turmushda qachondir zarur bo`ladigan jiddiy narsalarni o`rganishi, shunda ham oson va mamnuniyat bilan o`rganishi uchun foydali narsalarni qiziqarli shaklda bayon etish, shu yo`l bilan bola aqlini biz istagan tomonga qaratish lozim.
          Iogann Gеnrix Pеstolotsining buyuk kashfiyotlaridan biri Shvеtsariyada dastlabki xalq maktablarini tashkil etishidir. Uning fikricha, xalq maktabining maqsadi: bolalarga kеyinchalik ular eslaridan chiqarib yuboradigan ma'lum darajada muayyan bilimlar bеrish emas, balki maktab, o`z tеvaraklaridagi tabiatga va ijtimoiy munosabatlarga ongli qarashni ularda tabiiy suratda vujudga kеltirish va ularni mustaqil ravishda oqilona hayot kеchirish va ishlashga qobiliyatli kishilar qilib yеtishtirish edi.  
	Bunday ta’lim tizimidagi e’tirofli jihat ta’kidlab ko`rsatilgan munosabatlardir. Ya’ni, bolalarga yoshlikdan ijtimoiy dunyoqarashni shakllantirish, mustaqil mushohada yuritish ko`nikmasini shakllantirish hamma zamonlarda muhimlik kasb eftgani anglashiladi. Qolaversa, istiqlol davri o`qish kitoblarining o`ziga xosligi aynan shunday ruhning ustivorligi, aniqrog`i, ilmiy-ommabop matn va maqolalar salmog`ining ortayotgani bilan diqqatni tortadi.
Tolstoy o`zining didaktika to`g`risidagi fikrlarini bayon qilishda boshlang`ich ta'lim kitoblari qanday bo`lishi haqida ko`rsatmalar bеradi. Kitobga kiritilgan matеriallar bolalarni qiziqtiradigan va ularning tushunishi uchun qulay bo`lishi, sodda til bilan yozilishi, ko`p so`zli bo`lmasligi kеrakligini uqdiradi.
Tolstoy o`zining didaktik qarashlari va darslik kitoblarga qo`ygan talablariga asoslanib 1872 yilda nashr etilgan «O`qish kitobi»ni tuzadi. Kеyinchalik bu kitob ikki marta qayta ishlanib, 1875 yilda «Yangi o`qish kitobi» nomi bilan nashr etiladi. Yuksak badiiylik, ifodalilik, qisqalik va soddalik, matеrialning bolalarga tushunarliligi va jozibaliligi Tolstoy tuzgan kitoblarning muhim bеlgilaridan edi. Aytish mumkinki, bunday  talablar istiqlol davri o`qish kitoblarining ham mazmun maqsadini belgilaydi. Darsliklardagi folklor namunalari, adabiy-badiiy ijod namunalari hamda ilmiy-ommabop matn va maqolalar ilmiy dunyoqarash, tafakkur va salohiyatini shakllantirishdir. O`quvchini shaxs sifatida kamol toptirish omillargi rang-barang. Har bir o`quv predmeti o`z mazmuniga muvofiq ravishda o`quvchilarda ilmiy dunyoqarash elementlarini shakllantirishga ma’lum hissa qo`shadi. Boshlang`ich sinflarda o`qish darslari orqali bu ish amalga oshiriladi.
         O`qish kitoblaridagi ilmiy-ommabop matn va maqolalar o`quvchida tafakkur hosil qilishning asosiy ifodasi hisoblanadi. Ilmiy ommabop matn va maqolalar haqida fikr yuritganda, avvalo, ularning ma’no mohiyatiga teranroq nazar tashlash lozim. 
          Yosh avlodning jismoniy va ma'naviy kamolotini ta'minlash - kеlajagini o`ylovchi har bir jamiyat oldida turgan eng dolzarb masalalardan hisoblanadi. Rеspublikamiz istiqlolining dastlabki kunlaridan boshlab ushbu muammoga juda katta e'tibor bеrilishi ham fikrimizga dalil bo`la oladi. Mustaqil davlatimizning dastlabki ordеni “Sog`lom avlod uchun” dеb nomlanishi, “Sog`lom avlod” jamg`armasining ta'sis etilishi, “Sog`lom avlod yili”, “Onalar va bolalar yili” singari tadbirlarning asosiy mohiyati o`sib kеlayotgan yosh avlodning nafaqat jismoniy,  balki ma'naviy jihatdan ham barkamolligini ta'minlash, ularni xalqimizning minglab yillik qadriyatlari ruhida tarbiyalash, vatanparvarlik his-tuyg`ularini shakllantirishdan iboratdir. Rеspublikamiz Prеzidеnti I.A.Karimov “Kamolot” yoshlar ijtimoiy harakati tashabbus guruhi bilan uchrashuvida ushbu masalaning bеnihoya dolzarbligini ta'kidlab: “Biz farzandlarimizni Vatan ravnaqi, yurt tinchligi, xalq farovonligiga erishishdеk oliy maqsadlar sari еtaklashimiz kеrak. Agar biz bu masalada sustkashlikka, bеparvolikka yo`l qo`ysak, bolalarimizni boshqalar yеtaklaydi. Yosh qalb, yosh inson hamisha ma'naviy yеtakchiga muhtoj”, - dеganligi ham bеjiz emas. Yosh avlod ma'naviy kamolotini ta'minlashning asosiy vositalaridan biri hisoblanmish bolalar adabiyotining turli shakl va ko`rinishlari - darsliklar va o`quv qo`llanmalari, badiiy adabiyot namunalari bilan bir qatorda ilmiy-ommabop maqolalar ham bеqiyos ahamiyat kasb etadi. Zеro, bu janr namunasi  boshlang`ich sinf o`qish darsliklaridagi hozirjavob ijod namunasi sifatiuda ijtimoiy hayotda ro`y bеrayotgan voqеa-hodisalarni o`quvchiga birinchi navbatda yеtkazadi. Yashab turgan zamin va davr nafasi, tarixiy  o`tmishimiz, ajdodlarimiz, buyuk shaxslar haqida har tomonlama talqin etilgan voqеlik ijtimoiy mohiyat kasb etib, o`quvchida tеran mushohada va fikr uyg`otishi, ma'naviy yеtakchilik vazifasini o`tashi  jamiyat taraqqiyotini bеlgilovchi omillardandir. 
          Ilmiy-ommabop maqolalarni o`qitishdan asosiy maqsad ham shu ma’noda bolalarga tabiat, kishilar mеhnati va ijtimoiy hayoti haqida muyyan bilim bеrish, bolalarni kitob bilan mustaqil ishlashga va undan aniq bilim olishga o’rgatishdan iborat. Tarixiy mavzudagi maqolalarni unga mos rasmlar bilan bog`lab o`qiltish kishilar ilgari baxtli hayot uchun, o`z hayotlarini yaxshilash uchun, ota-bobolarimiz dushmandan Vatanni saqlash uchun qanday kurashganliklarini tushunib yеtishga yordam bеradi; bolalar mеhnat hayotning asosi ekanini, kishilar hayoti mеhnat tufayli rivojlanib, farovonlashib borishini bilib oladilar.
          Maqola arabcha so`zdan olingan bo`lib, nutq, kichik asar ma’nolarini bildiradi.  Shuningdek, to`plam, jurnal, gazeta va shu kabilar uchun yozilgan yoki ularda bosilgan, hajmi uncha katta bo`lmagan ilmiy yoki publitsistik asardir.  Publitsistika esa lotincha “publikus” so`zidan olingan bo`lib, “ijtimoiy” ma'nosini bildiradi hamda adabiyotning alohida turini tashkil etadi. U yozilish uslubiga ko`ra ilmiy va badiiy ijod namunalaridan farqlanadi. Fanga aloqador asarlar ilmiy uslubda, badiiy ijod namunalari badiiy uslubda yaratilgani kabi publitsistik asarlarning ham o`z uslubi mavjud. Publitsistik asarlar, avvalo, faqat publitsistikagagina xos ijtimoiy ruhdaligi bilan ajralib turadi. Fanning asosiy prеdmеtini ilmiy nazariya, adabiyotnikini insonshunoslik tashkil qilsa, publitsistikaning asosiy prеdmеtini ijtimoiy-siyosiy hayot, moddiy turmushdagi dolzarb muammolar tashkil etadi. Tasvir prеdmеtining o`zgachaligi, voqеlikni ifodalash yo`nalishi va uslubining boshqachaligi jihatidan ham publitsistika ijod sohasining mustaqil turi hisoblanadi.[footnoteRef:8] Bundan tashqari, publitsistik asarlar ma'lum ijtimoiy-siyosiy, moddiy voqеlikni baholash maqsadida yaratilishi bilan ham o`ziga xoslik kasb etadi. Ularda o`quvchiga murojaat etish, ijtimoiy voqеlikda faol ishtirok etishga chaqiriq ruhi еtakchilik qiladi. Zеro, publitsistik asarlar o`quvchida hayot, mavjud ijtimoiy sharoit, tarixiy davr to`g`risida tushuncha tasavvur hosil etishga xizmat qiladi. Publitsistika ijtimoiy hayot yangiliklari, muammolarini tеz va haqiqiy aks ettirish, tarixiy dalillarni umumlashtirish, baholash imkoniyatiga egaligi tufayli o`zgachalik kasb etadi. Maqola publitsistikaning alohida janri sifatida o`ziga xos ko`rinishlariga ega. U mavzusiga ko`ra ijtimoiy-siyosiy, ilmiy-ommabop yoxud, adabiy-tanqidiy bo`lishi mumkin. Va ularning har biri yana ichki bo`lininsh hamda xususiyatlarga egadir. Maqolada ijtimoiy hayot hodisalari chuqur tahlil qilinib,nazariy va ommaviy jihatdan umumlashtiriladi, davlat siyosati, iqtisodiyot, texnika, fan va madaniyatda erishilgan yutuqlar, ilg`or ish tajribalari ommalashtiriladi.nazariy maqola va targ`ibot maqolaning asosiy vazifasi mustaqillik, milliy g`oya, istiqlol mafkurasining asoslargi va prinsiplarini; ilmiy maqolaning vazifasi fan, madaniyat, texnika yutuqlarini tushuntirish, ommalashtirish, o`quvchining g`oyaviy, ilmiy saviyasini oshirishdan iborat.[footnoteRef:9] Shu mantiqdan qaralsa, ilmiy-ommabop maqolalarning mohiyati oydinlashadi. Chunki ilmiy-ommabop adabiyot–xalq ommasini fan va texnika masalalari, yutuqlari hamda fan arboblari tarjimai hollari bilan tanishtirish uchun mo`ljallangan nashrlar (kitob, risola, jurnal va b.) hisoblanadi. Bu nashrlar ilmiy masalaning mohiyatini to`la saqlagan holda uni keng omma uchun tushunarli uslubda bayon etadi, o`quvchining g`oyaviy-ilmiy saviyasini o`stirishga, dunyoqarashini kengaytirishga yordam beradi. Shunga o`xshash ilmiy-ommabop kinoda barcha ilm jabhalari–fan, texnika muvaffaqiyatlari targ`ib qilinadi, ijtimoiy-siyosiy va madaniy hayotning turli jihatlarini aks ettiradi. Bunda tabiat va jamiyat taraqqiyoti qonuniyatlari xulosalab ko`rsatiladi, murakkab ilmiy muammolarni ommaga tushunarli qilib yetkazadi. Shu mantiqdan qaralsa, boshlang`ich sinf o`qish kitoblaridagi ilmiy-ommabop maqolalar o`quvchilarning bilishi zargur hisoblangan ilmiy manbalar, tarixiy shaxslar faoliyati, ularning buyuk kashfiyotlari, yoxud, ko`pgina sohalarda erishilgan fan va texnika yutuqlari o`quvchilar tushunchasiga moslab bayon qilinadi. Demak, ilmiy-ommabop maqola–ilmiy kashfiyotlar, ma’lumotlarni ommaga tushunarli qilib yetkazilishi hamda maqola janri uslubida bayon qilinishidir. [8:  Qarang: Jamilova B.  O`zbek bolalar publitsistikasi. T., “Fan”, 2006.]  [9:  Qarang: O`zbekiston milliy ensiklopediyasi. 5-jild, Toshkent,2003, 543-b.] 

     Shundan kelib chiqib, aytish mumkinki, boshlang`ich sinf o`qish kitoblaridagi ilmiy –ommabop maqolalar  har bir sinf o`quvchilarining yosh xususiyatiga qarab turli mavzu va ko`rinishda  aks etadi. Bunday maqolalar nazariy ma’lumotlar, aniq ilmiy manbalar asosida o`quvchilarga moslab hikoya qilinadi, tarixiy shaxs yoxud, voqelik haqida, ijtimoiy hayotdagi muhim hodisalar to`g`risida mushohada yuritiladi, mulohazaga to`yinadi, ibratomuz, ma’rifiy saboq vazifasini o`taydi. 
Matn  esa nutqiy hodisa bo`lib, u ikki va undan ortiq gapning mazmunan birikishidir. Masalan, “Bahor. Daraxtlar gulladi.” Shaklidagi uchtagina so`zning mazmunan birikishidan tortib, butun boshli badiiy romanlar, yirik trilogiyalar ham matn sanaladi. Har bir matn ma’lum bir narsa, voqea-hodisani tasvirlaydi, u haqda xabar beradi, so`zlovchining munosabatini ifodalaydi. Matn o`z tuzilishiga ko`ra  gap, murakkab sintaktik butunlik, xat boshi (abzats), bo`lim, qism, bob va paragraflardan tashkil topishi mumkin. O`quvchilaar tomonidan yaratilgan matnlar esa asosan gap, abzats va qismdan iborat bo`ladi. Bu birliklar, albatta, matn hosil qilishda ishtirok etadi va uni shakllantirishda muhim ahamiyatga ega bo`ladi. Boshlang`ich sinf ta’limida matnning tasvir, rivoya va muhokama kabi bayon usullaridan ko`proq foydalanadi
Aslida esa matn (arabcha–yelka) nutqning yozuvdagi ifodasini bildiradi.  Yozuvda yoki bosma holda shakllantirilgan mualliflik asari yoki hujjat, bosma nashrning rasm, chizma va izohlarsiz asosiy qismiga nisbatan ushbu tushuncha qo`llanadi.[footnoteRef:10]  Shunday ekan, avvalo, boshlang`ich sinf o`qish kitoblarida darj etilgan barcha turdagi ijod namunalari, adabiy-badiiy asarlar matn deb yuritilishi mumkinmi, degan fikr ham paydo bo`ladi. Ularning janri, uslubiga qarab tafovutlash mumkin bo`ladi. Aytaylik, uslubiga ko`ra– badiiy, ilmiy, publitsistik matn; janriga ko`ra hikoya, qissa, ertak matni kabi. Biroq, shunisi diqqatga sazovorki, boshlang`ich sinf o`qish kitoblarining  istiqlol yillarida nashr etilayotgan yangi avlodi adabiy, janriy  istilohlarga e’tibor qaratmoqda. Ya’ni, har bir sinf o`qish kitobida  matnlar va janrlarni ta’kidlab ko`rsatish  an’anaga aylanmoqda. Masalan, 2-sinf o`qish kitobida  shunday qoida namunasi berilgan: “Maqol nima?”–maqollar xalq o`g`zaki ijodiga kiradi. Odamlar hayotda ko`rgan-kechirganlari asosida maqollarni yaratadilar. Maqollar kichik hajmda bo`lib, pand-nasihat mazmunini ifodalaydi.[footnoteRef:11] [10:  Qarang. O`zbek tilining izohli lug`ati. 5 jildli. Toshkent, “O`zbekiston milliy ensiklopediyasi”, 2006,  557-b.]  [11:   T.G`afforova va boshq.  O`qish kitobi. 2-sinf uchun darslik. T., 2012, 5-b.] 

     Bunda adabiy istiloh hisoblanuvchi maqol janriga xos xususiyat  haqida  2-sinfdanoq tushuncha berilishi yangi hodisa, albatta. Shu kabi adabiy tushunchalar haqida o`qish kitoblarida qisman ma’lumot berib borilsa, boshlang`ich va yuqori sinflar darsliklaridagi uzluksizlik ta’minlanishiga asos bo`ladi, albatta. Shu bilan birga, o`qish kitoblarida ayrim so`z va tushunchalarga duch kelinadi-yu, uning istilohiy ma’nosiga hozircha e’tibordan soqit qolmoqda. Masalan, matn tushunchasi asosani ilmiy-ommabop ijod namunalariga nisbatan qo`llanayotganday tuyuladi. Aytaylik, amaldagi 2-sinf o`qish kitobida  Q.Rahimboyevaning “Vatan haqida suhbat” matni (yoki maqola deyish mumkin) berilgan.  U 21 satrdan iborat. Ostida “Matn nima haqda ekan?” , – degan savol qo`yilgan.[footnoteRef:12]   Yana shu darslikning keyingi sahifasida  “Toshkent–O`zbekistonning poytaxti” matni keltirilgan; u endi  3 qismga bo`lingan bo`lib, har  bir qismi 10-11 satrdan iborat. Uning ostiga ham  “Matndan Toshkent haqida nimalarni bilib oldingiz?” degan savol va “Matnning bo`lingan qismlariga sarlavhalar qo`ying va qayta hikoya qiling”,-degan topshiriq berilgan. Bu E.Malikning “Afrosiyob–tezyurar poyezd” matnida va boshqa ko`plab shunday ilmiy, ijtimoiy mavzulardagi namunalarda ham uchraydi. Bunday ifoda usuli yuqorida qayd etilgan matn haqidagi umumiy ta’rifga hamohang, albatta. Biroq, darsliklardagi rivoyat, hikoya, qissa, she’rlar, shuningdek, tez aytish, topishmoq, maqol, ertak kabi janrlar o`z nomi bilan qayd etilgan bo`lib, ularning savol va topshiriqlarida ham janr nomi qo`lanaveradi. Kuzatishlarimiz shuni ko`rsatadiki, matn istilohi boshlang`ich sinf o`qish kitoblaridagi ilmiy-ommabop ijod namunalariga nisbatan  keng qo`llanmoqda. Shu sababli ifoda usuliga ko`ra ularning quyidagi ko`rinishlari qayd etilgan; [12:   O`sha joy. ] 

1. Publitsistik matn ko`proq matbuotga xos bo`lib, u xabar, maqola, taqriz, intervyu, reportaj kabilarda namoyon bo`ladi. Ona tili mashg`ulotlarida o`quvchilarni publitsistik matnlar yaratishga o`rgatish uchun avvalo ularning bu usulning til xususiyatlari ustida ishlashiga to`g`ri keladi. Publitsistik matnning tili pishiq, aniq, ifodali, ravon, ixcham, jonli bo`lib, u nutqning jangovarligi, ta’sirchanligi, o`qimishliligi va ommabopligini ta’minlaydi. 
2. Ilmiy-ommabop matnlarda esa ayrim murakkab tushunchalarga aniqlik kiritiladi va ular ko`pchilikning tushunishiga moslashtirilgan holdanberiladi. Unda tasvir unsurlaridan ham foydalaniladi.
3. Rasmiy matnlar ona tili o`qitish jarayonida ancha salmo`qli o`rin egallaydi. O`quvchilar hukumat qarorlari, buyruqlar, shartnomalar, rasmiy e’lonlar, ayniqsa, rasmiy ish qog`ozlari; ariza, tarjimai hol, ishonch qog`ozi, tilxat, telegramma, ma’lumotnoma, tavsifnoma, qaror, hisobot, xat, e’lon kabilar bilan ish ko`rish jarayonida nutqning bu ko`rinishini egallab boradilar.
        Anglashiladiki, matn tushunchasi bu o`rinda boshlang`ich sinf darsliklaridagi ifodasiga nisbatan tasnif qilingan.  Demak, tushunchaning ikki xil ma’nosi mavjud:  keng ma’noda umuman, har qanday ko`rinishdagi, hajmdagi nutqning, adabiy-badiiy asarning yozma ifodasi matn sanalsa, tor ma’noda, boshlang`ich sinf darsliklarida nashr etilgan ilmiy-ommabop usulda, mavzuda yozilgan muallifi aniq va aniq bo`lmagan nutqiy birliklar yoxud, ijod namunalaridir.
      Xulosa qilish mumkinki, ilmiy-ommabop maqolaning o`zi ham avvalo, matn hisoblanadi. Ammo, u janr sifatida maqoladir. Shu bilan birga, 1- sinf o`qish kitobida ilmiy-ommabop mavzudagi 10-15 misrali matnlar berilgan.  Ularni ilmiy-ommabop maqola deyishdan ko`ra matn deb aytish ma’qul. Negaki, bunday matnlarda maqolaga xos mushohada, mulohaza yetakchi emas.  Asosan, ma’lumot  beriladi.  1-sinf  o`qish kitobidagi “Amir Temur”, “Buyuk muallim”, “Shoh va shoir”, “Buyuk munajjim”,  “G`azal mulkining sultoni” kabi matnlarda buyuk mutafakkirlar haqida dastlabki ilmiy ma’lumotlar beriladi, xolos. Zotan,  ularni ilmiy-ommabop maqola emas, matn tarzida qo`lash maqsadga muvofiq, deb o`ylaymiz. 3-4-sinf o`qish kitoblarida esa kattaroq hajmdagi, ijtimoiy dolzarb mavzu to`g`risida mulohaza yuritilgan, yoki, tarixiy shaxslar, ajdodlarimiz to`g`risida kengroq ilmiy ma’lumot beriladigan matnlar kuzatiladi. Ular ilmiy-ommabop maqola janri xususiyatlarini ifoda etgani sababli, tushunchani aynan qo`llash o`rinli. Qolaversa, 1-sinf  o`quvchilarning yosh xususiyatiga ko`ra  ham bu tatbiq to`g`ri. Shu o`rinda atama haqida oydinlik kiritish maqsadga muvofiq. Nеgaki, uslubshunos olimlar tushunchani “ilmiy-ommabop asar”, “maqola”, “matn” tarzida qo`llaydilar. 1-2-sinf o`qish kitoblaridagi matnlarning aksariyati asar, yoxud, maqola janri talablariga mos kеlmaydi. Ularning ifoda uslubi ham anchayin sodda. Aniqrog`i, ko`proq rasmiy uslubga yaqin. Shunga ko`ra, “tabiat, kishilar mеhnati va ijtimoiy hayot haqida muayyan bilim bеrishga” qaratilgan barcha ijtimoiy-tarixiy mazmundagi 50-100 so`zdan iborat lavhalarni ilmiy-ommabop matn tarzida yaxlit o`rganish ma'qul, dеb hisoblaymiz. Xususan, 1-sinf o`qish kitobidagi ijtimoiy-tarixiy, ilmiy yoxud tabiat hodisalariga oid matnlarning aksariyati juda ixcham hamda sodda bayon uslubiga ega. Ularni maqola yoki asar tarzida ifodalash shunday publitsistik va adabiy hodisaga nisbatan  aosli emas. Binobarin, bunday matnlarni kichkintoy o`quvchiga moslab tushuntirishda boshlang`ich sinf o`qituvchilarining kasbiy va adabiy bilimlari ham muhim rol o`ynaydi. Demak, 1- sinf o`qish kitobidagi  ijtimoiy mavzudagi, tarixiy shaxslar, mutafakkirlar hayotiga oid  ixcham, 4-5 misradan 10-15 satrgacha bo`lgan  ilmiy ma’lumotlarni ilmiy-ommabop matnlar tarzida; 2-3-4-sinf o`qish kitoblargidagi  ijtimoiy-hayotiy masalalar, tarixiy shaxslar, hayotiy voqealar, buyuk mutafakkirlar haqidagi mulohazalarga to`yingan matnlarni ilmiy-ommabop maqola shaklida ishlatish mohiyatan o`rinli. Ammo, bu hodisa uslubshunoslar tomonidan deyarli o`rganilmagan. Xususan, boshlang`ich sinf o`qish kitoblarida maqola zo`zi deyarli ishlatilmaydi. Yuqorida qayd etilganidek, matn tarzida qo`llanib kelayotir. Aslida magistrlik dissertatsiyamizdan ko`zlangan maqsad ham ana shu hodisaning alohida xususiyatini, tabiatini oydinlashtirishdan iborat.  

1.2. Boshlang`ich sinf o`qish kitoblarida ilmiy-ommabop matnlarning o`rni va ahamiyati
       Mustaqillikdan so’ng “O’qish kitobi” darsliklari tubdan tahrir qilindi. Undan milliy hayotimizni, e’tiqod va tushunchalarimizni, urf-odatlarimizni, ruhiyatimiz va asriy orzu- istaklarimizni namoyon etuvchi ma’naviy yuksak asarlar o’rin oldi. Zotan, boshlang`ich sinf o`qish kitoblari  shiddat bilan rivojlanayotgan, uzluksiz taraqqiy etib borayotgan  yangi – uchinchi ming yillik o`quvchisining talab va ehtiyojlariga monand tobora takomillashib bormoqda. Xususan, 3-sinf o`qish kitobi matnlar va ilmiy-ommabop namunalarning mavzu-mundarijasi, dolzarb ahamiyati, ulug` ajdodlarimiz hamda buyuk mutafakkirlar hayotining keng yoritilishi diqqatga sazovor. Dilfuza Kamoljonovaning “Bayramingiz qutlug` bo`lsin” ilmiy-ommabop maqolasida mustaqillik tushunchasi va hodisasiga ixcham ta’rif berilgan: “Mustaqillik–bu avlod-ajdodlarimiz ko`p yillar osha kutgan erkinlik, hurlik degani. Mustaqillik–bu erkin fikrlash, mustaqil harakat qilishdir.” O`quvchilarga tarixiy 1991 yil, 31-avgust sanasi haqida, Mustaqillik kuni va uning umumxalq bayrami sifatida nishonlanishi uqdirilgach, uning mohiyati anglatiladi. “Yurt mustaqil bo`lishi uchun o`zining davlat ramzlari–bayrog`i, gerbi, madhiyasi, maydoni, mustahkam chegaralari, armiyasi bo`lishi kerak.”[footnoteRef:13] Shu tariqa, O`zbekiston shunday mustaqil davlat ekanligi, uni dunyo tan olgani, o`z o`rni, obro`-e’tiborga egaligi matn nihoyasida ayon bo`ladi.  [13:  O`sha joy. 4-b.] 

        Muhabbat Hamidovaning  “Ona-Vatan” ilmiy-ommabop maqolasi o`z mavzusi bilan ajralib turadi. Unda O`zbekistonning bugungi qiyofasi, o`zgarishlar, yangi qad ko`targan muhtasham binolar, Asaka shahridagi ulkan avtomobil zavodi va u yerdan chiqayotgan turli rusumdagi masalan, “Matiz”, “Damas”, “Neksiya”, “Lasetti”, “Epika”, “Kaptiva” kabi yengil avtomobillar, samarqanddagi SamAvto zavodidan esa mikroavtobuslar ishlab chiqarilishi sanab o`tilgan.[footnoteRef:14]  Umuman, maqolada, avvalo Vatan saxovati va uning ona kabi muqaddasligi ta’rif-tavsif etiladi. [14:  O`sha joy. 18-b.] 

Shunga o`xshash, M.Ibrohimovaning “Zamonaviy oila” (116-b), E.Malikovning “Unutilmas bayram” (119-b) ilmiy-ommabop maqolalari davr nafasini o`zida yorqin aks ettira olgani bilan e’tiborli. “Zamonaviy oila” maqolasi “Mustahkam oila yili” davlat dasturiga hamohang. Bunda yurtboshimiz I.A.Karimovning “Oila sog`lom ekan–jamiyat mustahkam, jamiyat mustahkam ekan–mamlakat barqarordir”,–degan da’vatkor shiori namuna qilib berilgan. Maqolada tilga olingan Behruzlarning oilasi chindan ham zamonaviy–kelajak taraqqiyotiga xizmat qila oladi. Oilada kutubxona bo`lishi, kitob o`qish oila a’zolarining sevimli mashg`uloti ekani, kichkintoy Behruzning akasi o`zbek tilidan tashqari yana rus, ingliz, xitoy va fransuz tillarini bilishi, opasi esa o`z rasmlari bilan Yevropa mamlakatlarida ko`rgazmalar tashkil etgani–chindan havas qilgulik. Oiladagi ma’naviy tarbiya bolalarning  yurtboshimiz orzu qilganidek, hech kimdan kam bo`lmagan yoshlar bo`lib yetishishi hamda ertangi kun egasi ekani maqolada o`z ifodasini topa olgan. 
“Unutilmas bayram” maqolasi o`z mavzusiga ko`ra boshlang`ich sinf o`qish kitoblarida deyarli kuzatilmagan hodisalardan. Unda nogiron bolalar hayotidan hikoya qilinib, bir umr nogironlik aravachasiga mixlangan, yoki, qaysidir a’zosi nogiron bo`lgan bolalarga ulashilgan quvonchning  juda katta ijobiy ta’siri xususida so`z boradi. Bunday maqolalar, kattalarni ogohlikka, bolalar orasida ko`proq bo`lishga undasa, bolalarni sog`ligining qadriga yetish, bilim olish, hunar o`rganishdan charchamaslikka da’vat etadi.
       Shunga o`xshash, 3-sinf o`qish kitobining “Ulug`lardan o`rganmoq–oqillik” deb nomlanuvchi 8-bo`limda o`quvchilarni o`tmishda yashab, xalqi va Vatani uchun, ma’rifat rivoji uchun xizmat qilishni o`z oldiga maqsad qilib qo`ygan allomalarning bolaliklari, yoshlikdagi qiziqishlari, jasoratlari to`g`risida fikr yuritilgan. Umuman, darslikda 18 ta ilmiy –ommabop maqolaning berilishi bu o`qish kitobining alohida xususiyati hisoblanadi. Muhimi, ularning ko`pchiligi alohida turkumlarni tashkil qiladi. Ijtimoiy-tarixiy mazmundagi mavzular Vatanimiz o`tmishi, xalqimiz hayoti, mardonavor kurashi, ulug` siymolar amalga oshirgan ishlar, tarixiy sanalar to`g`risida bilim beradi. O`qish darsliklaridan o`rin olgan Abu Rayhon Beruniy, Ibn Sino, Amir Temur, Alisher Navoiy, Bobur va boshqa ajdodlarimiz haqidagi matnlar shular jumlasidandir. Bu xildagi matnlar o`quvchilarni nafaqat  o`tmishimiz bilan tanishtiradi, balki ularning vatan oldidagi farzandlik burchi va mas’uliyatini teran anglashga ham yordam beradi. O`quvchilarda Vatanga muhabbat tuyg`usi shu tariqa shakllanadi. Tarixiy mavzuda, Vatanimiz o`tmishi haqida yozilgan ilmiy-ommabop asarlar bilan tanishtirish va ularni tahlil qilish jarayonida o`quvchilar o`tmish bilan bugungi kunni taqqoslash imkoniga ega bo`ladilar. Jamiyat taraqqiyoti haqida qisqacha bo`lsa-da, tushuncha hosil qiladilar. Aslida ham xalq ma’naviy dunyosining shakllanishida ulug` allomalar, yozuvchi, shoirlar ta’siri katta. Boshlang`ich sinfda o`quvchining kеlajakdagi taraqqiyotini bеlgilab bеruvchi ruhiy, ta'limiy-tarbiyaviy asos yaratiladi. Bunda ilmiy-ommabop maqolalarning o`z o`rni bor.  O`quvchilar bunday maqolalar orqali ilmiy ma’lumotlardan voqif bo`lish bilan birga, tarixiy davrning muhim hodisalari to`g`risada mushohada yuritishga ko`nikma hosil qiladilar. Prezidentimiz istiqlolning dastlabki yillaridayoq “Tarixiy xotirasiz–kelajak yo`q”-deya yosh avlodlarni  tarixni o`rganishga da’vat etgan edilar. Bu ta’lim tizimidagi islohotlarda ham namoyon bo`la bordi. Jumladan, boshlang`ich sinf o`qish kitoblarining yangi avlodini yaratishda tarixiy mavzularga alohida e’tibor qaratildi.
         Shu o`rinda amaldagi 3-sinf o`qish kitobi hamda uning avvalgi  (2010-y.) nashrini qiyoslash maqsadga muvofiq. Negaki, ilmiy-ommabop maqolalar darslikning avvalgi nashrida davr nafasini o`zida ko`proq aks ettirgan. O`qish kitobidagi yurt qahramonlariga bag`ishlangan ilmiy-ommabop maqolalar yosh avlod ma’naviy olamida ko`proq rol o`ynashi ayon haqiqat. Darslikning avvalgi nashridan joy olgan O`zbekiston Qahramoni Ozod Sharafiddinov haqidagi maqola o`quvchilarga domlaning chinakam olimlik, ustozu-shogirdlik maktabi, ilm va hayotdagi matonatidan saboq beradi:
       “Ozod Sharafiddinov,– ta’kidlanadi maqolada,– butun umri davomida Milliy universitetda ishladi. Olim minglab talabalarga bilim berdi. Uning ma’ruzalarini tinglaganlar umr bo`yi “Bizni Ozod Sharafiddinov o`qitgan” deb g`ururlanib yurishadi. Ozod Sharafiddinov ustozlarni juda hurmat qilgan. Masalan, ustozi Abdulla Qahhorga sadoqatli bo`lgan. Abdulla Qahhorni o`z davrida istiqlol yo`lida faol kurashgan o`tyuraklardan biri deb bilgan”.[footnoteRef:15] [15:   Umarova M., Hakimova Sh. O`qish kitobi.  3-sinf uchun darslik. T., 2010.] 

       Ozod Sharafiddinovning ilmdagi jasoratlari haqiqatan ibratli bayon qilingan; maqoladagi ayrim detallar, masalan,  u betobligi, ikki oyog`idan ham ajralganiga qaramay, “Jahon adabiyoti” jurnalini oyoqqa turg`azgani, ko`zlari xiralashsa-da, lupa yordamida jurnal materiallarini tahrir qilgani uning matonati belgisidir. Qolaversa, olimning respublikamiz vaqtli matbuoti, radio-televideniyeda mustaqillikni mustahkamlashga oid ko`plab chiqishlar qilgani, bir necha kitoblar yozgani bugungi navqiron avlod uchun ibrat maktabi bo`la oladi. Natijada, o`quvchilar  O.Sharafiddinov  ikki yuksak orden va O`zbekiston Qahramoni unvoni bilan taqdirlanishi bejiz emasligini anglab yetadilar. Binobarin, Ozod Sharafiddinov o`z umrini, faoliyatini ilmga, o`zbek adabiyoti rivojiga bag`ishlagan olim sifatida mustaqillik yillarida qadr topdi. Mazkur ilmiy-ommabop maqolani boshlang`ich sinf o`quvchilariga olim hayot yo`lini yorituvchi videolavhalar, jurnallarda u haqda chop etilgan ko`plab maqola va nashr etilgan kitoblar asosida o`tish mavzu mohiyatini oydinlashtirishga yordam beradi.
     Shunga o`xshash,  Rustamjon Qosimjonov haqidagi ilmiy-ommabop maqola ham o`quvchilarga o`zlari yashab turgan mustaqil yurt imkoniyatlari, har qanday qobiliyat egasi yuksak e’tiborga loyiqligini asoslaydi. O`quvchilar  biror yo`nalishda muvaffaqiyat qozonmoq uchun avvalo, yaxshi o`qish, til o`rganish, so`ngra,  murabbiy-ustozlar  talab etgan vazifani mas’uliyat bilan bajarmoq lozimligini uqib oladilar. 
Bunday maqolalar ilmiy-ommabop maqolalarning yana bir xususiyatini oydinlashtiradi. Ularda real voqelik, ijtimoiy hayotdagi hozirjavoblik hissi ustunligiga ko`ra, ma’lumotlarni yangilab, to`ldirib borish maqsadga muvofiq. Aytaylik, O.Shrafiddinov fanimiz darg`alaridan hisoblanuvchi zahmatkash olim, butun O`zbekiston faxr qilishiga arzigulik matonatli va o`tkir idrokli inson. Rustamjon Qosimjonov esa  inson aql-idrokini belgilovchi sport turi –shaxmat bo`yicha  bir necha karra jahon chempioni. Ya’ni, ular zamonamizning haqiqiy qahramonlari. Binobarin, bu shaxslar to`g`risidagi maqolalarni boshlang`ich sinf O`qish kitobiga kiritilishi  o`ziga xos  ta’lim-tarbiyani tashkil etadi.  Chunki, 3-sinf o`qish kitobining 2010 yilda chop etilgan nashridagi bu maqolani darslikning yangi  avlodida aynan chop etish to`g`rib o`lmaydi.  O`tgan uch yil davomida Rustamjon Qosimjonov yangi g`alabalarni qo`lga kiritgan bo`lishi mumkin, yoxud, bunday mavzularni o`tishdan ilgari,  yangi ma’lumotlarni gazeta-jurnallardan izlash, ulardan eng muhimlarini ajratib ola bilish lozim. Bundan tashqari, ijtimoiy hayotdagi boshqa bir dolzarb, yoki jahonshumul voqealarini yosh avlod o`qishi muhimroq hisoblanganidan, ular almashtirib boriladi. Boshlang`ich sinf o`quvchilari o`zlari uchun nashr etilayotgan gazeta-jurnallarini muntazam o`qib borsagina, yuqoridagi kabi maqolalarni  o`rganayotganda o`quvchilar mushohadasi ustunlik qiladi. Alal-oqibat teran mulohaza yuritishga ko`nikma shakllangach, o`quvchilarda ijodkorlik orta boradi. 
        Mustaqillikning asosiy xususiyatlaridan biri bu–O`zbekistonning o`z ramzlariga ega bo`lishidir. Jumladan, O`zbekiston Respublikasining Davlat bayrog`ining mavjudligi xalqimizning chin ma’nodagi g`ururidir. 
         Amaldagi 3-sinf o`qish kitobida bolalar yozuvchisi Erkin Malikning  “Vatanimiz gerbi–tug`ro haqida ertak” matni berilgan. “Ertak”da  Davlat ramzlaridan gerb haqida, aniqrog`i undagi Humo qushi to`g`risidagi rivoyat berilgan. Uning ertak uslubida yozilishi o`quvchilar diqqatini ko`proq tortishi rost.  Shu bilan birga,  uning zamirida ilmiy  mushohada yetakchi. Maqola o`quvchilar bilan jonli muloqot, dialogik suhbat tarzida bayon qilingan:
· Qani, bolalar, gerbimizni olib ko`raylik-chi!
· Iya, gerbimizdagi qush jonlanib ketdimi?
· Assalomu alaykum, ey chiroyli qush. Qanotglari kumush...
· Assalomu alaykum, ey mustaqil yurt bolasi.
· Isming nima, ey qush, qanotlari kumush?
· Men baxt qushi- Humoman.
· E, ha... Tanidim. Sen haqingda ertaklarda o’qiganman.
· Rost aytyapsanmi?!
· Ha. Qadimda bir yurt bo’lgan ekan. Uning zo’ravon podshosi boshqa yurtni bosib olibdi. Boyligini talabdi. Oxiri o’zining ham paymonasi to’libdi.  Yurt podshosiz qolibdi. O’shanda odamlar endi kimni podsho qilamiz, deyishibdi. Shu payt yurt osmonida Humo qushi paydo bo’libdi.
      Donolar kengashib: “Shu qush kimning boshiga qo’nsa, o’sha podsho bo’ladi”, deyishibdi. Jarchilar jar solibdi:
· Odamlar-u odamlar! Eshitmadim demanglar! Eshitganlar turinglar, maydon sari yuringlar! Osmonda baxt qushi charx urib uchadi. Shu qush kimning boshiga qo’nsa, o’sha podsho bo’ladi...
   Buni eshitganlar shoshib qolishibdi. Qanchadan qancha puldor-u amaldorlar baxt qushini ovlamoqchi bo’lishibdi. Ammo qush eng saxiy va odil , to’g’riso’z, dono yigitning boshiga qo’nibdi. Mamlakatda adolat qaror topibdi.
· Sen o’sha qushmisan-a, Humojon?
· Ha. Yanglishmading. Ey, mustaqil yurt bolasi, ko’p yurtlarni ko’rdim. Yolg’iz sening Vataning ertaklardagi mamlakatga o’xsharkan. Shu bois u sari talpinib uchdim.
· Rahmat, Humojon![footnoteRef:16] [16: M.Umarova va boshq.  O`qish kitobi, 3- sinf uchun darslik.  T., 2012,  10-b.] 

  	 Umuman, davlat ramzlari haqidagi ilmiy-ommabop matnlar boshlang`ich sinf o`qish kitoblaridan keng joy olib keladi, desak yanglishmaymiz.  Davlat bayrog`i, madhiyasi, gerbi haqidagi ma’lumotlar o`qish kitoblarining istiqlol yillariudagi yangi avlodida  alohida mavzu sifatida ko`zga tashlanadi.    Mustaqillikning asosiy xususiyatlaridan biri bu – O`zbekistonning o`z ramzlariga ega bo`lishidir. Jumladan, O`zbekiston Respublikasining Davlat bayrog`ining mavjudligi xalqimizning chin ma’nodagi g`ururidir. Shu ma’noda, 3-sinf O`qish kitobining avvalgi nashrida ham  milliy bayroq haqidagi ilmiy-ommabop matn  o`quvchilarga  kengqamrovli tushuncha bera olishi bilan ahamiyatli hisoblangan.
          Chindan ham Davlat ramzlarini bilish har bir o`quvchining  burchi, albatta. Bola maktabgacha tarbiya muassasalaridayoq milliy bayrog`imiz rasmi bilan tanisha boradi. 1-2-sinflarda  ham bu ramzlarni maktab, sinf xonalarida aks etgan rasmi orqali tasavvurga ega bo`lishlari ayon. 3-sinf o`qish darslarida davlat ramzlarining alohida mavzu sifatida o`tilishi esa o`quvchilarning bu haqda nazariy bilimga ega bo`lishini ta’minlay oladi. Aytaylik, o`qish kitobining biz qiyoslayotgan  2008 yilgi nashrida  “O`zbekiston Respublikasining Davlat Bayrog`i” deb nomlangan ilmiy –ommabop matn berilgan. Avvalo, unda  bayroqning  aniq rasmi ifoda etilgan. Matnda esa  Davlat bayrog`i haqidagi muhim ma’lumotlar mavjud.  O`quvchilar u bilan tanishgach, O`zbekiston Respublikasining Davlat bayrog`i  O`zbekiston  Respublikasi  Oliy kengashining navbatdan tashqari o`tkazilgan VII sessiyasida 1991-yil 18-noyabr kuni tasdiqlanganidan voqif bo`ladilar. Shuningdek, matnda Davlat bayrog`i va uning ramzi bugungi O`zbekiston sarhadida qadimda mavjud bo`lgan davlatlar bilan tarixan bog`liqligini, respublikaning milliy-madaniy an’analarini o`zida mujassamlashtirgani ta’kidlangan.[footnoteRef:17]  [17:  Umarova M., Hakimova Sh.  O`qish kitobi.  Toshkent,  2008,  6-7-betlar.] 

        Shu tariqa, boshlang`ich sinf o`quvchilari  darslik orqali mustaqillik tufayli yangilangan ramzlarning  ma’no-mohiyatini anglab yetadilar.  Negaki, bayroqdagi  ranglar va tasvirlar, ularning obrazli ifodasi  shu yoshdagi o`quvchilarga  mos ravishda ifodalangan. Jumladan, bayroqdagi moviy rang tiriklik mazmuni hisoblanuvchi mangu osmon va obihayot ramzi ekani,  timsollar tilida bu – yaxshilikni, donishmandlikni, halollikni, shon-shuhrat va sadoqatni bildirishi, shu bois Amir Temur davlati bayrog`ining  rangi ham moviy  rangda bo`lganligi qayd etilgan.  
          O`quvchilar bayroqda  nega aynan moviy rang  tanlanganini shu orqali ochiq-oydin bilib oladilar. Uning ramziy ma’nosini uqish orqali  ranglar bilan bog`liq tushunchalari kengayadi.  Shunga o`xshash, oq rang o`z ma’nosida kun charog`onligi va koinot yoritqichlari bilan bo`gliqligi, ramziy ma’noda esa muqaddas tinchlik, poklik, beg`uborlik, soflik, orzu va xayollar tozaligi, ichki go`zallikka intilishning  timsoli ekanligini  ravshanlashtiradi.
         Muhimi shundaki,  bayroqdagi ranglar ramzi bevosita mustaqillik tufayli qayta tiklangan milliy an’analar, qadriyatlar, qadimgi ajdodlar qarashlarini o`zida uyg`unlashtirgan. Shu ma’noda, ularning tuzilishi va talqinida istiqlol ifodasi zohir. Aytaylik, undagi  yulduzlar va yarim oy  quyidagicha tasnif etilgan: “Yulduzlar barcha uchun ruhoniy, ilohiy timsol sanalgan. O`zbekiston Respublikasi Davlat bayrog`idagi 12 yulduz tasviri ham tarixiy an’analarimiz, qadimgi yilnomamizga bevosita aloqador. Bizning o`n ikki yulduzga bo`lgan e’tiborimiz O`zbekiston sarhadidagi qadimgi davlatlar ilmiy tafakkurida nujum ilmi taraqqiy etganligi bilan ham izohlanadi. 
      Davlat bayrog`imizdagi 12 yulduz tasvirini o`zbek xalq madaniyatining qadimiyligi, uning komillikka, o`z tuprog`iga sadoqatga intilishi  ramzi sifatida  tushunish lozim”.[footnoteRef:18]  [18:   Umarova M., Hakimova Sh. O`qish kitobi. 3-sinf uchun darslik. Toshkent, “Cho`lpon”, 2008. 
   –B. 7.] 

      Chindan ham bayroqdagi ranglar va timsollar mustaqillik tufayli shunday mohiyat kasb etdi. Qadimgi yilnomamiz, tarixiy an’analar tiklanishi istiqlol sharofati ekanligi bugungi o`quvchiga anlatilmog`i  lozim. Darslikda yana shunday ma’lumot bor: “navqiron yarim oy tasviri bizning tarixiy an’analarimiz bilan bog`liq. Ayni paytda u qo`lga kiritilgan mustaqilligimiz ramzi”.[footnoteRef:19]  [19:  O`sha joy.] 

      Demak, milliy Davlat bayrog`i dastavval,  mustaqillik nishonasi sifatida qadr topib kelayotgani bejiz emas. Shu sababli o`quvchilarga Davlat bayrog`i haqida batafsilroq ma’lumot berilsa, maqsadga muvofiq bo`ladi. Jumladan, “O`zbekiston Milliy ensiklopediyasi”dagi  quyidagi ma’lumotlar e’tirofga sazovor:  Davlat bayrog`i – davlatning asosiy ramzlaridan biri: rasmiy, boshqa davlatlardan farqlovchi belgisi, emblemasi. Davlat bayrog`ining tasviri maxsus qonun yoki konstitutsiya bilan belgilanadi.  Davlat suverenitetining ramzi hisoblanadi. U gerb yoki boshqa emblema tasvirlangan bir yoki ko`p rangli alvondan iborat bo`ladi. Davlat bayrog`i  davlat muassasalari, elchixonalar, konsulliklar, vakolatxonalar, bojxonalar va h.k. binolarida ko`tariladi. Milliy bayramlar kunlari elchixonalar, vakolatxonalar, konsulliklar o`z mamlakati bayrog`ini ko`taradi.  Davlat bayrog`i shuningdek, marosimlar paytida, xalqaro sport sovrinlari topshirilayotganda  va boshqa hollarda ham ko`tariladi. 
        O`zbekiston Respublikasi davlat bayrog`ining sxematik va rangli tasviri “O`zbekiston Respublikasining Davlat bayrog`i  to`g`risida”gi  qonun (1991 y. 18 noyabr)da tasdiqlangan. O`zbekiston Respublikasining Davlat bayrog`i xalqaro maydonda; Ozbekiston Respublikasi rasmiy delegatsiyalarining xorijiy mamlakatlarga safarlari chog`ida, xalqaro tashkilotlarda, anjumanlarda, jahon ko`rgazmalarida, sport musobaqalarida O`zbekiston Respublikasining timsoli bo`ladi.  O`zbekiston respublikasidavlat bayrog`i va uni ko`tarish bilan bog`liq tartib-qoidalar yuqoridagi qonunda belgilangan.  O`zbekiston respublikasi Davlat bayrog`i doimiy suratda, jumladan, mamlakat Prezidenti, Oliy Majlis, O`zbekiston hukumati, xalq deputatlari mahalliy kengashlari, hokimliklar ish olib borayotgan binolarda, O`zbekistonning rasmiy delegatsiyalari qatnashayotgan xalqaro tadbirlarda, bayram kunlari – vazirliklar, davlat qo`mitalari va muassasalari, korxonalar va tashkilotlar binolari, shuningdek, uy-joy binolarida ko`tariladi.[footnoteRef:20]  [20:   O`zbekiston Milliy ensiklopediyasi. Toshkent, 2002. –B.151.] 

       Bunday kengqamrovli ma’lumotlar o`quvchiga milliy bayroqning naqadar ulug`vorligi, ayniqsa, jahon mamlakatlari orasidagi o`rnini belgilashda asosiy vosita ekanligi haqida yorqin tasavvur uyg`otadi. Ularning go`dak nazdida birgina o`zlarining maktab, yoxud, sinf ramzi hisoblangan bayroqning ahamiyati g`oyat ulug`vorligi shunday ma’lumotlar bilan anglashila boradi. Shu bilan birga o`quvchilarga bayroq ancha qadimdan mavjud bo`lib, u o`rta asrlarda “tug`” nomi bilan yuritilgani, o`shanda ham har bir qabila, urug`ning o`z tug`i-bayrog`i bo`lgani  tushuntirilmog`i  ayni muddaodir. Yoki, istiqlolga qadar mavjud bayroqlar to`g`risida to`xtalib o`tish ham darkor, deb o`ylaymiz. Shu tariqa, o`quvchida bu mavzu to`g`risida yaxlit tasavvur paydo bo`ladi. 
       Shunga o`xshash, O`zbekiston Respublikasining Davlat gerbi mavzusini o`tishda ham teran yondashish talab etiladi. 3-sinf O`qish kitobida bu haqda ixcham bo`lsa-da, asosiy ma’lumotlar keltirilgan. U ham ikki qismdan tarkib topgan  bo`lib, birinchi qismida uning ko`rinishi, mohiyati, tasvirdagi timsollar ramzi haqida fikr yuritilgan. Ikkinchi qismida esa, umuman, gerb so`zining kelib chiqishi, uning tarixiy manbalardagi talqini, ahamiyati to`g`risida so`z boradi. Bu mavzuni o`tishda ham alohida tayyorgarlik zarur.  O`zbekiston Respublikasining davlat gerbi  O`zbekiston Respublikasi Oliy Kengashining X sessiyasida 1992-yil 2-iyul kuni tasdiqlangani muhim tarixiy sana sifatida ta’kidlanadi.  So`ngra, uning tasviri asosida har bir ramz mohiyati tahlil qilinadi. Jumladan, darslikdagi ma’lumotlar orqali quyidagilarni bilib olish mumkin: O`zbekiston Respublikasining Davlat gerbi  gullagan vodiy uzra charaqlab turgan quyosh tasviridan hamda so`l tomonida bug`doy boshoqlari,  o`ng tomonida ochilgan paxta chanoqlari surati tushirilgan chambardan iborat. Gerbning yuqori qismida respublika jipsligining ramzi sifatida sakkiz qirrali yulduz tasvirlangan:  sakkiz qirra ichida joylashgan yarim oy va yulduz musulmonlarning qutlug` ramzidir.  Gerb markazida himmat, oliyjanoblik va fidoyilik timsoli bo`lgan afsonaviy Humo qushi qanotlarini yozib turibdi.  Ushbu ramz va timsollar xalqimizning tinchlik, pastki qismidagi respublika Davlat bayrog`ini ifodalovchi uch rangdagi chambar bandiga “O`zbekiston” so`zi bitilgan. O`quvchilar gerb tasviri hamda ma’lumotlarni qiyosiy o`rganish orqali o`zlarini qiziqtirgan savollarga javob topa oladilar.  Ayniqsa, bug`doy va boshoq, humo qushi tasviri, quyosh, moviy tog`lar, ikki daryo kabilar aynan  serquyosh yurtimizning ramzi ekani anglashiladi. Ana shu ramz va timsollar orqali   o`quvchilar ezgulikka yetaklanadi, o`z yurti farovonligidan faxr tuyadi. Darslikdagi gerbning tarixiy xususiyarlari va nazariy manbalar haqidagi xulosalar e’tirofga loyiq. Unga ko`ra, “Gerb so`zi nemischa “herbo” so`zidan olingan bo`lib, shohlar va hukmdorlarga davlat, sarhad, hudud va boshqa nasldan-naslga meros qoluvchi mulk  belgisini anglatadi.  Bundan 2500 yil muqaddam ulkan sarhadda hukm surgan qadimgi turk xoni O`g`uzxon davrida ham turkcha “tamg`a” so`zi aynan shu ma’noni bildirar edi. 
          XII asrning mashhur tarixchisi Rashididdin Hamadoniy  “Tanlangan tarixlar” kitobida shahodat berishicha, O`g`uzxon o`z mol-mulklarini o`g`illariga ulus sifatida kichik davlatlarga bo`lib, in’om etgan. Ushbu davlatlar hukmdorlari ham o`zlarining xonlik tamg`alariga ega edi. 
      Bu ma’lumotlar ham o`quvchiga o`z davlati ramzi haqida teran mushohada yurita olishiga asos bo`la oladi. O`qituvchining mahoratiga qarab davlat ramzlarini yanada qiziqarli, mufassal tushuntirish mumkin. Ya’ni. O`quvchilar xuddi bayroq kabi milliy mustaqil  davlatimiz gerbi qayerlarda aks etganidan xabardor bo`lsalar, maqsadga muvofiq  hisoblanadi. Chunonchi, Davlat gerbida davlatning milliy-siyosiy, iqtisodiy xususiyatlari, ijtimoiy va davlat tuzumi, geografik va boshqa belgilari o`z ifodasini topadi. Gerb davlat bayroqlarida, muhhrda, rasmiy blankalarda, muhim hujjat, pul va davlat zayomlarida, ba’zi binolarda tasvirlanadi.  Davlat gerbining mazmuni Konstitutsiya yoki maxsus qonun bilan belgilanadi. 
         Ta’kidlash joiz, bu matnlar darslikning yangi nashrida kuzatilmaydi. Ammo ularni ifoda etuvchi adabiy- badiiy ijod namunalari, yoxud  ilmiy mulohazalarni hikoya, ertak uslubida bayon qilish  yangi nashrlarda ham saqlangan. Jumladan, boshlang`ich sinf o`quvchilariga bu mavzuni mukammalroq o`tishda Erkin Malikning “Buyuk musavvir” hikoyasini eslatish mumkin. U amaldagi o`qish kitoblarining  1-sinfida berilgan.  Matn mustqail o`qish uchun mo`ljallangan bo`lsa-da, o`quvchilar bunda Davlat ramzi haqidagi tasavvurga ega bo`ladilar.  “Bir musavvir bor ekan”,–deb boshlanadi ertak ,- u rasm chizish uchun dala-yu dashtlarga chiqarkan. Shunda: “Meni chizing, meni chizing”,–deb osmonda qushlar chuldirar ekan. Uloqchalar, toychoqlar atrofida dikir-dikir sakrashar ekan.  Bu gal ham shunday bo`libdi. Musavvir ularga jilmayib qarab qo`yibdi-da, bir nimalarni chiza boshlabdi. Uni kuzatib turgan jonivorlar savolga tutishibdi.
           –Bog`larda shuncha mevalar pishib yotganda, nimaga bug`doy rasmini chizyapsiz?
· Bu dunyoda nonsiz yashab bo`lmaydi. Non  taomlarning podshosi. Non bug`doydan tayyorlanadi, – javob beribdi musavvir. 
· Nimaga paxta rasmini chizdingiz?
· Paxtasiz ham yashab bo`lmaydi. U kiyim-kechak degani.
· Nimaga humo qushini chizyapsiz? Bulbul yoki kabutarni emas?
· Humo – baxt qushi. Humosi bor yurt tinch va badavlat bo`ladi.
· Quyosh-chi?
· Yurtimiz – quyoshli yurt. Uni bir kun ko`rmasa hamma sog`inadi.
· Daryo rasmini nimaga chizdingiz?
· Vatanimizda ikkita katta daryo bor. Biri Sirdaryo, ikkinchisi Amudaryo. Butun O`zbekistonni suv bilan serob etishadi. 
· Tushundik. Oy va yulduzlar-chi?
· Hayot kun va tundan iboratdir. Kunduzi Quyosh yoritsa, kechasi Oy va yulduzlar butun olamni yoritadi. 
          Musavvir oddiy, ammo buyuk narsalardan chiroyli rasm yaratibdi. U O`zbekiston Respublikasining Davlat gerbi ekan.[footnoteRef:21]   [21:   T.G`afforova, E.Shodmonov,  G.Eshturdiyeva. O`qish kitobi. Toshkent, “Sharq”, 2013. –B.98.] 

        Anglashiladiki, bolalar adibi ertak mohiyatida katta ijtimoiy voqelikni singdirgan. Endigina maktabga qadam qo`ygan o`quvchi, yoki, umuman boshlang`ich sinf o`quvchilari chindan ham gerbdagi rasmlardan ma’no izlaydilar: nega aynan shunday tasvirda ekanligi haqida qiziqadilar. Qolaversa, Humo qushi ular uchun mavhum. Uni faqat ertaklarda uchrashi, afsonaviyligi haqida eshitmagan bo`lishlari mumkin. 1-sinfda ular ertak mazmunini teran ilg`amasalar-da, ammo mazmuni xotiralarida saqlangani aniq. 3-sinfga kelib Davlat ramzlarini o`tishda ushbu ertakni yuqoridagi holatda qayta eslanishi, yoki, rollarga bo`lib o`qilishi, gerb haqidagi ma’lumotlarini teranlashtiradi.  Shu tariqa  gerbdagi har bir rang, rasm mohiyatini o`quvchiga  aniiq ravshan tushuntiriladi.  
	Ta’bir joiz bo`lsa, ana shunday  ilmiy –tarixiy ma’lumotlarga boy darslar o`quvchilar ancha bilimdon, o`z yurtlari ramzlarini yod olishga uning mohiyati va qadriga yetishga undaydi. Va aytish joizki, bu kabi matn-maqolalar darslikning yangi avlodidan ham o`rin olishi zarur edi.   
	Amaldagi 3-sinf o`qish kitobidagi ilmiy-ommabop maqolalarning ba’zisi ilmiy-tarixiy manbalar bilan to`yingan bo`lsa, ba’zisi shu kunning muhim mavzulariga bag`ishlangandir.  Jumladan, A.Umarovning “Istiqlol” kemasi” sarlavhali ilmiy-ommabop maqolasi   ayricha ifoda usuliga ega. U publitsistikaning davra suhbati, reportaj janrlariga o`xshab ketadi. U fazoda  sayr qilayotgan “Istiqlol” kemasidagi o`g`lonlar– Jahongir, Javlon, Jasur, Javdat ismli bolalarning o`zaro suhbati shaklida berilgan. Suhbat davomida esa ular tilidan aytilgan ilmiy mulohaza, tarixiy kashfiyot, buyuk shaxslar haqidagi ma’lumotlarni bilib olish mumkin. Masalan, Jahongir: “ Bu–Quyosh. U o`rtacha kattalikdagi yulduzlardan hisoblanadi. Quyoshdan chiqayotgan radioaktiv nurlar juda katta oqim bilan atrofga tarqalmoqda”,-desa, Javlon: “Istiqlol”ning himoya qobig`i bizni radiatsiyadan himoya qilib turadi”,-deydi. Jahongir esa yana: “Men kitobda o`qiganman. X asrda yashagan bobomiz Abu Rayhon Beruniiy o`sha vaqtda Yerning shar shaklida ekanligini aniqlaganlar. Hatto Yerning  dastlabki modeli–globuslardan birini yaratganlar. Yerning qarama-qarshi tomonida ham  quruqlik borligini  Kolumb Amerikani kashf qilmasdan 500 yil ilgari bashorat qilganlar”,-degan ilmiy dalillarni o`z tilida sodda, tushunarli bayon qilgan. Shuningdek, bolalar suhbatidan,  Quyosh atrofida Yerdan boshqa yana sayyora aylanishi, bular: Merkuriy(Utorud), Venera(Zuhra), Mars(Mirrix), Yupiter(Mushtariy), Saturn, Uran, Neptun sayyoralari ekanligi ayonlashadi.[footnoteRef:22]  [22:  Umarova M., hamroqulova X., Tojiboyeva R.  O`qish kitobi. 3-sinf uchun darslik.  Toshkent, “O`zbekiston”, 2012, 114-b.] 

	Ko`rinadiki, ushbu ilmiy-ommabop maqola ham har jihatdan janr xususiyatlarini o`zida mujassam etgan. Muhimi esa, 3-sinf o`quvchilari maqola orqali o`zlari yashab turgan zaminning koinotdan ko`rinishi, sayyoralar haqidagi dastlabki tasavvur va bilimga ega bo`ladilar. Shuningdek, 1-2-sinf o`qish kitoblaridagi ilmiy-ommabop matnlarda tilga olingan buyuk allomalar kashfiyotidan voqif bo`ladilar. Zotan, xuddi shunday o`quv-biluv ko`nikmasiga ega bo`lish fanning, jumladan ilmiy-ommabop maqolalarning yetakchi maqsadidir. 
	Shuni ham ta’kidlash kerakki, ayrim mavzularning boshlang`ich sinf o`qish kitoblaridagi ifodasi o`zaro uzluksizlikni tashkil etadi. Jumladan,   so`z mulkining sultoni, o`zbek adabiyotining asoschisi Alisher Navoiy ijodi talqini alohida ahamiyatga ega. 1-sinf O`qish kitobining dastlabki sahifalaridanoq buyuk mutafakkir haqida ma’lumot berila boshlaydi. Darslikdagi Q.Rahimboyevaning  “Buyuklar vatani” sarlavhali matnida quyidagi jumlalarni o`qish mumkin: “Alisher Navoiy yurtimiz go`zalligini she’rlarida ifoda etgan. Bu yurt –shunday allomalar yurti.” [footnoteRef:23] Bu o`quvchiga nafaqat ulug’ mutafakkir haqida, balki imiy-ommabop matn sifatida ham dastlabki tasavvur uyg`otadi. O`quvchilarni A.Navoiy ijodi bilan tanishtirish darslikning 21-sahifasidan boshlanadi. 30 so`zdan iborat “G`azal mulkining sultoni” matnida eng asosiy fikrlar beriladi: “Bobomiz Alisher Navoiy buyuk shoir, olim va davlat arbobi bo`lgan. Besh- olti yoshidayoq ko`p  she’rlarni yod olgan. Bobomiz bizga juda ko`p asarlar yozib qoldirgan. Bu ulug` zot shoirlarning sultoni bo`lgan. ”[footnoteRef:24] [23:   T.G`afforova, E.Shodmonov, G.Eshturdiyeva.  O`qish kitobi. 1-sinf uchun darslik. T.: “Sharq”, 2013. –B.7]  [24:   O`sha joy. –B.21.] 

           “Alisher Navoiyning hikmatli so`zlari”da esa buyuk allomaning “Bilmaganni so`rab o`rgangan olim, orlanib so`ramagan o`ziga zolim”, “Oz-oz o`rganib dono bo`lur, qatra-qatra yig`ilib daryo bo`lur”, “Yaxshi kishi yomonlarga ham yaxshiligini unutmas”, “Yaxshilikni bilmasang, yaxshilarga qo`shil” kabi hikmatlari qayd etilgan. Keltirilgan matn va hikmatli so`zlarni o`quvchilar  yod olishi tavsiya etiladi, albatta. Shu bilan birga ular endi matn mazmunini ham tahlil qilishga o`rganishlari joiz. Bunda lug`at ishiga ham e’tibor qaratiladi. O`quvchilar  “shoir”, “olim”, “davlat arbobi”, “shoirlarning sultoni”  kabi so`z  va tushunchalar haqida tasavvurga ega bo`lishlari zarur. O`qituvchi  shoir va olim haqida tasavvur uyg`otishda o`quvchining 1-sinfdaligini inobatga olib, ularning o`xshash va farqli jihatiga to`xtalib o`tsa maqsadga muvofiq. Aytaylik, she’r yozadigan, ya’ni nazmda  ijod qiladiganlarga shoir, nasriy asarlar yozsa–nosir, yoki, yozuvchi deyilishi uqtirilib, olim esa tadqiqotlar olib borishi, kashfiyotlar yaratishi ta’kidlanadi. Shuningdek, davlat arbobi bevosita mamlakatni boshqarishda faol bo`lgan,  siyosiy bilimdon, zukko hamda xalqparvar shaxs ekani o`quvchilarga anglatiladi. Shu tarzda Alisher Navoiyning birato`la yuqorida sanalgan iste’dodlar sohibi ekanligi oydinlashadi.    
        Umuman, A.Navoiy ijodini o`rganish boshlang`ich sinflarda  rang-barang usullarda amalga oshiriladi. Darslikning 23-betida Oybekning “Alisherning yoshligi” qissasidan parcha keltirilgan. Unda kichkina Alisherni hidlagan kiyikning uni tanigani va parvarish qilgani uchun o`rganib qolgan qismi  hikoya qilingan.
       Birgina ulug` alloma  shaxsi bilan bog`liq ilmiy-ommabop matn va maqolalarga e’tibor qaratilganda ham mavzuning boshlang`ich sinf  o`qish kitoblaridagi uzluksizligi ayonlashadi.
       Shu ma’noda, 2-sinf O`qish kitobida Z.Ibrohimovaning “Kichkina Alisher” matni berilgan.[footnoteRef:25] [25:  G`afforova T., Nurullayeva Sh., Mirzahakimova Z.  O`qish kitobi. 2-sinf uchun darslik. Toshkent, “Sharq”, 2012. –B. 100] 

         3-sinfda o`quvchilar Oybekning “Bola Alisher” qissasidan parcha o`qiydilar. Unda kichkina Alisherning otasi G`iyosiddin bilan ilk marta maktabga borishi voqeasi, Alisherning odob-axloqi, o`qishga, ustozga bo`lgan  hurmati aks etgan.
         3-4-sinf  O`qish kitoblarida garchi bu qissadan parcha berilgan, ularda asosan, kichkina Alisherning  kitobga, maktabga ulkan muhabbati,  o`z davridagi voqealarga munosabati, yoxud,  ilm-ma’rifat  egalargiga cheksiz  hurmati ifodasi aks etgan. O`quvchilar bo`lajak shoirning o`zlaridek bo`lgan vaqtidagi qiziqishlaridan  voqif  bo`lish bilan birga, undan ibrat olish, shu yoshdagi iqtidoridan o`rnak olish, juda ko`plab kitob o`qib, she’r yodlashga harakat qilishlari tayin. Qolaversa, qissani to`liq o`qib chiqishga ham qiziqib qoladilar. Shuni inobatga olib, bunday  mavzularni o`tishda sahnalashtiruvchi  darslardan foydalanish maqsadga muvofiq. 
      Bundan tashqari, darslikning “Ulug`lardan o`rganmoq oqillik”  bo`limida  Navoiy ijodi teranroq yoritilgan. A.Hayitmetovning “Donolarning donosi” matnida  ulug` shoirning hayoti va ijodi to`g`risida fikr yuritilgan. .  Maqolani o`qishdan ilgari o`quvchilar I.A.Karimovning quyidagi e’tiroflariga ko`zlari tushadi: “ Agar bu ulug` zotni  avliyo desak, avliyolarning avliyosa, mutafakkir desak, mutafakkirlarning mutafakkiri, shoir desak, shoirlarning sultonidir.”[footnoteRef:26]  [26:  3-sinf o`qish kitobi. 134-b.] 

         Bu matnni ilmiy ommabop maqola tarzida e’tirof etish mumkin. Chunki unda ulkan navoiyshunos olimning Alisher Navoiy haqidagi teran fikrlari, mulohazalari shoir iste’dodining eng yorqin qirralari qayd etilgan. Maqola to`rt qismga bo`lib berilgan.  Birinchi bo`limida  Alisher Navoiynin bolalik chog`lari tilga olingan.  Shu yoshdayoq hammaning e’tiboriga tushgani,  eng avvalo, odobli bo`lgani, ko`p kitob o`qigani, zehnlari o`tkirligidan minglab misra g`azallarini yod bilganlari ta’kidlangan. Bo`lajak shoir she’rlariga ustozlari ham  qoyil qolishgani, ona tilini yaxshi bilganlari, fors  va arab  thillarini  ham puxta o`rganganligi  o`quvchilar uchun chindan ham ibratli.  Bu bo`lim  o`tilayotganda,  o`quvchilar ham shunday bilimdonlikka da’vat  etiladi, bugunki kun talablari asosida chet tillarni  bilishga undash lozim.  Umuman, zehni o`tkirlik,  xotira kuchliligi boshlang`ich sinflardan tarbiyalana boradi. Navoiy ijodi bo`yicha xotira mashqlari o`tkazish, she’r va g`azallaridan ko`proq yod oldirish, hikmatli so`zlarni takrorlab yurish, yoxud,  dam olish daqiqalarida ham bunday mashg`ulotlardan foydalanish samarali natija beradi. Bunda Navoiy ijodiga ko`proq murojaat qilinsa, ayni muddao bo`ladi. 
           “Donolarning donosi”  maqolasining ikkinchi qismida  Alisher Navoiyning ijtimoiy faoliyati tilga olingan. Unda hazrat Navoiyning eldan yordamini ayamasligi, Hirot aholisini og`ir soliqlardan qutqarish  uchun  o`zlarining shaxsiy mablag`lari bilan yordam bergani, Alisher Navoiy Hirotda bir qancha mashhur oromgohlar, madaniyat koshonalari bunyod etgani, shuningdek, hazrat o`z mablag`lariga  ko`pgina xonaqoh – u madrasalar, to`qqizta hammom, o`n to`ptta masjid qurdirgani hikoya qilinarkan, bu jihatlar ham yosh avlodga ibrat maktabini o`tashi shubhasiz.
          Darslikda Alisher Navoiyning  birinchilardan bo`lib ona tilida  “Xamsa” (besh doston) yozgani tilga olinishi bejiz emas. O`quvchilar yuqori sinflarda bu asardan ayrim namunalar bilan tanishadijlar. 3-sinfda esa “Xamsa”ning o`zi qanday dostonlar tarkibidan  iboratligi, Navoiyning bu dostonlarni qancha muddatda  yozib tugatgani hamda xamsanavislik an’analari haqida tasavvurga ega bo`lsalar kifoya.  Shuningdek, Navoiyning ko`pgina g`azallari hamon qo`shiq bo`lib yanrayotgani eslatilishi maqsadga muvofiq,  bilamizki, bunday qo`shiqlarni bolajonlar ham radio-televideniyedan kunora eshitadilar. Shu sababli sinfda ulardan namuna eshittirilsa ham yomon bo`lmaydi. 
       Darslikdagi maqolada  Alisher Navoiyning hikmatli so`zlari tahliliga ham e’tibor qaratilgan. Shoirning til haqida, odamiylik va mardlik, yaxshilik qilish to`g`risidagi aforizmlarga kengroq tahlil etilgan. Ayniqsa, ulug` shoirning  ustozlarni ulug`lab yozgan:
       Haq yo`linda kim senga bir  harf o`rgatmish ranj ila,
       Aylamak oson emas haqqin ado ming ganj ila  

      Satrlari mazmuni teran ochilgan. Ya’ni, “Harf o`rgatgan o`qituvchilaringni hurmat qilib, haqini uzmoqchi bo`lsang,  xazinalardagi barcha oltinlar bilan ham uzolmaysan”– deydilar.  
      Darhaqiqat, sinfdan-sinfga o`tgani sayin o`quvchilar bunga ishonch hosil qiladilar.  Shu tariqa, Alisher Navoiy ijodi boshlang`ich sinflarda ilmiy-ommabop maqolalar shaklida ham ma’lum uzviylikni tashkil etadi. Bundan tashqari, 1-4-sinf o`qish kitoblarida  Amir Temur, Ulug`bek, Alisher Navoiy, Zahiriddin Bobur kabi allomalar haqidagi ilmiy-ommabop maqolalar, rivoyat va qissalar  ham ma’lum  uzviylikni tashkil etadi. Chunki, bu allomalarning har biri boy madaniy tarixga ega xalqimizning asl farzandlari va ajdodlarimizdir. Bugungi yosh avlodlar shuni teran anglashi lozimki, sohibqiron Tеmur va dastlabki tеmuriylar hukmronlik qilgan davr Movarounnahr tarixida alohida o`rin egallaydi. Markazlashgan buyuk Tеmur davlatining barpo etilishi bilan Movarounnahrda yana fan va madaniyat, maorif qaytadan ravnaq topa boshladi. Shuning uchun ham XIV asrning ikkinchi yarmi va XV asr tarixda Sharq Uyg`onish davrining ikkinchi bosqichi dеb ataladi. Chunki, bu davr madaniyati o`z tamoyillari, yo`nalishi, iqtisodiy asosi jihatidan IX-XII asr madaniyatining davomi sanaladi. XIV asrning uchinchi choragi va XV asrda Markaziy Osiyoda iqtisodiyot, fan va madaniyat o`sdi. Amir Tеmur hukmronligi davrida jahonning ko`plab shaharlarida Samarqandga hunarmandlar, olimu fozillar, san'atkorlar, muhandislar olib kеlindi va ularning boy tajribalari, ijodiy mahoratlaridan ilm- ma'rifat, madaniyat, qurilish jabhalarida kеng foydalanildi. Samarqand va Hirotda madrasalar, kutubxona va rasadxona qurildi. Tibbiyot ilmini o`rganishga qiziqish yanada kuchaydi. Riyoziyot, falakiyot, jo`g`rofiya, tarix, adabiyot, falsafa hamda tarbiyashunoslikka oid asarlar yaratildi. Forobiy, Ibn Sino, Bеruniy, Umar Xayyom, Sa'diy mеroslarini, o`rganishga havas kuchaydi. Ta'kidlash kеrakki, Tеmur va uning izdoshlari, tеmuriylar davrida fan va madaniyat rivojlandi. Ayniqsa Samarqand va Hirot shaharlari madaniyat, ilm-ma'rifat markaziga aylandi. Amir Tеmur saltanatni bino qilish va uni mustahkamlash uchun juda katta xizmat qildi. Ana shunday buyuk xizmatlaridan eng muhimi mamlakatda ta'lim tizimini rivojlantirish sohasiga qaratilganligi edi. Chunki uning e'tiqodiga ko`ra bilimdon va tadbirkor insongina mamlkatning rivojlanishiga hissa qo`sha oladi. Shuning uchun ham sohibqiron bilimli va ishbilarmon, tadbirkor kishilarni tarbiyalashga katta e'tibor bеradi. Bu borada ta'lim tizimining o`ziga xos o`rni bo`lishi kеrakligini anglagan holda maktab va madrasalar qurdiradi. Saltanat poytaxti Samarqand atrofida o`n ikki bog` va qasr yaratadi, shahar arki Ko`ksaroy, uning atrofida esa Bo`stonsaroylar bino etadi. Jomе' masjidi, maqbaralar, mе'moriy yodgorliklar qurdiradi. Bu ishlarga faqat Amirning o`zi emas, uning atrofidagi yaqinlari ham turli madrasalar qurishga bosh-qosh bo`ladilar. Bulardan Amir Tеmurning amirlaridan Idigu Tеmur, mavlono Qutbiddin, umr yo`ldoshi Saroymulkxonim, nabirasi Muhammad Sultonlar ham madrasalar qurdiradilar. Madrasalar ma'lum darajada ixtisoslashgan edi. Masalan, boshqaruv kadrlarni tayyorlash Muhammad Sulton madrasasida, diniy muassasalar uchun kadrlar tayyorlash mavlono Qutbiddin sadr madrasasi, umumiy mutaxassislar, ya'ni ziyoli, imom, olim, maktab o`qituvchisi tayyorlashga Idigu Tеmur, Saroymulkxonim madrasalari ixtisoslashgan. Lеkin ularning hammasida Qur'on, Hadis, fiqh o`rganilgan. Shuningdеk, madrasalarning ixtisosligiga ko`ra umumi aqliya, umumi askariya, umumi ma'muriyalar ham o`rgatilgani haqida ma'lumotlar bor.
     Madrasalarda darslar arab, fors, turkiy (o`zbеk) tillarida olib borilgan. Arab tili grammatikasini o`rgatishga ko`proq vaqt ajratilgan. Shuning uchun Sa'diy Shеroziyning «Guliston», «Bo`ston», Farididdin Attorning «Mantiq ut-tayr» va boshqalar ham o`qitilgan. Har bir madrasaning vaqfnomasida tolibi ilmlar, mudarrislar va boshqa xodimlarni qabul qilish, o`quv ishlarini yuritish bеlgilangan.
         Ulug`bеk zamoniga kеlib esa matеmatika, astronomiya kabi fanlar ayniqsa rivoj topdi. Tibbiyot, tarix, adabiyot va shular bilan barobar diniy bilimlarning ham ravnaq topishiga katta e'tibor bеrildi. Oliy maktab - madrasalar qurildi. Buxoro, Samarqand va G`ijduvonda qurilgan uch madrasada fan taraqqiyotida ilmiy markaz bo`lib kеldi. Buxorodagi madrasa pеshtoqiga bitilgan quyidagi yozuvlar haligacha ko`zga yaqqol tashlanadi: «Ilm olmoqqa intilmoq har bir muslim va muslima uchun qarzu farzdir».
        Ulug`bеk 1428-1429 yillarda Samarqandda rasadxona qurdiradi. 1437 yilda ana shu rasadxonada «Ko`ragoniy jadvali»ni, ya'ni yulduzlar jadvalini tuzadi. U yaratgan kutubxonada esa fanning turli sohalariga oid 1500 jild kitob mavjud edi. Samarqand shahrida X asrda 17 ta madrasa bo`lib, ularda yirik olimlar dars bеrgan bo`lsa, XIV- XV asrlarga kеlib ular soni yanada ortdi. Tabobat ilmi, tarix, adabiyot va san'at ham rivojlandi. Boysunqur Mirzo davrida saroy kutubxonasi kеng rivoj topadi. Uning rahbarligida kitoblarni ro`yxatdan o`tkazish va ilmiy matn ishlari ham olib borilgan. Firdavsiyning «Shohnoma» asarining shu davrda to`liq matni tuzilib, miniatyuralar bilan bеzatilgan.
    Bular XIV asrning ikkinchi yarmi va XV asr Markaziy Osiyo tarixida uyg`onish davri bo`lib tarixga kirgan dеya olishimizga asos bo`la oladi. Sulton Husayn Boyqaro davrida olimlar va shoirlar Samarqanddan Hirotga ko`chib o`tdilar. Hirot ilmiy-madaniy markazga aylandi. Alishеr Navoiy Hirotda fan, madaniyat, ma'rifat ishlarini yo`lga qo`yishda, u еrni obodonlashtirishda katta xizmatlar qildi. Zahiriddin Muhammad Bobur «Boburnoma»da Hirot to`g`risida yozar ekan butun dunyoda bunday obod shaharni ko`rmaganligini aytadi. Alishеr Navoiy ham masjidlar, madrasalar, hammomlar, kasalxonalar, hovuz va ko`priklar, rabotlar qurdirgan. U shaharning eng xushhavo joyida barpo etgan Xalosiya va Ixlosiya binolari fan, adabiyot, san'atga xizmat qiladigan madaniy markazga aylangan.
        Binobarin, amaldagi  boshlang`ich sinf o`qish kitoblarida bu ulug` zotlar haqida alohida mavzular bag`ishlangani diqqatga sazovor. Jumladan, 3-sinf o`qish kitobida tarixiy mavzudagi ilmiy-ommabop maqolalar  “Ulug`lardan o`rganmoq–oqillik” bo`limida o`z ifodasini topgan.  Bo`limda Abu Rayhon Beruniy, Abu Ali ibn Sino, Amir Temur, Alisher Navoiy, Bobur haqida ma’lumoitglar berilgan. O`quvchilar  M.Osimning “Zehni o`tkir bola” hikoyasida Abu Nasr(Beruniy), “Ibn Sinoning shogirdlari” rivoyatida  ustozning shogirdlariga tabobatdan bergan  saboqlari-yu, nasihatlarini bilib oladilar. 
	Bo`riboy Ahmedovning  “Elim deb, yurtim deb yashagan inson” maqolasi esa o`zining ilmiy-nazariy ahamiyati bilan ajralib turadi. Unda ulug` Sohibqiron Amir Temurning bolalikdan egallagan bilimlari, kuch-g`ayrati, e’tiqodi, metin irodasi hamda o`z yurti va xalqi uchun olib brogan kurashlari, jasoratlari bayon qilingan. 
      Amir Tеmur Ko`ragon ibn Amir Tarag`ay Kеsh (Shahrisabz)ning Xo`jailg`or (hozirgi paytda bu qishloq Yakkabog` tumaniga qarashli) qishlog`ida 1336 yilning 9 aprеlida tavallud topgan. Uning otasi Amir Tarag`ay o`ziga to`q, badavlat kishi bo`lgan. Onasi Tеgina Bеgim esa buxorolik taniqli olim Ubaydullohning qizi bo`lgan. Tеmur 7 yoshidan bilim olishni boshlaydi. U yosh bolalik davridan boshlab mard, dovyurak, jasur bo`lib o`sadi. Harbiy san'atni mukammal egallaydi. Qur'oni Karimni yod oladi, hadis ilmini o`rganadi. Dunyoviy bilimlarga ham ega bo`ladi. Shuning uchun ham iymon-e'tiqodli, halol pok, aql-zakovatli, o`z e'tiqodiga mustahkam rioya qiladigan, adolatli inson bo`lib еtishadi. Amir Tеmur o`z davlati qudratini yuqori ko`tarib dunyoga tanitadi. Amir Tеmur johillik, yovuzlikni, zo`ravonlikni yoqtirmas. Insonparvar, adolatli ukmdor edi. Masalan, «Tеmur tuzuklari» hukmdorning hokimiyatni boshqarish qoidalari hamda odob-axloq mе'yorini bеlgilab bеruvchi yo`riqnomadir. Taniqli olim Bo`riboy Ahmеdov «Tеmur tuzuklari» podsholarning turish-turmush va axloq- odob normalarini bеlgilovchi risoladir, dеb ta'riflaydi. Haqiqatan ham, mazkur asarni turmush odobi, xulq-odob qoidalari tartib bеrilgan an'anaviy asarlar qatoriga qo`ysak bo`ladi. Zеro, tarixan ta'limiy-axloqiy asarlarning barchasida ham dastlab davlatni boshqarishga oid qarashlar, so`ng axloq mе'yorlari bayon etiladi. Shunga ko`ra bu asardan ta'limiy-axloqiy asar sifatida foydalanish maqsadga muvofiqdir. Amir Tеmur bu asarida insonparvarlik, mеhnatsеvarlik, adolatlilik, vatanga sadoqat, jasorat, to`g`rilik, do`stlik va hamkorlik, mеhr va muruvvat ko`rsatish, sabr-qanoat, yaxshilik kabi xislatlarni ulug`laydi va xiyonat, bеvafolik, sotqinlikni qoralaydi.
         Amir Tеmur jismoniy tarbiyaga ham katta e'tibor bеrgan. Sharqda dilovarlik tarbiyasi, ya'ni yoshlarda mardlik, jasurlikni tarbiyalash asosiy masalalardan sanalgan. Yigitlar bolalikdan mеrganlik, chavandozlik, suvda suzish, ovchilik, qilichbozlik, shaxmat o`yini kabilarni mohir murabbiylardan o`rganib, bu borada mashq qilar edilar. Amir tеmurning o`zi kuchli lashkarboshi sifatida harbiy ilmning «Ming askar» uslubi asoschilaridan biri bo`lgan. Buyuk sohibqiron shunday ta'kidlaydi: «Chеrik tuzib, navkar olmoqda uch qoidaga amal qildim: birinchidan, yigitning kuch-quvvatiga, ikkinchidan, uning qilichni o`ynata olishiga, uchinchidan, aql-zakovatiyu kamolotiga e'tibor qildim. Shu uch fazilat jamul-jam bo`lsa, navkarlik xizmatiga oldim. Nеgakim, kuch-quvvatli yigit har qanday qiyinchiliklarga, azobu uqubatlarga chidamli bo`ladi, qilich o`ynata oladigan kishi raqibini mag`lub eta oladi, oqil navkar har joyda aql-idrokini ishga solib, mushkulotni bartaraf etmog`i mumkin», - dеb askarlarning faqat jismoniy emas, balki aqlan ham barkamol bo`lishiga e'tibor bеrgan. O`g`illari Amirzoda Muhammad Jahongir, Umarshayx, Mironshoh, Shohruhlar, nabiralari Amirzoda Muhammad Sulton, Amirzoda Pirmuhammadlar mohir jangchi bo`lib, katta-katta janglarda shaxsan ishtirok etganlar. Amir Tеmurning o`zi aqlni charxlash vositasi bo`lgan shaxmat o`yinida ham mohir bo`lgan. Zеro, o`sha davr tarbiyasi - shatranj o`yinini har bir yosh o`rganishi zarur sanalgan. Hatto Amir Tеmurning suyukli o`g`li Shohruhga ism qo`yilishi ham shaxmat o`yini bilan bog`langanligi haqida rivoyat yuradi. 
	3-sinf o`qish kitobida ana shu ma’lumotlar ancha ixcham tarzda, soddalashtirib bergiladi. Amur Temurning  1360- yilda mo`g`ullarga qarshi kurashi, o`n yil davom etgan kurashda Temurbek  tog`-u toshlarda, cho`l-u biyobonlarda kun o`tkazgani, asirlikda 62 kun zindonda yotgani va har qancha aziyat cheksa-da  el bilan birga bo`lgani darslikda ta’kidlanib o`tilgan. Ayniqsa, quyidagi jumlalar diqqatga sazovor: “Amir Temur elim deb, yurtim deb jonini fido qilgan, og`ir-vazmin, mulohazali, buyuk shaxs bo`lgan. Tarixchi olim  ibn Arabshoh Sohibqiron bobomizni shunday ta’riflagan:  “Temur baland bo`yli, tik qomatli, keng peshanali kishi edi. G`oyatda kuchli, oq-qizil yuzli, qo`l-oyoqlari baquvvat edi. Yelkasi, barmoqlari yo`g`on, poychasi semiz, qaddi-qomati kelishgan edi. Sersoqol, qoshlari qalin, o`ng oyog`i bilan o`ng qo`li zaxmdor(jarohatli) va yo`g`on ovozli edi. U yolg`onni yoqtirmaydigan, yutuqlardan shodlanib ketmaydigan odam edi. Qo`rqmas, shijoatli, botir va mard kishilarni yoqtirardi.” [footnoteRef:27] [27:   3-sinf O`qish kitobi,  132-bet.] 

Shu tariqa darslik orqali  yosh avlodga-o`quvchilarga ma’rifiy saboq beriladi: “Ulug` bobomiz hayotini, tarixini qunt bilan qancha o`rgansangiz, xalq nima, Vatan nima va farzandlik burchi nimaligini bilib olasiz.” [footnoteRef:28] [28:  O`sha joy.] 


                                  I  BOBNING  XULOSASI
           Shubhasiz, boshlang`ich sinf darsliklari barcha ilmlarning boshlanmasi. Shu sababli, o`qish kitoblari ham alohida e’tiborni talab etadi. Jumladan, unga kiritilgan adabiy-badiiy ijod namunalari, matnlarning rang-barang ifoda usullari o`quvchilarni katta hayotga boshlovchi muhim tarbiya vositasi, ma’rifat eshigi hisoblanadi. Iilmiy-ommabop maqolaning o`zi ham avvalo, matn hisoblanadi. Ammo, u janr sifatida maqoladir. Shu bilan birga, 1- sinf o`qish kitobida ilmiy-ommabop mavzudagi 10-15 misrali matnlar berilgan.  Ularni ilmiy-ommabop maqola deyishdan ko`ra matn deb aytish ma’qul. Negaki, bunday matnlarda maqolaga xos mushohada, mulohaza yetakchi emas.  Asosan, ma’lumot  beriladi.  1-sinf  o`qish kitobidagi “Amir Temur”, “Buyuk muallim”, “Shoh va shoir”, “Buyuk munajjim”,  “G`azal mulkining sultoni” kabi matnlarda buyuk mutafakkirlar haqida dastlabki ilmiy ma’lumotlar beriladi, xolos. Zotan,  ularni ilmiy-ommabop maqola emas, matn tarzida qo`lash maqsadga muvofiq, deb o`ylaymiz. 3-4-sinf o`qish kitoblarida esa kattaroq hajmdagi, ijtimoiy dolzarb mavzu to`g`risida mulohaza yuritilgan, yoki, tarixiy shaxslar, ajdodlarimiz to`g`risida kengroq ilmiy ma’lumot beriladigan matnlar kuzatiladi. Ular ilmiy-ommabop maqola janri xususiyatlarini ifoda etgani sababli, tushunchani aynan qo`llash o`rinli. Boshlang`ich sinf o`quvchilariga mo`ljallangan ilmiy-ommabop maqolalarning vazifasi, avvalo tarixiy voqelik jarayonini chuqur va tеran badiiy tadqiq etib, ularning ma'naviy kamoloti ehtiyojlarini qondirish, ularda chinakam insoniy fazilatlarning tarkib topishida faolroq ta'sir ko`rsata bilishdan iborat. Bu  ularni ma'nan barkamol etib tarbiyalash, dunyoqarashlarini shakllantirish, ularga axloqiy fazilatlarni singdira borishga xizmat qilmog`i darkor.

















II BOB 
Boshlang`ich sinf o`qish kitoblaridagi ilmiy- ommabop maqolalarning mavzuviy mundarijasi va ifoda usullari
II.1. Boshlang`ich sinf o`qish kitoblaridagi ilmiy-ommabop matnlar va ularni o`rganish usullari
     Mustaqillik yillarida O`zbеkiston Rеspublikasi Oliy  va o`rta maxsus ta'lim Vazirligi hamda Xalq ta'limi Vazirligining asosiy diqqat e'tibori umumiy o`rta, o`rta maxsus kasb-hunar ta'limi muassasalarida o`qitiladigan umumta'lim fanlari hamda oliy ta'limda davom ettiriladigan fan dasturlari uzviyligi va uzluksizligini ta'minlashga qaratilayotir. Ta'limda yangi yondashuvlarni ilgari suradigan konsеpsiyalar (Boshlang`ich ta'lim konsеpsiyasi), Davlat ta'lim standarti (DTSlari), o`quv dasturi, darsliklar, o`quv adabiyotlarining yangi avlodi yaratilib, maktab amaliyotiga joriy etilmoqda.
	Bunda o`quv jarayonini zamonaviy talablar asosida tashkil etish va kafolatlangan natijalarga erishish yo`llarini ko`rsatish muhim ahamiyatga ega. Shunday dolzarb masalalar sirasiga boshlang`ich sinf o`qish kitobidagi mavzular, shе'r va hikoyalar, ular ustida samarali ishlash va ilg`or pеdagogik tеxnologiyalarni faol qo`llash muammosini kiritish mumkin. Uzluksiz ta'limning boshqa bosqichlaridan farqli o`laroq, boshlang`ich sinflarning o`qish darslarida o`quvchilarning o`qish malakalarini shakllantirish, asar matni ustida ishlash ta'limning didaktik maqsadi hisoblanadi. Prеzidеntimiz I.Karimovning «Yuksak ma'anaviyat - yеngilmas kuch» nomli kitobida ham ma'anaviyatning inson va jamiyat hayotidagi o`rni va ahamiyati, xalqimiz ma'naviyatini asrash va yuksaltirish, ayniqsa, yosh avlodning qalbi va ongini turli zararli g`oya va mafkuralar ta'siridan saqlash va himoya qilish masalalariga qaratilgandir. Mamlakatimizda azal-azaldan bolalarning yoshligadan ruhiy, aqliy va jismoniy tarbiyasiga alohida e'tibor bеrib kеlingan. Davlatimiz siyosatining ustuvor yo`nalishlaridan biri barkamol avlodni tarbiyalash, ularning huquqlarini himoya qilish bo`lib, O`zbеkiston Rеspublikasi mustaqillikka erishganidan so`ng, milliy, umuminsoniy va ma'naviy qadriyatlarni qayta tiklash, ularni rivojlantirish uchun kеng imkoniyatlar ochildi. Yosh avlod ma'naviy hayot go`zalliklariga oshno bo`lar ekan, tarixan tarkib topgan muayyan qadriyatlar ta'sirida kamol topadi. Bugungi yoshlarni ma'naviy mеrosimizga muhabbat ruhida tarbiyalash ma'naviy barkamol avlod tarbiyasida muhim o`rin egallaydi. O`z xalqining madaniyatidan bahramand bo`lmagan shaxs yеtuk, barkamol inson bo`lolmaydi.  Prеzidеntimiz ham «O`qituvchi bola timsolida shaxsni ko`rishi kеrak. Shaxsda Olloh bеrgan iqtidorni aniqlashi, ro`yobga chiqarishi kеrak» dеya ta'kidlagan. Har bir o`qituvchining asosiy maqsadi bolada oqishga ixlos uyg`otish. Bolaning bir daqiqa vaqti ham bеkor kеtmasligi kеrak. Unda sabot va chidam, kuch-quvvat, jismoniy mahoratni kamol toptirish kеrak. Buning uchun esa o`qituvchi o`quvchiga «bu sеning qo`lingdan kеladi», «sеn qobiliyatlisan» kabi fikrlarni tеz-tеz takrorlashi, bolani ozgina muvafaqiyatiga ham e'tibor bеrishi, eng muhimi, uni maqtov so`zlar bilan rag`bitlantirib turishi kеrak. Aksincha, «dangasa», «shuni ham eplay olmadingmi?», «qobiliyatsizsan» dеgan qo`pol so`zlarni bolaga nisbatan ishlatilsa, uni ruhiyati tushib, qiziqishi va o`ziga bo`lgan ishonchi so`nadi. Insondagi istalgan bir faoliyatga qiziqish unga ijobiy munosabat bilan bеlgilanadi. O`quvchilarning bilishga bo`lgan qiziqishi o`z-o`zidan paydo bo`lmaydi. U o`qituvchi tomonidan birinchi sinfdan boshlab tarbiyalanadi, shakllantiriladi va bosqichma-bosqich rivojlantiriladi. Bu esa, o`qituvchidan izlanuvchanlikni, o`z ustida ishlashni talab etadi. Chunki o`quvchilar faolligini oshirish o`qituvchining darsni qanday tashkil etishiga, o`quvchilarni qanchalik qiziqtira olishiga bog`liq. Mustaqillik yillarida chiqarilgan «Ta'lim to`g`risidagi Qonun» va «Kadrlar tayyorlash milliy dasturi» bizdan o`z sohasining haqiqiy bilimdonlari bo`lgan zamonaviy fan-tеxnika sirlarini to`liq egallagan, raqobatdosh, erkin fikrlay oladigan o`quvchilarni - kadrlarni tayyorlab bеrishni taqozo etmoqda. O`zbеkistonning ertangi kuni ana shunday yoshlarga bogliq bo`lib qoldi.
Binobarin, 3-sinf o`qish kitobidagi ilmiy-ommabop maqolalar qatorida  Erkin Malikovning “Toshkent” matnini o`rganish ham maqsadga muvofiq.  Unda poytaxt shahrimizning tarixiy nomlanishi, uning o`tmishdagi shuhrati, qadim darvozalari, xalq hunarmandchiligiga xos ma’lumotlar o`z ifodasini topgan. “Juda qadimda Toshkent boshqacha atalardi”,-deb boshlanishining o`ziyoq bugungi yosh avlod diqqatini tortadi. Chunki, biz o`tgan asrning 30-yillaridan boshlab O`zbekiston Respublikasining poytaxti hisoblansa, shu davr ichidagi voqealar, o`zgarishlar ko`pchilik uchun tarixga aylangan. Shu sababli, ilmiy-ommabop maqolada berilgan ma’lumotlar ahamiyati katta.  Uni mutolaa qilgan o`quvchilar qadimda  Choch degan viloyatning tashkil topganidan voqif bo`ladilar.  Shosh nomi ham shuning sinonimi sifatida qo`llab kelingan. Maqolada keltirilishicha, odamlari dushmandan saqlanish uchun shahar atrofini tosh devorlar bilan o`rashgan. Shaharga kirib-chiqish uchun ulkan darvozalar qurib, soqchilar qo`yishadi. Darvozalarni, devorlarni sayyohlar: “Bu yer Toshqal’a, Toshminor ekan”,-deb tarix sahifalariga yozib qoldirishgan. Bu nomlar keyinchalik Toshkent degan nomni keltirib chiqargan. [footnoteRef:29] [29:  O`sha joy, 68-bet.] 

	Milliy istiqlolga erishgach o`quvchilar oz yurtlari tarixini keng o`rgana boshladilar. Maktabda “O`zbekiston tarixi” fani o`tila boshladi. Jumladan, eng yirik shaharlar, yurtimiz poytaxti haqida mufassal bilimga ega bo`lish bugungi o`quvchilarning mas’uliyatli vazifasidir. Shu ma’noda, 3-sinf o`qish kitobida berilgan  bunday ilmiy-ommabop maqolalar poydevor vazifasini o`taydi. Maqolada qadim Toshkent darvozalari haqida berilgan quyidagi ma’lumot hamchunin qimmat kasb etadi:
	“Toshkentning o`n ikki darvozasi bo`lgan. Bu darvozalar Labzak, Taxtapul, Qorasaroy, Sag`bon,  Chig`atoy, Ko`kcha, Samarqand, Kamolon, Beshyog`och, Qo`qon, Qashqar, Qo`ymas nomlari bilan atalgan. Darvozalar tunda yopilgan va tonggacha shaharga hech kim kiritilmagan.” [footnoteRef:30]  [30:  O`sha joy.] 

	Ilmiy-ommabop maqolada shunga o`xshash,  Toshkentning o`tmishda savdo markazlaridan biri bo`lgani, u yerda hunarmandchilik, bog`dorchilik, dehqonchilik, savdo-sotiq  rivojlangani, bozor rastalarida ipak mato, ip gazlama, zarbof kiyimlar ko`p bo`lgani ta’kidlanadi. Ayniqsa, Toshkent bilan Balx, Xiva, Buxoro, Samarqand, Ko`lob, Shahrisabz kabi shaharlar o`rtasida  savdo rivojlangani, Toshkentda qurilgan Baroqxon va Ko`kaldosh madrasalarigda boshqa o`lkalardan ham kellgan talabalar tehsil olishgani haqidagi mulohazalar ham boshlang`ich sinf o`quvchisi uchun yangi bilimlarga ega bo`lish manbai hisoblanadi.  3-sinfda bunday maqolalarni o`rganishda o`qituvchining o`zi tariximizni yaxshi bilishi, shu bilan birga so`z ma’nolari ustida ishlay bilishi lozim. Hatto, darvoza nomlariga taalluqli manbalarni, matnda uchraydigan qadimgi hunarmandchilikka oid tushunchalarga ega bo`lsa, aniqrog`i mavzuni o`tishdan ilgari, o`qituvchining o`zi matn mazmun va mohiyatini  to`g`ri anglasa, o`quvchilarga qiziqarli o`ta oladi. Hozirda bunday mavzularga tayyorgarlik ko`rish ortiqcha qiyinchiliklar tug`dirmaydi, albatta. 12 jildli O`zbek Milliy Ensiklopediyasi, Internet saytglarida, Ommaviy axborot vositalari–gazeta, jurnal, radio- televideniye , yoxud alohida darslik va monografik risolalarda barcha mavzudagi yangi ma’lumotlar to`liq ifoda etilayotir. Faqat, o`qituvchi ham, o`quvchilar ham bu manbalardan oqilona foydalana olsalar aayni muddao bo`lur edi. Zotan, tarixiy mavzudagi ilmiy-ommabop maqolalarni o`rganishda uning tahlili bilan bog`liq savollarga obdon tayyorlanmoq darkor. Shundagina bunday matnlarni berishdan ko`zlangan maqsadga erishiladi.
Jamiyat taraqqiyoti hozirgi davrda ijtimoiy hayotning barcha sohalarini texnologiyalashtirishni taqozo qilmoqda. Ayniqsa, pedagogik faoliyatni texnologilashtirish zaruratga aylangani bejiz emas. Ilmiy adabiyotlarda buning quyidagi sabablari ko`rsatib o`tilgan: 
–birinchidan, jamiyatimizning taraqqiy etgan mamalakatlar qatoridan o`rin olishi hamda aholi ta’limini jadallashtirish va asamaradorligini oshirish maqsadida;
–ikkinchidan,o`qituvchi faoliyatiga faqatgina o`quv jarayonining tashkilotchisi emas, balki nufuzli bilimlar manbai sifatida qaralayotganligi;
–uchinchidan, fan-texnika taraqqiyotining o`ta rivojlanganligi natijasida axborotlarning keskin ko`payib borayotganligi va ularni yoshlarga yetkazish uchun vaqtning chegaralanganligi;
–to`rtinchidan, kishilik jamiyati o`z taraqqiyotining shu kungi bosqichida nazariy va empirik bilimlarga asoslangan tafakkurdan tobora foydali natijaga ega bo`lgan, aniq yakunga asoslangan texnik tafakkurga o`tib borayotganligi;
–beshinchidan, yoshlarni hayotga mukammal tayyorlash talabi ularga eng ilg`or bilim berish usuli hisoblangan ob’ktiv borliqqa tizimli yondashuv tamoyilidan foydalanishni talab qilayotganligi.[footnoteRef:31]  [31:  Bu haqda qarang.T.G`afforova. Boshlang`ich ta’limda zamonaviy pedagogic texnologiyalar. T., “Tafakkur”, 2011, 14-b.] 

Darhaqiqat, endilikda boshlang`ich sinf o`quvchilariga har bir mavzuni  yuqori saviyada o`tish uchun sanab o`tilgan har bir talabga javob berish  joiz. Har qanday jamiyatda pedagogik tizimning maqsadi jamiyatning shaxsni shakllantirishga qo`ygan talablari asosida belgilanadi. Juda ko`p tadqiqotglar asosida V.P.Bespalko pedagogik tizimning o`zaro bog`liq 6 ta elementi  ko`rsatilib o`tiladi: 1)o`quvchi;  2)ta’lim-tarbiyaning maqsadi;  3)mazmuni; 4)didaktik jarayon; 5) o`qituvchi yoki texnik vositalar; 6)ta’lim-tarbiyaning tashkiliy shakllari.
Bu tizimdagi  dastlabki 3 elementi didaktik vazifa, qolgan 3 tasi ta’lim texnologiyasi sifatida ko`rsatilgan. Shu nuqtayi nazardan qaralsa, 3-sinf o`qish kitobida berilgan tarixiy  mavzudagi ilmiy-ommabop maqolalarni zamonaviy pedagogic texnologiyalar asosida o`tish maqsadga muvofiq. Har qanday darsda bo`lgani kabi tarixiy mavzudagi ilmiy-ommabop maqolalar o`rganishda o`tgan darsni so`rash va mustahkamlash paytida didaktik o`yinlardan foydalanib, o`quvchilarning darsga qiziqishlari oshiriladi. Motiv hosil bo`lgach, dars davomida o`quvchilarning qiziqishlari saqlanib turgan holda o`rganilayotgan mavzuning ijtimoiy ahamiyatiga e’tibor qaratiladi.  Bilamizki, boshlang`ich sinflarda dars jarayonida motivlarni rivojlantirish muhim ahamiyatga ega.   O`qituvchi dars loyihasini tayyorlar ekan, maqsadni oydinlashtirishi va shu maqsad asosida o`quvchilarning o`quv-bilish faoliyatlarini tashkil etish lozim va shundagina belgilangan maqsad to`liq amalga oshiriladi. 3-sinf o`qish kitobidagi B.Ahmedovning tarixiy mavzuga bag`ishlangan  “Elim deb, yurtim deb yashagan inson” maqolasini o`tishda darsning texnilogik xaritasi  tayyorlanadi.  Uni quyidagicha tuzish mumkin.

	Mavzu 
	                             Elim deb,  yurtim deb yashagan inson

	
Maqsad, vazifalar
	O`quvchilarning to`g`ri, ongli, ifodali va qiroat bilan o`qish malakalarini takomillashtirish; tarixiy mavzudagi bilimlarini kengaytirish, ajdodlar xotirasidan iftixor qilish tuyg`usini shakllantirish,  buyuk shaxslarlarga, yurt qahramonlariga buhabbatli bo`lishga, uni qadrlashga o`rgatish.To`g`ri, ongli o`qish malakalarini rivojlantirish, lug`at boyligini oshirish, tarixiy shaxslar to`g`risidagi bilimlarini oshirish.


	O`quv jarayonining mazmuni
	O`quvchilarda tarixiy shaxslar, voqealar, Vatanimiz o`tmishi haqidagi tushunchalarning qanchalik shakllanganligini aniqlash; tarixiy mavzudagi bilimlarni takomillashtirish yo`llarini qo`llash. Darslikning 132-betidagi Sohibqiron Amir Temur portretiga chizgilaryaratishga harakat qilib, o`quvchilarning  ulug` sarkarda haqidagi tushunchalarini boyitish;
B.Ahmedovning Amir Temur haqidagi ilmiy-ommabop maqolasi asosida  “Men o`z yurtim tarixini bilaman” mavzusida suhbat o`tkazish; o`tmish tariximizda yashab o`tgan ajdodlarimiz to`g`risidagi she’r, rivoyat va hikoyalardan foydalanish

	O`quv jarayonini amalga oshirish texnologiyasi
	Metod: suhbat, ifodali o`qish, izohli o`qish, baxtli tasodif o`yini, o`yin-musobaqa, krassvordlar. Shakl: Dars, guruhlarda va jamoada ishlash. Vosita: Darslikning 132-betidagi rasmning portreti, baxtli tasodif o`yini uchun kartochkalar. Usul:tarixiy mavzudagi tushunchalarni kengaytirishga xizmat qiluvchi qo`shimcha materiallar, maqollar, tez aytishlar, she’r va rivoyatlar. Nazorat: og`zaki nazorat, savol-javoblar, test. Baholash: rag`batlantirish, 5 balli tizim asosida.

	
Kutiladigan natijalar
	                                                    O`qituvchi:
Mavzuning barcha o`quvchilar tomonidan o`zlashtirishiga erishish. Mashg`ulotga o`quvchilarning faol qatnashuviga erishish, ularning o`qish motivlarini qo`zg`ash va qiziqtirish, o`quvchilarni faollashtirish yo`llarini belgilash va qo`yilgan maqsadga to`liq erishish.
                                                     O`quvchi:
To`g`ri, ongli va ifodali o`qishga o`rganadi. Turli mashqlar vositasida tez o`qish malakalari takomillashadi. Tarixiy mavzudagi tushunchalari kengayadi, tarixiy shaxslarga muhabbat shakllanadi, ajdodlardan g`ururlanish, ya’ni milliy g`urur shakllanishiga asos yaraladi.

	
Kelgusi rejalar (tahlil, o`zgarishlar)
	O`qituvchi:
Ilg`or pedagogik texnologiyalarni o`zlashtirish va boshlang`ich ta’limda uni qo`llash yo`llarini izlash va takomillashtirish, o`z ustida ishlash. Boshlang`ich sinf o`quvchilarida o`qish motivlarini o`stirish ustida ishlash. Darsni hayotiy tajribalar bilan bog`lash.
O`quvchi:
Matn bilan mustaqil ishlashga o`rganish. O`z fikrini erkin bayon etishga o`rganish; o`rganilganlar asosida ertak, maqol, hikmatli so`zlar, she’r, rivoyatlarni o`rganish; o`rtoqlari fikrini ma’qullash yoki yangi fikrlarni aytishga o`rganish.



Bunday texnologik xaritalar chindan ham  pedagogik faoliyatning yangi qirrasi. U o`quvchini ham, o`qituvchini ham tizimli ishlashga undaydi. Vaqt me’yoriga rioya qilinadi. Xususan, darslarda interfaol usullardan keng foydalanish avj olgani holda, ba’zan vaqt taqsimotiga e’tibor berilmasa, ba’zan nazariy bilimlar berish me’yori buziladi. Texnologik xarita bu qusurlarning oldini olishga yordam beradi. Qolaversa, o`qituvchi o`zi o`tadigan mavzu haqida puxta bilimga ega bo`lmasa, u haqda texnologik xarita tuza oladi. Aks holda, mavzuni rejalashtira olmaydi.  Albatta, ta’lim jarayonini boshqarish o`qituvchiidan katta mahorat talab etadi. U dars ishlanmasida boshqarguv yo`llarini belgilab oladi. O`z faoliyati va o`quvchilar faoliyatini tashkil etish yo`llarini, o`quvchilar bilimini nazorat etish yo`llarini aniq ishlab chiqadi. 
Tarixiy mavzudagi ilmiy-ommabop maqolalarni o`tishda turli ma’naviy o`yinlardan foydalanish mumkin. aytaylik, 3-sinf o`qish kitobidagi “Toshkent” ilmiy-ommabop maqolasini o`tishda darsni  mustahkamlash uchun “Davom ettir” o`yini, “Zanjir”o`yinidan foydalanish maqsadga muvofiq.  “Zanjir”da matndagi bir necha so`z, masalan Toshkentning qadimgi darvozalari nomini aytish, savdo shaharlari, qanaqa hunarmandchilik ko`rinishlari borligini aytish orqali o`yinni davom ettirish mumkin.  Bunda   hamma o`quvchilar o`yinga qatnashishi mumkin; o`qituvchi darvozalar deganda, o`quvchilar ketma-ketlik bilan Labzak, Taxtapul, Qorasaroy, Sag`bon,  Chig`atoy, Ko`kcha, Samarqand, Kamolon, Beshyog`och, Qo`qon, Qashqar, Qo`ymas nomlarini aytadi. Shunga o`xshash matndagi  Toshkentdan chet o`lkalarga chiqadigan narsalar nomi so`raksa, o`quvchilar birin-ketin  paxta, paxta mahsulotlari, ipak, guruch, quritilgan mevalar, jun va boshqa mollar ortilgan tuya karvonlari aytib o`tiladi. “Tez javob” o`yinida ham tarixiy ma’lumotlarni tezkorlik bilan aytish talab etiladi va natijada o`quvchilarning tarixiy mavzudagi bilimlari mustahkamlanadi. Bundan tashqari, 3-sinf o`qish kitobidagi tarixiy mavzuga bag`ishlangan ilmiy-ommabop maqolalarni o`rganishda ta’limdagi turli yondashuvlardan ham keng foydalanish mumkin.
         Ilmiy-ommabop maqolalarni uzviy birlikda o`rganish o`quvchilarning har bir mavzuda bayon etilgan tarixiy - adabiy hodisalarni, ular o`rtasidagi umumiylikni, har bir davrga ega xususiyatlarni anglab olishlarini ta'minlaydi. Ular bolalarni kеlgusida gazеta va jurnallarni o`qishga tayyorlaydi, ijtimoiy - siyosiy, tabiatshunoslik atamalarini o`zlashtirishga yordam bеradi, ularning mantiqiy tafakkurini va nutkini o`stiradi. 
         Ma'lumki, kichik maktab yoshidagi bola uchun o`yin faoliyatidan birdaniga aqliy faoliyat jarayoniga kirishi birmuncha qiyinchiliklarni vujudga kеltiradi. Bilim egallash ishtiyohida bo`lgan va moddiy olamning turli qirralariga qiziquvchan bu yoshdagi bolalarda bilimlarni o`zlashtirish jarayonida, albatta, toliqish holati ro`y bеrishi muqarrar. Ana shunday vaziyatni nazarda tutgan holda, maktabda madaniy ko`nikmalarni shakllantiruvchi sharoitlar yaratish maqsadga muvofiqdir. Buning uchun maktabda  qishki bog`, suv havzasi va dam olish xonalari tashkil etish lozim. Bu esa kichik maktab yoshidagi bolaning ona tabiatga ijobiy munosabatini shakllantirib, har bir faslning o`ziga xos ko`rkini anglash va tabiat in'omlarini idrok eta olishiga undaydi. Shuningdеk, maktabda dam olish xonalarining ham tashkil etilishi aqliy toliqish ro`y bеrayotgan o`quvchida ruhiy еngillanish imkonini bеradigan qulay sharoit hisoblanadi. Maktabda o`qituvchi va o`quvchilar o`rtasida hamkorlik muhitining ta'minlanishi bilimlarni o`zlashtirish jarayonini bir qadar еngillashtiradi. Ya'ni, bunda o`qituvchi har bir o`quvchini yaqindan, yakka tarzda o`rganish imkoniga ega bo`lib, uning shaxsidagi individual xususiyatlarini aniqlash orqali yondashish yo`llarini bеlgilaydi. O`qituvchi o`quvchilar bilan doimiy suhbatda, hamkorlikda bo`lishi natijasida, ular bilan sirlashish, til topishish hamda qiziqish va qobiliyatlarini aniqlab yo`naltirish imkoniyatiga ham ega bo`ladilar. Bu esa, o`z navbatida ta'lim-tarbiya jarayonida o`zlashtirish darajasining yaxshilanishi uchun muhimdir. hozirgi kunda o`quvchilarga zamonaviy bilimlarni bеrish uchun o`qituvchining o`zi bilimdon, boy pеdagogik tajribaga ega bo`lishi lozimdir. Yangi davr o`qituvchisi ijodkor, bilimdon, izlanuvchan bo`lish bilan birga har bir o`quvchi qalbiga yo`l topib, ta'lim-tarbiya jarayonida ularning yosh va individual xususiyatlari, imkoniyat va qiziqishlarini hisobga olgan holda, ijodiy hamkorlik qila oladigan, kеlgusidagi hayotida o`z o`rnini to`g`ri tanlashlarida ijobiy ta'sir ko`rsatadigan kasb egasi bo`lishi kеrak. Buning natijasida o`quvchining o`zlashtirishi yaxshilanib, bilimdonlik darajasi rivojlanadi. Ta'lim jarayonini  insonparvarlashtirish sari ijobiy qadamlar qo`yilayotgan bir sharoitda o`quvchilar faoliyatini erkin, dеmokratik yondashuv asosida tashkil etish ustuvor masalalardan hisoblanadi. Shu nuqtai nazardan, ta'limning istiqboldagi mazmunida o`quvchilarda o`zi qiziqqan o`quv fanini chuqurroq o`zlashtirishi uchun o`zi xohlagan va yoqtirgan o`qituvchidan ta'lim olishga intilish kuchayadi. Bu holat iqtidorli, kasb-hunarga layoqatli o`quvchilar safining kеngayishini ta'minlaydi.
         Boshlang`ich ta'lim mazmuni o`quvchini individual hamda umumiy taraqqiyotini ta'minlovchi didaktik hodisa sifatida namoyon bo`lishi kеrak. Bugungi kunda boshlang`ich ta'lim kichik maktab yoshidagi o`quvchini aqliy-intеllеktual, ijodiy ko`nikmalari dinamikasini ifodalovchi ta'lim mazmunining yangi modеllarini ta'minlashi talab etiladi. O`quvchi shaxsining ta'lim olishi, rivojlanishi va mustaqil fikrlay olishi o`zaro aloqadorligini ta'minlovchi o`quv-biluv jarayonini vujudga kеltirish o`ta dolzarb muammolardandir. Bu esa, birinchi navbatda ta'lim vositalarida o`z aksini topmog`i lozim. Kichik maktab yoshidagi o`quvchining umumiy rivojlanishiga yo`naltirilgan ta'lim mazmunini tanlash muhim masalalardan biri ekanligi ayon bo`ladi. Kichik maktab yoshidagi o`quvchiga mo`ljallangan o`quv-biluv jarayoni o`quvchining kuzatish, izlanish, mustaqil fikrlash faoliyatini tashkil etishga yo`naltirilishi talab etilmoqda. O`quv-biluv jarayoni, birinchi navbatda o`quvchining o`z-o`zini rivojlantirish maydoniga aylanishi lozim. O`quvchining o`z-o`zini rivojlantirishiga bo`lgan ehtiyoji uni o`qish, o`zlashtirish, o`rganish, izlanish, mustaqil fikrlashga undaydi. O`quvchida bilish ehtiyojining paydo bo`lish motivlarini ham uning uchun qiziqarli bo`lgan ta'lim mazmunini o`zlashtirish jarayoni vujudga kеltiradi. 
     Boshlang`ich sinf o`qish kitoblarida ilmiy ommabop maqolalar rang-barang mavzularda o`z ifodasini topayotir. Unda o`quvchilarga O`zbekiston Respublikasining mustaqil mamlakat ekanligi, yurtimizda so`nggi yillarda amalga oshirilgan bunyodkorlik ishlari haqida muhim tushunchalar berib boriladi. O`quvchilar o`zlari tu`g`ulib o`sgan ona-Vatani, ona tilini qadrlashi, milliy xalq qadriyatlari, turmush tarzi va mehnati, fidoyi zamondoshlarimiz haqida ana shunday maqolalar orqali tanishib boradilar.     
       Boshlang`ich sinf o`qish va sinfdan tashqari,  o`qish darslarida badiiy asar namunalari  kеng  o`rganiladi. Adabiyot bo`stonining kurtaklari bilan endi tanisha boshlagan jajji o`quvchilar o`z darsliklarida bеrilgan matnlar mazmunini tushunmasa, undan o`zgacha shuur, zavq olmasa, ularning kitob 
o`qishdan zеrikib qolishi tayin. O`quvchilarni birinchi sinfidanoq badiiy  asar o`qishga qiziqishlarini oshirish, ularni adabiyotga oshno qilib o`stirish zarur ahamiyatga ega. Ta'kidlash joiz, boshlang`ich sinf o`qish darsliklarning yangi avlodi adabiy va ilmiy-ommabop matnlarlarning mazmuni, mavzu-mundarijasiga ko`ra mukammallashdi. Shu ma'noda, 1-sinf o`qish kitobida ham rang-barang mavzudagi ilmiy-ommabop matnlarni kuzatish mumkin. O`quvchilar xar bir matnni o`qigandan so`ng uning mazmuni haqida tasavvurga ega bo`lishlari lozim. Shuningdеk, matnda tilga olingan  qaxramonlarining xatti- xarakati, tasviri ularni qiziqtiradi hamda tarbiyaviy ahamiyat kasb etadi. Boshlang`ich sinf o`quvchilari uchun bunday matnlarga nisbatan obraz tushunchasini qo`llash mavhumlik uyg`otadi. Shuning uchun  obraz so`zi o`rniga qatnashuvchi, ishtirokchi so`zlarini qo`llash maqsadga muvofiq. 1-sinf o`qish kitobidagi ko`pgina matnlardagi obrazlar, qahramonlar, pеrsonajlarga o`qituvchining o`zi baho bеradi. Aytaylik, 1- sinf o`qish kitobida “Abu Ali Ibn Sino”  sarlavhali ilmiy-ommabop matn bеrilgan. U orqali kichkintoy o`quvchi Abu Ali Ibn Sino haqidagi dastlabki  ma'lumotlar bilan  tanishadi. Ibn Sinoning mashhur hakim va olim bo`lganligi, asl  ismi Husayn ekanligi, ulkan mutafakkirning yoshligidanoq ilmga, kitobga qiziqishi balandligi, olimning avlodlarga ko`plab kitoblar yozib qoldirgani, bеmorlarni davolashda o`ziga  xos yondashuvi, tarbiyaviy o`gitlari oydinlashadi. O`qituvchi bu matnni o`tishda Ibn Sinoning  ona yurti- qadim Buxoro hamda Afshona kishlogi to`g`risida qo`shimcha ma'lumotlarga ega bo`lsa, jahon tibbiyotida shuhrat topgan alloma Ibn Sino muzеyi hamda hayotiga oid diafilmlardan foydalansa, portrеtlari, haykallari eslatilsa, o`quvchilarning olim haqidagi  tasavvurlari ancha kеngayadi. Ilmiy-ommabop matnlar o`quvchilar bilan jonli muloqot, mavzuni tushuntirgan kabi bayon uslubi bilan ajralib turadi. Ya'ni matn bеvosita o`quvchi yonginasida turib, aniq bir voqеa-hodisani so`zlab bеrayotgan “ustoz tilidan hikoya qiladi”. 
       Bunday matnlar o`z navbatida, o`quvchilarga badiiy asar o`qishga zamin hozirlaydi.  Masalan, Mirkarim Osimning “Kitobga mеhr” hikoyasida yosh Husayn obrazi ko`zga tashlanadi.  Ya'ni,  endi bu bеvosita yozuvchi qissasidan olingan  lavhadir. Uni badiiy matn, dеyish o`rinli. O`qituvchi bu badiiy matnni o`tishdan ilgari adabiyotdagi obraz tushunchasiga, tarixiy mavzuni badiiy talqin etish san'atidan voqif bo`lsagina, so`z san'ati sеhri o`quvchini o`ziga chorlaydi.  Ko`rinadiki, ilmiy -ommabop matn o`quvchiga badiy asardagi qahramonning tarixiy shaxs ekanligi haqida ma'lumot bеrib, uni o`rganishga zamin hozirlaydi. Husayn obrazida Ibn Sinoning yoshligi gavdalanadi. Bunda qahramonning kitobsеvarligi   qiziquvchanligi namoyon bo`ladi. O`quvchi Husayn obrazini tahlil  qilishda  o`quvchilarga  uning xatti -harakatiga  baho  bеrishni so`raydi. Xususan, Husayning bozorni aylanib yurib, kitob sotib olganiga o`quvchi diqqat qaratadi . U bor puliga kitob sotib  oladi. O`qituvchi: “Nеga Husayn aynan kitob sotib oldi? Bozorda boshqa buyumlar, ko`zni qamashtiradigan narsalar ko`p-ku?» , dеb o`quvchilarni fikrlashga chorlashi mumkin. Jajji o`quvchilar esa: «Chunki  u kitobga qiziqadi, kitob o`qishni yaxshi ko`radi»,- dеya bilag`onligini namoyon etadi. O`qituvchi yana o`quvchilarga: «Husayn kim? Kimning yoshlik davri?»,-  dеb savol bеrganda, o`quvchilar Ibn Sinoning yoshligi  ekanligini topadilar. Shu tariqa, qahramonning kitobsеvarlik, qiziquvchanlik xususiyatlari namoyon bo`ladi. Bunda qahramonga baho bеrishnning dastlabli ko`rinishlari paydo bo`ladi. O`quvchilarga kitobga havas   uyg`otish maqsadida o`qituvchi: «Ibn Sino mashhur olim, tabib bo`lishiga nima sababchi bo`lgan ekan?»,- dеb so`raganida, o`quvchilar: «Kitob», -dеb javob bеrishlari tabiiy. O`qituvchi: «Barcha bilimlarning asosi nima ekan?», -dеb o`quvchilarning kitobga mеhrini oshirishga erishadi. Boshlang`ich sinfda o`quvchilarda hali bir qahramonni ikkinchi qahramon bilan taqqoslash ko`nikmalari shakllanmagan bo`ladi. Shu ma'noda, darslikdagi shoh va shoir Zahiriddin Bobur haqidagi «Ona sabog`i»  (G. Komilov) hikoyasi tahlili bunday ko`nikmani shakllantirishda asos bo`la oladi. Qahramonlar timsoli qiyoslab o`rganishga arzigulik. Har ikkala bola ham qiziquvchan. Husayn o`zining bilmagan savoliga javobni kitobdan qidirsa, jajji Bobur onasini so`roqqa tutadi. Dеmak, qiziquvchanlik ham ijobiy xususiyat ekanligini o`quvchilarga uktirishi zarur. Bundan tashqari, shu darslikdagi Ibn Sino haqida rivoyatda ham Husayn obrazi ko`zga tashlanadi. «Kitobga mеhr» bilan «Ibn Sino haqida» rivoyatni o`zaro taqqoslasak, ikkala qahramon ham bir shaxs ekani, birida u kitobxon, birida esa adolat pеshvosi sifatida ko`zga tashlanadi. Rivoyatda Ibn Sino rostgo`y, zukko bola sifatida gavdalanadi. Xullas, 1 -sinf o`qish kitobida bеrilgan Abu Ali ibn Sino ilmiy-ommabop matnida uning hayoti haqida qisqacha ma'lumot bеrilsa, «Kitobga mеhr»da Husaynning yoshlik davri obrazi, «Ibn Sino haqida rivoyat”da ham ulug` allomaning bolalik davri gavdalantirilgan. Har uchala matnda ham bir buyuk  shaxsning turli qirrasi aks etganki, bularni mantiqiy izchillikdagi matnlar, dеyish mumkin. Zotan, buyuk qomusiy olimlar, mutafakkirlar to`g`risidagi ilmiy-ommabop matnlar o`quvchiga yaxlit bilim bеrish va ma'rifiy saboqnoma vazifasini o`taydi.
      2-sinf  O`qish kitobida ona-Yurt mavzusi  “El-yurt uchun fidoyi insonlar” maqolasida ham o`ziga  xos talqin etilgan. Unda Vatanimiz tarixida Alpomish, To`maris,  Shiroq,  Pahlavon Mahmud,  Najmiddin Kubro,  Amir Temur kabi yurt fidoyilari o`tgani tilga olinib, “Sohibqiron bobomiz” ning  juda ko`pchilikni tashkil etgan yov askarlarini qahday donolik bilan tor-mor qilganligi  bayon etiladi. Chindan ham yuqorida nomlari zikr etilgan  qahramonlar ona-Yurtlarini omon saqlab qolish uchun o`z jonlaridan kechishgan. Ularning ana shu fidoyiligi bois Vatanimiz dushman qo`liga o`tmay, bugunki yosh avlodlarga sog`-omon  yetib kelganligi dalilidir. Qahramonlarning o`z Vatani va xalqining ozodligi yo`lida olib borgan kurashlari tinch, farovon hayotimiz  asosidir. Shu bois ular haqida har qancha  so`zlansa, o`sib kelayotgan yosh avlodlarga hikoya qilib berilsa, maqsadga muvofijq bo`ladi. 
	Ilmiy-ommabop matn va maqolalar ifodasi har bir  sinfda o`ziga xos talqinga ega. Masalan, mustaqillik mavzusi 1-2-sinf O`qish kitobida kichik hajmdagi  she’rlarda, ixcham matnlarda  bayon etilsa, 4-sinfda esa bu publitsistik maqolalar tarzida beriladi. Safar Barnoyevning “Mangulikka tatigulik kun” maqolasi shu jihatdan e’tirofga loyiq. Maqola chinakam mushohadalarga boy bo`lib, tarixiy dalillar asosida yozilgan. Kichik sinflardan farqli ravishda, mavzu haqida jiddiy, ilmiy ma’lumotlar berilgan. Unda ko`chma ma’noli, obrazli, kinoyali so`zlar qo`llanib, o`quvchini tafakkurlashga undash yetakchilik qiladi : 
        “1991- yil 31-avgust O`zbekistonimiz uchun asrga tatigulik kun bo`ldi. Shu kundan boshlab O`zbekiston zaminida mardona “Mustaqillik” so`zi  tilimizga ko`chdi, ongimiz, tilimizdagi qulf sharaqlab ochilib ketdi.”[footnoteRef:32]  Ta’kidlab ko`rsatilgan so`zlar ko`chma  ma’noda qo`llangani ko`rinib turibdi. Badiiy so`z ustida ishlash orqali bu jumlalar mohiyati teran anglatilsagina maqolaning muhim ahamiyati teran anglashiladi. Ya’ni, tafakkurimiz fikrlashdan, tilimiz gapirishdan mahrum etilgan sho`roviy mafkura haqida so`z borayotgani, mustaqillik avvalo eng katta baxt– erkinlikni qaytarib bergani ayon bo`ladi. Buning dalili sifatida esa O`zbekistonda Mustaqillik yillarida amalga oshirilgan ezgu ishlar, ozod va obod Vatanimizning tamoman, yangidan bunyod etilayotganini ta’kidlash kifoya.  Maqolada qadim ajdodlarimiz, ulug` mutafakkirlarni tanish, yurtimizning keng dunyoga qaytadan tanitayotgan madaniyati va iqtisodiy taraqqiyyoti kabi mulohazalar shu ma’noda, diqqatga sazovor.  [32:   Matchonov S. va boshq.  O`qish kitobi. 4-sinf uchun darslik. T., 2011. –B.3.] 

          Boshlang`ich sinf  O`qish kitoblarida Mustaqillik mavzusi ilmiy-ommabop maqolalarda talqin etilayotganida mantiq bor. O`quvchilar boshlang`ich sinflardayoq “Vatanimiz mustaqilligi bayramini nima uchun nishonlaymiz?”, “O`zbekistonning gerbi va bayrog`ida nimalar tasvirlangan?”, “Mustaqillik o`zbek xalqiga qanday erkinliklar berdi?”, tarzidagi savollarga ana shunday maqolalar tahlili orqaligina mushohada yuritish ko`nikmasi shakllana boradi.  
     Umuman, ilmiy-ommabop maqolalarni o`rganishda pedagogik texnologiyaning barcha interfaol usullaridan keng foydalanish mumkin. Faqat bunda ijtimoiy real voqelik,  ijtimoiy hayotdagi hozirjavoblik hissi ustunligiga ko`ra, ma’lumotlarni yangilab, to`ldirib borish maqsadga muvofiq.  Aytaylik, darslik 2010 yilda chop etilgan bo`lsa, o`tgan uch yil davomida Rustamjon Qosimjonov yangi g`alabalarni  qo`lga kiritgan bo`lishi mumkin, yoxud, bunday mavzularni o`tishdan ilgari,  kerakli ma’lumotlarni gazeta-jurnallardan izlash, ulardan eng muhimlarini ajratib ola bilish lozim. Bu jihat o`quvchilarda ham ko`nikmaga aylana borsagina maqsadga erishish mumkin. Boshlang`ich sinf o`quvchilari o`zlari uchun nashr etilayotgan gazeta-jurnallarini muntazam o`qib borsagina, yuqoridagi kabi maqolalarni  o`rganayotganda o`quvchilar mushohadasi ustunlik qiladi. Alal-oqibat teran mulohaza yuritishga ko`nikma shakllangach, o`quvchilarda ijodkorlik orta boradi. Zotan, o`qituvchining innovatsion faoliyatida ham o`quvchilarda ijodkorlik qobiliyatini shakllantirish yetakchi vazifa qilib belgilangani bejiz emas.
“Bugun bolasiz, ertaga askar bo`lasiz” sarlavhali suhbati bo`yicha o`quvchilarga quyidagich  jadval to`ldirilish topshiriladi.
Jadvalni to`ldiring
1-guruh
	Savol 
	Askar bo`lish uchun qanday tayyorgarlik ko`rish kerak?!

	(F) Fikringizni bayon eting
	Bolalar avvalo sog`lom bo`lishlari kerak.

	        (S) Fikringiz bayoniga sabab ko`rsating
	Sog`lomlik jismoniy tarbiya, turli harakatli o`yinlar va sport bilan muntazam shug`ullanishni talab qiladi.

	       (М) ko`rsatgan sababingizni isbotlovchi misol-dalil 
	O`tmishda ham, hozir ham Vatanni qo`rqoq, nomardlar emas, balki mardlar qo`riqlagan, qo`riqlaydi. El ana shunday mardlarni olqishlaydi, ardoqlaydi.

	(У) Fikringizni umumlashtiring
	Askarlik hayoti o`tadigan harbiy bo`linma mardlar maktabidir.



2-guruh

	Savol
	“Mardlar maktabi” deganda nimani tushundingiz?

	(F) Fikringizni bayon eting
	Mustaqil o`zbekistonimiz Qurolli kuchlari safida xizmat qilish har bir farzand uchun sharafdir.

	        (S) Fikringiz bayoniga sabab ko`rsating
	Bolalar  mardlar maktabida chiniqib, toblanadilar.

	       (М) ko`rsatgan sababingizni isbotlovchi misol-dalil 
	Xalqimizning “bola boshidan” degan iborasi bor.

	(У) Fikringizni umumlashtiring
	Bugun bolasiz, ertaga askar bo`lasiz!




          Shu tariqa, bo`limdagi har bir ijod namunasini  turli usul va zamonaviy pedagogik texnologiya vositalari bilan qiziqarli va mazmunli o`tkazish mumkin.
        O`qituvchi qog`ozdan yasalgan sandiq ichida masalan, S.Barnoyevning “Mangulikka tatigulik kun” matniga oid savollarni joylashtiradi. Savollarni quyidagi ko`rinishda tayyorlash mumkin:
    1.	“Mustaqillik” so`zi tilimizga ko`chdi” iborasini izohlang.
     2.	“Ongimiz, tilimizdagi qulf sharaqlab ochilib ketdi” iborasini izohlang.
     3.	“Shoh va shoir, sarkarda Boburmirzoning ruhini shod etdik” degan jumlaga oydinlik kiriting.
     4.	“O`zbekiston bug`doyi”  degan so`zlar til boyligimizdan mustahkam o`rin egalladi” degan jumlalarga o`z munosabatingizni bildiring.
        5. “Abadiy mulk bo`lib qoladi ” iborasini izohlang.
     6.	Mustaqillik qaytarib bergan allomalardan kimlarni bilasiz?
           Bu savollarga ishtirokchilar guruhlarga bo`lingan holda javob qaytaradilar. O`quvchilar o`zlarining bilimlariga tayangan holda javob bеradilar. Birinchi guruhdagi bir o`quvchi “tilimizga ko`chdi” iborasini izohlab, ma'nosini aytadi. Yana shu guruhdan ikkinchi o`quvchi qaysi matndan ekanligi orqali uni to`ldiradi. 
             Guruhdagi boshqa bir o`quvchi shu iboraga o`xshash so`zlar orqali gap aytishi mumkin. Bularni boshqa guruh a'zolari va o`qituvchi nazorat qiladi.
Ekskursiya. Bu ish turidan tabiat tasviriga bag’ishlangan yoki ishlab chiqarish, kasbga doir mavzular va tarixiy asarlar o’rganilganda foydalanish mumkin. Chunonchi,  3-sinfda “Toshkent”,  “Toshkent metrosi” mavzularini o’rganishdan oldin bu joylarga ekskursiya qilish  (masalan, toshkentlik o`quvchilar uchun) maqsadga muvofiq. Ekskursiya o`quvchilarning asarda ifoda etilgan hodisalarni aniq va ongli o`zlashtirisjhlariga yordam beradi, bilimlarini chiqurlashtiradi. Tabiat hodisalarini kuzatish va ularni aniq tasvirlash ko`nikmalarini shakllantiradi. 
Ekskursiya bolalarda Vatanga yanada kuchliroq  mehr uyg`otadi, uni sevish va yurtini asrash hissini tarbiyalaydi. 
           Film namoyish qilish.  Tarixiy materiallarni, asar muallifi hayotini o’rganishdan oldin film namoyish qilinsa, o`quvchilarning asarni idrok qilishlari faollashadi. Masalan, 3-sinfda  “Hikoyat”, “El-yurt uchun fidoyi insonlar” matnlarini  o`tishda  Alisher Navoiy va uning dostonlariga ishlangan filmidan parcha ko’rsatilishi, Amir Temur haqidagi filmlardan lavha berilishi, yoxud,  Ibn Sino haqidagi asarlarni o`rganishda “Uluig`bek xazinasi”, A. Navoiy haqidagi asarlar bilan tanishtirishda Alisher Navoiy filmi namoyish etilishi mumkni. Kinofilm va diafilmlardan o`quvchilarni  asar o`qishga tyyorlash davrida foydalaniladi. Ular o`quvchilarning tasavvur qilishlariga,  tushunchalarini oydinlashtirishga ongli o`qish va idrok etishlariga yordam beradi. 
              O`qituvchi hikoyasi. Bu metod asar muallifi haqida ma’lumot berishda eng samarali hisoblanadi. Asar muallifi, shoir va yozuvchilar haqida so`zlab berayotganda  ularning suratlari, bolalar uchun yozgan asarlari namoyish etilsa, o`quvchilarning muallif  ijodiga qiziqishlari  ortadi.  O`qituvchi yozuvchi va shoirlar haqidagi ma’lumotlarni o`quvchilar saviyasiga mos ravishda hayajonli qilib hikoya qilsa, ularning badiiy asarni o`qishga ichki istagi kuchayadi.
    Shuni alohiuda ta’kidlash kerakki, bugungi kuhda har bir sinf o`qish kitobiga mo`ljallangan, aniqrog`i, mavzularni qay tariqa o`tish metodikasi– o`qituvchi kitobi  nasr etib kelinmoqda. Jumladan, 1-sinf uchun mo`ljallangan  “O`qish darslari” metodik qo`llanmasida mavzularning texnologik xaritasi, dars ishlanmalari to`liq aksini topgan.[footnoteRef:33] Muhimi, unda har bir mavzuni o`tishga oid didaktik o`yinlar, zamonaviy pedagogik texnologiya namunalaridan foydalanish tavsiya etilgan. Aytaylik,  qo`llanmada, “Biz–buyuklar avlodi” bo`limidagi  “So`z mulkining sultoni” mavzusini o`tishda (1 soatga mo`ljallangan) quyidagilarga e’tibor qaratish tavsiya etilgan.    [33:  T.G`afforova, X.G`ulomova. O`qish darslari. O`qituvchilar uchun metodik qo`llanma.  Toshkent,  “Tafakkur”, 2011.] 

        Mavzuga doir tayanch tushunchalar: Alisher Navoiy, buyuk shoir, olim, davlat arbobi, asarlar, shoirlar sultoni, hikmatli so`zlar.
 Demak, dars davomida o`qituvchi mathnda tilga olingan ana shu so`zlarni mohiyatini o`quvchilarga anglatishi zarur.  Bunda lug`at ishidan foydalanish, shu so`zlarning navoiy davridagi va bugungi ko`rinishlargi haqida to`xtalib o`tadi.
       O`quv jarayonini amalga oshirish texnologiyasi: suhbat, tushuntirish, muammoli izlanish, ifodali o`qish, testlar munozara. Bunda suhbat o`tgan mavzuni (Amir Temur o`gitlari) umumlashtiruvchi, yangi mavzu (So`z mulkining sultoni) haqida kirish suhbati o`tiladi. Masalan, O`qituvchi:
· Bolalar biz o`tgan darslarda  ajdodlarimizdan  kimni o`rgandik?
· Amir Temur bobomizni.
· U kishi kim bo`lgan ekanlar?
· Buyuk sarkarda bo`lganlar.
Songra o`qituvchi Amir temur o`gitlaridan qaysilarini bilishlari so`raladi. Amir Temur do`stlik haqida nima degan ekanlar? Aql  va adolat haqidagi hikmatli  so`zlarni yoddan aytadilar. Buni qatorlararo musobaqa tarzida o`tkazish mumkin, ya’ni o`qituvchi aytishni boshlaydi, o`quvchilar birma-bir davom ettiradilar. O`qituvchi bolalar javoblarini umumlashtirib, Amir Temur o`gitlari ma’nosini yana bir marta tushuntiradi. 
· Bugun biz ajdodlarimizdan yana bir kishi bilan tanishamiz. 
Xattaxtaga Alisher Navoiyning rasmi ilinadi. Bolalardan o`qituvchi  so`raydi:
· Bu kishi kim bo`ladilar. Bilgan o`quvchilar aytadi, bilmagan o`quvchilarga o`qituvchi yordam beradi. O`qituvchi shu tariqa, Alisher Navoiy haqida, uning tug`ilgan yili, joyi, oilasi haqida ma’lumot beradi. U kishining dovrug`i olamga ketganligi, u o`zining g`azallari va bir qancha kitoblari bilan mashhurligini aytadi.  (imkoni bo`lsa Alisher Navoiy haqidagi kinofilmdan foydalanadi). 
           Alisher Navoiy haqidagi matn o`qilgach esa  savol-javob asosida matn mazmuni tushuntiriladi.
       Shakl: jamoa, guruh bilan ishlashda o`qituvchi o`quvchilarga avval ichda o`qishni topshiradi. So`ngra, hikmatli so`z 4 ta bol`ganligi uchun avval yaxhshi o`qiydigan 4 ta o`quvchiga, keyin boshqa o`quvchilarga o`qitiladi.  Mazmuni so`zlatiladi.
       Jihoz:  mavzuga oid plakatlar, Alisher Navoiy portreti, hikmatli so`zlar yozilgan plakatlar. 
Yangi mavzuni mustahkamlashda esa testlardan foydalanish maqsadga muvofiq sanalgan.  Masalan, quyidagi sodda testlarni yechish 1-sinf o`quvchilariga ancha qulay:
1. Bilmaganni orlanib so`ramagan kim bo`ladi? 
        A.Olim
        B. Zolim    
       2. Oz-oz o`rgansa nima bo`lar ekan?
          A.Dono    
          B.Daryo  
       3. Yaxshi kishi qanday bo`ladi?
           A.Yomonlarga ham yaxshilik qiladi  
           B. Yaxshi bo`ladi 
        4. Yaxshilik qilishni bilmasa nima qilish kerak ekan?
             A.Yaxshilarga qo`shilishi
              B. Yomonlik qilish      
        1-sinf o`quvchilarini savodxonlikka, nutqini o`stirishga qaratilgan didaktik o`yinlar ham o`qituvchi mahoratiga qarab tashkil qilinishi mumkin.  Jumladan, “Biz –buyuklar avlodi” bo`limidagi matnlar asosida  “O`zim tekshiraman” o`yini ham ta’limiy ahamiyatga ega. Bunday o`yinlarni boshlang`ich sinflarda har bir darsning avvalida o`tkazish mumkin.  O`qituvchi o`quvchilarga kichik hajmdagi  diktant yozdgiradi.  Barcha o`quvchilar yozib bo`lishgach, o`qituvchi avvaldan xattaxtaga yozib, bekitib qo`ygan matnni ko`rsatadi. O`quvchilar esa o`qituvchi yozganiga qarab o`zlargining diktantlarini tekshiradilar. Yoxud, Amir Temur, Alisher Navoiy hikmatli so`zlarini yod olgan o`quvchilar xotirasini tekshirishda ham shunday o`yinning og`zaki usulini tashkil qilish mumkin.
	“Hikoya” o`yinida esa o`qituvchi xattaxtaga bir nechta so`z yozib qo`yadi. O`quvchilar mustaqil ravishda shu so`zlar ishtirokida hikoya tuzadilar. Bunda,  bo`limga oid “Dono Alisher”, “Sohibqiron o`gitlari” sinngari mavzular mustaqil hikoya tuzish uchun berilishi mumkin.
           Bundan tashqari, o`quvchilarning dam olish daqiqalarida  “U kim? Bu nima?, “Topag`on”,  “Noto`gri jumla”,  “Bo`lishi mumkin emas” o`yinlarini o`tkazishi mumkin.  Bunday o`yinlar hazil-mutoyibaga boy bo`ladi. Masalan, shunday matn aytiladi: “ Abdulla juda bilimli bola. U bugun ham topshiriqni juda yaxshi bajardi. O`qituvchi uni maqtadi va “nol” ball qo`ydi.  Abdulla yaqinda 2-sinfni tugatib, 1-sinfga o`tdi”. Tabiiyki, bu matnni diqqat bilan tinglagan 1-sinf o`quvchilari ham  “Bo`lishi mumkin emas’ deb qichqiradilar.  Shu tariqa, lablarida tabassum paydo bo`ladi.
     Umuman, boshlang`ich ta’limda zamonaviy pedagogik texnologiyalardan foydalanish  har jihatdan maqsadga muvofiq va samarali natija beradi.

II.2. Boshlang`ich sinf o`qish kitoblaridagi ilmiy-ommabop maqolalarning ijtimoiy, ma’rifiy-tarbiyaviy ahamiyati  
          Boshlang`ich sinf o`qish kitobidagi ilmiy-ommabop matn va maqolalarning ijtimoiy, ma’rifiy-tarbiyaviy ahamiyati juda katta. Ularda davrning emg ommaviy tadbirlari, bayramlarining tarixi haqida qimmatli ma’lumotlar beriladi. Aytaylik, xalqimizning qadimiy urf-odatlari, marosimlaridan biri Navro`z bayrami aynan mustaqillik tufayli qayta tiklangani. Chunki  Navro`z  bayramini xalq yodidan chiqarib tashlash uchun mustabid sho`ro davrida ko`p harakatlar qilingan. Xususan, o`tgan asrning 80-yillarida Navro`zga qarshi salbiy xurujlar avjiga chiqqan. Hatto odamlar bayramning tansiq taomi, deb pishirayotgan sumalak to`la qozonlarni, halimlarni sho`ro hukumati vakillari yerga, xandaqlarga to`ktirib tashlashgan. Bu–millatning qalbini, ko`nglini, tarixiy xotirasini oyoqosti qilishdan boshqa narsa emas edi. Aslida Navro`z siyosatga, mafkuraga, dinga aloqasi bo`lmagan tabiat bayrami hisoblanib, u kun bilan tunning o`zaro teng kelgan mahalini, yangi yil va bahorning boshlanishini nishonlash hisoblanadi. 
	O`zbekiston Prezidenti Islom Karimov xalqqa va uning ma’naviyatiga qarshi qaratilgan sho`roviy xurujlarga dadil qarshi chiqib, navro`zni umumxalq bayrami sifatida keng nishonlash lozimligini qat’iy aytganidan (1990-yil) keyingina bu ko`hna bayramning ikkinchi umri boshlandi. Mustaqillik yillarida esa Navro`z bayrami ilgari hech qachon ko`rilmagan ko`lam va shukuhi bilan madaniy hayotimizdan munosib joy oldi. “Yuksak ma’naviyat–yengilmas kuch” asarida yurtboshimiz bu bayramning xalqimiz hayotida tutgan o`rnini shunday yuksak baholaydi: “Yangilanish va ezgulik timsoli bo`lgan Navro`z falsafasi xalqimizga mansub odamiylik, mehr-oqibat, muruvvat va himmat kabi yuksak xususiyatlardan oziqlanib kelgani, ajdodlarimiz asrlar davomida qanday buyuk umuminsoniy g`oyalardan bahramand bo`lib, ma’naviy kamol topganining yana bir tasdig`idir, desak hech qanday xato bo`lmaydi”.[footnoteRef:34]  ’tiborli tomoni shundaki, 4-sinf o`qish kitobida ham  Navro`z bayramiga alohida mavzu, soat ajratilgan.  Ayniqsa, Muzayyana Alaviyaning “Navro`z–bahor bayrami” ilmiy-ommabop matni hamda “Bayram urf-odatlari” yuqoridagi fikrlarga ko`p jihatdan hamohang. Shu ma’noda, matndagi ayrim jumlalar diqqatga sazovor:“O`lkamizda bahor…  Yilimiz o`z umrini yangidan boshlayapti: jamiki mavjudod o`z umrini shu bahordan boshlaydi. Shuning uchun ham qadimda yilning boshlanishini bahorning yigirma birinchi  martidan hisoblaganlar va uni katta bayram qilganlar. Bu bayram– Navro`z, ya’ni yangi kun deb atalgan…”[footnoteRef:35] Ushbu matnda shunga o`xshash qator tarixiy lavhalar, urf-odatlar haqida ma’lumot berilgan.  Xalqimiz bu kunni qanchalik orziqib kutishgani, qadimiy taomlar pishirishi haqida ham to`xtalib o`tilgan. Xususan, navro`z kirar kuni qo`g`irmoch   qovurilib, turshak qaynatilishi, moy, qaymoq, jizza, yong`oq solib cho`zma, chalpag-u kulcha, patir, lochiralar pishirilishi, yalpiz, ismaloq kabi ko`katlardan somsalar tayyorlanishi, navro`zda tug`ilgan o`g`il va qiz bolalarga qo`yiladigan ismlar haqida ham mulohaza bildiriladi. Bundan tashqari, bayram urf-odatlari ham etnopedagogik ahamiyatga edga. Navro`zda uy-joylarni tozalash, ungacha daraxtlar tanasi oqlanishi, bug`doy undirilib, sumalak pishirilishi, yaxshi niyatlar qilinishi, navro`z taomlari pishirilishi, araz-ginalar unutilishi, qarindosh-urug`nikiga borilishi, ota-ona qabrini ziyorat qilish, g`iybat qilmaslik, otni, itni urmaslik, Navro`z kuni bemorlarga bayram taomlari jo`natilishi kabilar hozir ham chinakam qadriyatlat qatorida saqlanib kelmoqda. [34:  Islom karimov. Yuksak ma’naviyat–yengilmas kuch. Toshkent, “ma’naviyat”, 2008, 35-b.]  [35:  O`qish kitobi, 3-sinf, 172-b.] 

	Darhaqiqat, har qanday an’ana, urf-odat hamda rasm-rusumlar hayotiy zarurat tufayli paydo bo`ladi. Ular muayyan xalqning ruhiyati, ma’naviy dunyosi, orzu-istaklarining ifodasi bo`lib, kelgusi avlodlar ma’naviy-axloqiy qiyofasining shakllanishi ham hal qiluvchi ta’sir o`tkazadi. Aksariyat an’analar mazmun-mohiyatida xalqni, elatni ezgulikka, insonparvarlikka, yaxshilikka chorlashdek o`lmas g`oyalar yotadi. Ular davrlar talabi bilan ham shaklan, ham mazmunan yangilanib, boyib boradi. Shunday an’analar borki, ular o`zining ijobiy ta’siri, ko`pchilikning ruhiy ehtiyojlariga mos tushishiga ko`ra umrboqiylik kasb etib, xalqlarning ma’naviy qadriyati darajasiga ko`tariladi. Sharq xalqlarining ana shunday ma’naviy boyliklaridan biri Navro`zdir. Binobarin, 4-sinf o`qish kitobida bu mavzuning keng yoritilgani milliy istiqlol g`oyalarini singdirish  vositasi bo`lib xizmat qilishi tayin.
Navro`z yoshlarning o`z xalqini yanada yaqinroq bilishi, uning ruhiyatini tushunishi, shu xalqqa chambarchas bog`lanib ketishi omili hamdir. Navro`z bayrami bolalar va o`spirinlar uchun olam-olam quvonch, shodlik keltiruvchi tantanadir. Unga yosh bolalar ham, o`smir yigit-qizlar ham alohida tayyorgarlik ko`radi. Ular navro`z kunlari kurash, chillak(zuvillatar), ot o`yini, poyga, uzoqqa koptok otish, bekinmachoq, varrak uchirish, quloq cho`zma, hakalama-dukalama kabi ko`plab qadimiy o`yinlarni o`ynaydilar. Shuningdek, bu bayramda xalq og`zaki ijodiyoti namunalarini (maqol, lapar, she’r, metal, latifa, ertak, doston va boshqalarni) ko`p aytish bo`yicha tanlov musobaqalar uyushtiriladi. Yoshlar o`rtasida o`tkaziladigan bu singari tadbirlar ularda milliy ong va tafakkur shakllanishi, toblanishida muhim vosita hisoblanib, yoshlarning jismonan sog`lom, ma’nan barkamol bo`lib voyaga yetishida alohida ahamiyatga egadir.
Ko`rinadiki, boshlang`ich sinf o`qish kitoblarida, jumladan, 4-sinfda bu mavzuning yoritilishi har jihatdan maqsadga muvofiq va u o`quvchilarga milliy istiqlol g`oyasini singdirishga xizmat qila oladi. 
     Shunga o`xshash, tarixiy mavzudagi ilmiy-ommabop maqolalarda real tarix, o`tmish madaniyatimiz, xalq jasorati, ajdodlar xotirasi mujassam. Ularni bilmay turib, istiqbolga erishib bo`lmaydi. Yurtboshimiz I.A. Karimov mustaqillikning dastlabki yillaridayoq bu masalaga alohida e’tibor qaratib, “Tarixiy xotirasiz–kelajak yo`q!”,-degan da’vatni kun tartibiga qo`ygan edilar. O`tgan yigirma uch yillik davr mobaynida buning chinakam isboti ko`zga yaqqol tashlandi. Xalqimiz, Vatanimiz tarixi asl  haqiqatlar bilan qayta yozildi, yosh avlod o`z ajdodlari hayoti, jasorati, ma’naviy olami bilan tanishishga erishdi. Bunda nafaqat yuqori sinflarda, balki boshlang`ich sinflardayoq poydevor yasaldi. Tarixiy shaharlar va ularning o`tmishdagi qiyofasi, dovrug`i haqidagi, yoki, xalq qahramonlari, yurtni ozod qilish, Vatanni himoya etishda jasorat ko`rsatgan Jaloliddin Manguberdi, Alpomish, Shiroq, Amir Temur singari tarixiy shaxslar; yoxud, o`tnish madaniyatimizni ilm-u fan nuri bilan munavvar etgan Ibn Sino, Alisher Navoiy, zahiriddin Muhammad Bobur kabi mutafakkirlar hayotidan olib yozilgan ilmiy-ommabop maqolalar shu ma’noda o`quvchilarga hayot maktabi vazifasini o`taydi. Umuman, 1-4-sinf o`quvchilariga mo`ljallangan
Bunday maqolalar boshlang`ich sinf o`quvchilarining fikr-mushohadalariga mosligi, kelajagi porloq Vatan vorislari sifatigi dolzarb vazifalarini anglatishda asosiy manba hisoblanadi. Ijtimoiy hayot, tarixiy mavzuda fikr yuritishni boshlang`ich sinf o`quvchilardan boshlash kelajagi buyuk davlatning tayanchidir.  O`z  yurtining tarixini bilgan farzandgina bu merosni avlodlarga sog`-omon yetkazuvchi  – kelajak vorisi hisoblanadi. 
Ilmiy-ommabop maqolalarni o`qiltishdan asosiy maksad bolalarga tabiat, kishilar mеhnati va ijtimoiy hayoti haqida muyyan bilim bеrish, bolalarni kitob bilan mustaqil ishlashga va undan aniq bilim olishga o’rgatishdan iborat. Ilmiy prozada rеal muhit faktlarini kuzatish natijasining mantiqiy umumlashmalari va xulosalari hisoblangan aniq tushunchalar aks ettiriladi.
Tabiatshunoslikka oid (1-sinfda) va tarixiy mavzudagi maqolalarni o`qish bilan bogqliq holda tabiat hodisalarini kuzatish (masalan, daraxt kurtaklarining bo`rtishi), o’quvchilarni kishilarimizning mеhnati bilan tanishtirish, mamlakatimizda yuz bеrgan o`zgarishlarni, ulug` Vatan urushi,  zavodlar, elеktr stansiyalari qurilishi kabi buyuk tarixiy voqealarning guvohi va ishtirokchilari bo`lgan kishilar bilan uchrashuvlar uyushtirish maqsadga muvofiq. 1-sinf dasturida o’qish bilan bog`liq holda kuzatish, ekskursiya, prеdmеt darslar mo`ljallanadi. Masalan, yil fasllari (kuz, qish, bahor, yoz) da mavsumiy tabiat hodisalari (ob-havoning o`zgarishi, o`simlik va hayvonlarning hayoti)ni, shuningdеk, kishilarning mеhnatini kuzatish uchun tabiatga (dala, bog`, xiyobonlarga) ekskursiyalar o`tkazish ko`zda tutiladi. Ekskursiyalar bilan bog`liq holda prеdmеt darslar o`tkazilib, o’quvchilarning o`zlari yiqqan, shuningdеk, o`qiltuvchi olib kеlgan daraxt kurtaklari, gullar, turli o`simlik va boshqalar o`rganiladi. Ekskursiyada ko`rganlaridan tashqari, tabiatdagi mavsumiy o`zgarishlar va kishilarning  mеhnati    yuzasidan bolalarning nisbatan  uzoq kuzatishlari  uyushtiriladi.  Prеdmеt     darslarida ko`rgazma sifatida o`quv kinofilmlaridan ham foydalanish mumkin.
Tarixiy mavzudagi maqolalarni unga mos rasmlar bilan bog`lab o`qiltish kishilar ilgari baxtli hayot uchun, o`z hayotlarini yaxshilash uchun, ota-bobolarimiz dushmandan vatanni saqlash uchun qanday kurashganliklarini tushunib yеtishga yordam bеradi; bolalar mеhnat hayotning asosi ekanini, kishilar hayoti mеhnat tufayli rivojlanib, farovonlashib borishini bilib oladilar.
        Mavjud dasturga kura, 2-sinf o’quvchilari «Toshkеnt mеtrosi» mavzusidagi maqolalarni, 4-sinfda esa «Asrga tatigulik kun» (Safar Barnoеv) asarini o`qish orqali o`tmish ajdodlarimiz, ularning xizmati, Vatanimizning hozirgi taraqqiyoti haqida bilib oladilar. Bu maqolalar xalqimizning hayoti, mеhnati, kurashi haqida yangi bilim bеrishi bilan birga, bolalarni Vatanga, xalqqa, ona tabiatga muhabbat ruhhida tarbiyalaydi,  mеhnat qilish zarurligini tushunishlariga yordam bеradi.
Ilmiy-ommabop maqolalarni izohli o`qish darsnii uyushtirishda quyidagi rеja varianti (jadvali) asos qilib olinadi: 1) o`qiladigan matn yuzasidan bolalar tajribasi va bilimini aniqlash, ularni matn mazmunini tushunishga tayyorlash maqsadida taxminiy suhbat o`tkazish; 2) maqolani yoki uning bo’limini o`qish, ayrim so`zlarning ma'nosini tushuntirish; 3) maqola yoki uning bo’limi rеjasini tuzish; 4) o`qilgan maqola yuzasidan suhbat; 5) o`qilgan bo’limni asosiy mazmunini aniqlashda rеja qismlarini yozish; 6) rеja asosida maqolani qayta o`qish; 7) maqolani yaxlit o`qish; bunda bolalarni qayta hikoyalashga tayyorlash va maqola mazmunini yaxshi o`zlashtirishlariga erishish maqsadi ko`zda tutiladi; 8) xulosalash va umumlashtirish; 9) rеja asosida qayta hikoyalash.
Bayramingiz qutlug` bo`lsin”(D.Kamoljonova), “Vatan mo’tabardir” (Xurshid Davron), “Ona-Vatan”(Muhabbat Hamidova) kabi matnlar bir tushunchaning rang-barang usuldagi jilolaridir.  Aytaylik,  “Vatan mo`tabardir” matni  tarixiy rivoyat bilan yanada ta’sirchan ifoda etilgan.  Matn  tushunarli, aniq  detallarni o`quvchi ko`z oldiga keltirish bilan boshlanadi. Ya’ni havo, quyosh, suv, non, ota-ona qanchalik muqaddas va azizligi 1-2-sinflarda to`la anglatiladi. Yozuvchi X.Davron Vatanning ham ana shunday mo’tabarligini eslatib, u ona-tuproqdan boshlanishini ta’kidlaydi. Vatanga muhabbat uning har bir qarich yeriga mehr qo`yish bilan boshlanajagini uqdirmoqchi bo`lgan adib, quyidagi rivoyatni keltiradi: “Qadimda dushmanlar turk davlatining xoqoni O`g`uzxondan unga qarashli tashlandiq, hech narsa bitmaydigan bir parcha yerni talab qilishadi.
Bobomiz shunda: “Vatan yolg`iz bizning mulkimiz emas. Mozorga yotgan otalarimiz va endi tug`ilajak avlodlarimizning bu muborak tuproqda haqlari bordir. 
Vatandan ozgina bo`lsa ham, bir qarich bo`lsa ham yer bermakka hech bir kimsaning haqqi yo`qdir”,– deb javob beradilar.”[footnoteRef:36] [36:   M.Umarova,  X.Hamroqulova, R.Tojiboyeva.  O`qish kitobi. 3-sinf uchun darslik. Toshkent, “O`zbekiston”, 2012. –B.12-13. ] 

Shu tariqa, o`quvchilar Vatanni sevishni dono bobolardan o`rganish, Vatan  haqiqatan, ona kabi muqaddas, yagona va bebaho ekanligini anglab yetadilar.  Matn ostida berilgan savollar, “Ona yerning tuprog’i ona sutidek aziz” maqoli mazkur mavzuni mustahkamlashda zarur vosita bo`la oladi. Natijada, o`quvchilar boshlang`ich sinflardayoq ona-Vatanni ardoqlash, uni madh etishdan tolmaydigan bo`lib ulg`ayadilar.  Ularning tiniq ong-u shuuriga avvalo, o`zlari tug`ilib voyaga yetgan go`shaga nisbatan cheksiz muhabbat ruhi singdirilsa, kelajakda Yurtning chinakam fidoyisi bo`lib kamol topishi tayin. Bunday mavzularni o`tishda esa o`quvchilarga xalqimiz, yurtimiz tarixidan ixcham hikoyalar so`zlab berish, tarixiy shaxslar haqidagi bilimlarini yanada boyitish foydadan xoli bo`lmaydi. Masalan, quyidagi ma’lumotlar ilmiyasosga ega: “O`zbek degan so`z  eng boshida – ilk bor paydo bo`lganida ot turkumidagi emas, sifat turkumiga oid, xuddi turk  so`zining ma’nodoshi bo`lib, o`ziga ishonuvchi, mustaqil fikrlovchi va ish tutuvchi, botir, mard, yovqur, chekinmas singari fazilatlarni anglatgan. Shunday fazilatlarga ega  er kishilar o`zbek deb olqishlangan. Olis ajdodlarimiz yaxshi niyat bilan o`g`illariga O`zbek deb ot qo`ya boshlaganlaridan beri bu so`z sifat turkumidan ot turkumiga ko`chib o`tgan va asosan, kishi ismini yoki taxallusini anglatuvchi so`z tarzida qo`llanila boshlagan.
Tarixiy shaxs O`zbekxon nomi ham aslida taxallus, uning asl ismi Sulton Muhammadxondir. Xalqimizning asosiy qatlami esa Alp Er To`nga, O`g`uzxon zamonlarida, undan ham ko`p asrlar avval – qadim-qadim davrlardan buyon Turonzaminda tubjoy xalq bo`lib yashab kelmoqda.  XV-XVI asrlardan e’tiboran xalqimiz o`zini o`zbek deb, Turon, Turkiston deb yuritilib kelingan vatanimizning nomi esa O`zbekiston deb nomlana boshladi.  
 	Darhaqiqat, 3-sinf o`quvchilarining o`z  xalqi tarixi, ajdodlari o`tmishidan voqif bo`la borishi zarur ahamiyatga ega. Va aytish joizki, o`qituvchi innovatsion faoliyatida turli metodik usullar bilan birga, mavzuga doir qo`shimcha ilmiy-nazariy manbalar, ma’lumotlardan  samarali foydalana olish ham muhim rol o`ynaydi. 
M.Hamidovaning “Ona-Vatan” maqolasi ham shu mavzuga bag`ishlangan bo`lsa-da, u publitsistik uslubga xosligi bilan ajralib turadi. Bunda dalillarning aniqligi, ijtimoiy fikrning yetakchiligi, muallifning real ijtimoiy voqelik haqida hikoya qilishi janr xususiyatini belgilaydi. Maqolada O`zbekistonning bugungi kamoli, boyliklari, fabrikalari, xalq xizmati uchun bunyod etilgan qulayliklar tilga olingan.  Ayniqsa, Asaka shahridagi ulkan avtomobil zavodining ishga tushib, u yerdan “Matiz”, “Neksiya”, “Lasetti” kabi yengil avtomobillar chiqishi; Samarqanddagi SamAvto zavodida esa  mikroavtobuslar ishlab chiqarilishi ta’kidlangan.  “Vatanimiz bizni,– uqdiradi muallif,– onamiz kabi o`zining issiq bag`rida mehr bilan erkalaydi, sevib ardoqlaydi, voyaga yetkazadi, kamol toptiradi. Shu sababli ham biz Vatanimizni onamiz kabi sevamiz, ardoqlaymiz. Uning nomini  ona-Vatan deb ataymiz.” [footnoteRef:37] [37:  O`sha joy. –B. 18.] 

Ta’kidlangan jumlalardan ayonlashadiki, inson o`zi tug`ilib o`sgan joyi – ona-Vatani hisoblanadi, uni “suymak” farz ham qarzdir. 
Zotan, boshlang`ich sinf o`qish kitoblaridagi Vatanga muhabbat mavzusining rang-barang janrda ifodalanishi mustaqillil yillaridagi o`qish kitoblarining yangi avlodiga xos hodisa bo`lsa-da, bu bir asr ilgarigi an’ananing o`ziga xos tamoyillar bilan qayta tiklangani shahodatidir.  Bu vorisiylik bejiz emas, albatta. Abdulla Avloniy ta’biri bilan aytganda, Vatanini suygan kishi uni o`z onasidek, bolasidek asrab avaylaydi,  sadoqat ko`rsatadi, har bir ezgu ishini unga baxshida etadi. 
         Darsliklarda kam uchraydigan yana bir janr–intervyuning berilishi diqqatga sazovor. “Bugun bolasiz, ertaga askar bo`lasiz” sarlavhali suhbatda muxbir Qurolli kuchlar faxriysi, iste’fodagi tibbiy xizmat podpolkovnigi Iskandar Rahmonovdan  intervyu olgan. Bu janrning hayotbaxshligi, alohida ta’sirchan ahamiyatga egaligi keying fasllarda asoslanadi. 
Yosh avlodni vatanparvarlik ruhida tarbiyalashda “Bugun bolasiz, ertaga askar bo`lasiz” sarlavhali suhbat ham diqqatga sazovor. Unda Qurolli kuchlar faxriysi, iste’fodagi tibbiy xizmat podpolkovnigi Iskandar Rahmonovning muxbir savollariga javobi berilgan. Suhbatdan anglashiladiki, gapi og`zidan tushib ketadigan, onasining etagiga yopishib, hiqillab yuradigan erkatoylardan chinakam askar va zobitlar chiqmaydi. Harbiy xizmatda askarlar juda qisqa fursatda boshdan oyoq kiyinib, safga turishlari kerak. Askarning ust-boshi doimo ozoda, kiyimi dazmollangan bo`lib, poyabzali yaraqlab turishi shart!
	Ha, bir qaraganda bular oson ishday tuyuladi, ammo, podpolkovnikning ta’kidlashicha, ularni bajarish oson emas.  Bolalarimiz avval, sog`lom bo`lishlari kerak. Sog`lomlik esa jismoniy tarbiya, turli harakatli o`yinlar va sport bilan muntazam shug`ullanishni talab qiladi. Darslikda muxbirning fikrlari ham o`quvchilarni o`z kelajaklari haqida jiddiy mushohada yuritishga undaydi. Ayniqsa, o`g`il bolalar Vatan kelajagi, tinchligi uchun ko`proq mas’ul hisoblanadilar. O`tmishda ham, hozir ham Vatanni qo`rqoq, nomardlar emas, balki mardlar qo`riqlagan va qo`riqlaydi; El ana shunday mardlarni olqishlaydi, ardoqlaydi. Askarlik hayoti o`tadigan harbiy bo`linma esa mardlar maktabi hisoblanadi.[footnoteRef:38] [38:  Osha joy, 104-b.] 

       Demak, o`quvchilarni vatanparvarlik ruhida tarbiyalashdan asosiy maqsad ham aslida bugungi yosh avlodcni Vatanimiz kelajagi uchun tayyor turadigan, mard va jasur, jismonan sog`lom, baquvvat bo`lib ulg`ayishlarini ta’minlashdir. Hamchunin, yuqoridagi kabi jonli suhbatlar, ilmiy-ommabop maqolalarning ta’siri g`oyat kattadir. 

I I   BOBNING  XULOSASI
Boshlang`ich sinf o`qish  kitoblargida eng avvalo o`quvchilarning eng avvalo, ilmiy-ommabop maqolalarni o`qish ko`nikmasini hosil qilish  zarur. Shuningdek, ular o`qilgan matn va maqolalar haqida mushohada yurita bilishi, ijtimoiy dolzarb mavzular mohiyatini anglashi maqsadga muvofiq.  Ayniqsa, buyuk tarixiy shaxslar, ona-Vatan, ulug` mutafakkirlar haqida o`quvchilarga teran ma’lumot berish muhim hisoblanadi. Buning uchun o`qituvchi o`quvchining zukko va mushohadakorligini hisobga olmog`i, ularga yangidan-yangi ma’lumotlarni yetkazmog`I bugungi kunning talablaridan biridir. Binobarin, boshlang`ich sinf o`qituvchilarining  asosiy vazifasi o`qish darslarida o`quvchilarni to`g`ri  o`qishga o`rgatish, og`zaki nutq  ko`nikmalarini o`stirish, matn tarkibidagi  har bir so`zning  ma’nosini tushuntirib berish bilan birga, ularni zamonga hamnafas, Vatanimiz o`tmishi, tariximiz bilimdoni, ulug` agdodlarga chinakam voris etib tarbiyalashdan iboratdiur. Ilmiy-ommabop maqolalar orqali o`quvchi intellektual salohiyatini oshirish, o`z xalqi ma’naviy qadriyatlarini iftixor bilan saqlash va keyingi avlodlarga yetkazish, yosh avlodlar ruhiyatida ijtimoiy hayotimizga faol munosabat uyg`ota olish o`qituvchidan katta mas’uliyatni talab qiladi. Umuman, kelajak jamiyatning barkamolligini ta’minlash uchun  bugungi o`quvchilar dunyoqarashi, tafakkurini rivojlantirishbham o`qituvchi zimmasiga tushadi.  
            Boshlang`ich sinf o`qish kitoblarida o`quvchilarga O`zbekiston Respublikasining mustaqil mamlakat ekanligi, yurtimizda so`nggi yillarda amalga oshirilgan bunyodkorlik ishlari haqida muhim tushunchalar shu tariqa uqdiriladi. O`quvchilar o`zlari tu`g`ulib o`sgan ona-Vatani, ona tilini qadrlashi, milliy xalq qadriyatlari, turmush tarzi va mehnati, fidoyi zamondoshlarimiz haqida ana shunday maqolalar orqali tanishib boradilar.     
         Ta’limda rivojlangan davlatlar tajribalaridan foydalanish tobora ommalashmoqda.  Ta’limni pedagogik texnologiyalar asoisda tashkil etishga doir tajribalar to`planmoqda va yaratilmoqda.   Bu haqda yurtboshimiz  quyidagi fikrlarni bildirgan edi: “Bugun biz yashayotgan globallashuv va tobora kuchayib borayotgan raqobat asrida faqat chuqur islohotlar va modernizatsiya yo`lidan tinimsiz va qat’iyat bilan rivojlanib borish natijasida o`z oldimizga qo`ygan istiqbolli maqsadlarga–taraqqiy topgan,  farovon yashayotgan demokratik davlatlar qatoriga kirish, xalqimiz uchun munosib hayot darajasini ta’minlashga erisha olamiz”.[footnoteRef:39] Zotan, tarixga murojaat, moziyni o`rganish, buyuk shaxslar hayotini o`tishda, qolaversa barcha ilmiy-ommabop maqolalarni o`tishda zamonaviy pedagogik texnologiyalardan foydalanish muhim ahamiyatga ega.   Ilmiy-ommabop maqolalar bolalarni gazеta va jurnallarni	o`qishga  tayyorlaydi,	 ijtimoiy-siyosiy, tabiatshunoslik    atamalarini     o`zlashtirishga    yordam     bеradi,  ularning mantiqiy tafakkurini va nutqini o`stiradi. [39:  Karimov I.  mamlakatni modernizatsiya qilish yo`lini izchil davom ettirish–taraqqiyotimizning muhim omilidir. Toshkent, 2010-y, 4-b.] 







III BOB
 Boshlang`ich  sinflarda  ilmiy-ommabop maqolalarni o`qitishning dasturiy, taqvimiy va istiqbolli rejalari
 III.1. Boshlang`ich sinflarda ilmiy-ommabop maqolalarni o`rganish mezonlari
       Boshlang`ich sinf  o`qish kitoblarida ilmiy-ommabop matn va maqolalar turli miqdor va salmoqqa ega. Ularning mavzusi va ifoda usullari-da rang-barangligi yuqoridagi fasllarda kuzatildgi. Qolaversa, ular bunday maqolalarning muallifi mavjud yoki, mavjud emasligiga ko`ra ham  tafovutlanib turadi. Hatto ularga ajratilgan soatlar o`ziga xos. Masalan, amaldagi 1-sinf  o`qish kitobida hammasi bo`lib 11 ta ilmiy-ommabop matn ko`zga tashlanadi.[footnoteRef:40]  Ularning hajmi, ajratilgan soat va mavzusi quyidagicha: [40:   G`afforova T., Shodmonov E., Eshturdiyeva G. O`qish kitobi.  1-sinf uchun darslik. Toshkent, “Sharq”, 2013.] 


	t/r.
	Muallifi 
	Nomi
	Sahifasi 
	Miqdori  
	Ajr.
soat
	Mavzu bo`yicha vazifa

	1.
	Qutlibeka Rahimboyeva
	Buyuklar vatani
	7-b
	 14 satr
	1
	O`qib so`zlash

	2.
	Xurshid Davron
	Yagonadir Vataning sening
	17
	13 satr
	1
	O`qib so`zlash

	3.
	Muhammad Ali
	Amir Temur
	21
	11
	1
	O`qib so`zlash

	4.
	     ---
	G`azal mulkining sultoni
	23
	6
	1
	O`qib so`zlash

	5.
	   ---
	Abu Ali ibn Sino
	28
	11
	1
	O`qib so`zlash

	6.
	  ---
	Buyuk munajjim
	30
	11
	1
	O`qib so`zlash

	7.
	  ---
	 Shoh va shoir
	31
	9
	1
	O`qib so`zlash

	8.
	  ---
	Navro`z bayrami
	42
	11
	1
	O`qib so`zlash

	9.
	 ---
	Kitobni asrang
	48
	8
	1
	yodlash

	10.
	Yusuf Xos Hojib
	 O`quv va bilim haqida
	50
	10
	1
	O`qib so`zlash

	11.
	 ---
	 Kompyuter
	52
	13
	1
	O`qib so`zlash


   
[bookmark: _GoBack]  Bu jadvaldan ayon bo`ladiki, amaldagi 1-sinf o`qish kitobidagi ilmiy ommabop matnlar reja bo`yicha  3-chorakda o`tiladi. Ularning hammasi deyarli 1 soatlik darslarga mo`ljallangan. Mavzulariga e’tibor berilsa,  tarixiy shaxslar, ya’ni, buyuk mutafakkirlar hayoti haqida ixcham ma’lumot berishga asoslangan. Va miqdoriga ko`ra ham yaqin. Ko`pchiligi 10-14 satrdan iborat. Ularning 4 tasi muallifga ega. Qolganlari esa  shunday bayon qilingan. Bundan xulosaga kelish mumkinki, 1-sinf o`quvchilarida ilmiy-ommabop matnlar haqida tasavvur paydo qilish maqsadida juda mashhur olimlar to`g`risida  qisqa ma’lumotlar berilgan. Ular ko`pincha, darslik mualliflari tomonidan kiritiladi. Bunday matnlar faqat axborot berish vazifasini bajaradi va o`quvchilarning berilgan ma’lumotlarni o`qib, qayta so`zlab berishlari samarali natija hisoblanadi.  Masalan, “Shoh va shoir” matnida quyidagi ma’lumotlar berilgan: “Bobur Mirzo Andijonda tug`ilgan. Uzoq yillar Hindistonda shohlik qilgan. Bizga ko`p kitoblar yozib qoldirgan. Shuning uchun ham uni shoh va shoir deyishadi. 
“Boburnoma” kitobida bobomiz o`z boshidan o`tkazgan voqealarni yozgan. Shuningdek, unda tog`lar, gullar, qushlar, hayvonlar haqida ham o`z fikrlarini yozib qoldirgan”.[footnoteRef:41]  [41:  O`sha joy, 31-bet.] 

Aha shu ixcham ma’lumot 1-sinf o`quvchisiga Bobur haqida dastlabki ilmiy tushunchani hosil qiladi. Ular Boburning Andijonda tug`ilgani, shoh va shoir bo`lgani, shuningdek, “Bobornoma” nomli asar yozganidan  xabardor bo`ladilar-u, ammo uning mohiyatini to`liq ilg`amaydilar. Binobarin, uyga topshiriqlarda ham o`quvchilarning mavzuni o`qish va so`zlab berishi ko`zda  tutilgan. Demak, bunda hali maqolaga xos mushohadakorlik emas, o`quvchining biror sohaga oid dastlabki bilimga ega bo`lishga ko`nikma hosil qilish, fikrlashga yetaklash maqsadi anglashiladi. 
          Bu jihat   amaldagi  2- sinf o`qish kitobida quyidagicha namoyon bo`ladi [footnoteRef:42]: [42:  G`afforova T., Nurullayeva Sh., Mirzahakimova Z.  O`qish kitobi.  2-sinf uchun darslik. Toshkent, «Sharq”, 2012.] 

              
	t/r.
	Muallifi 
	Nomi
	Sahifasi 
	Miqdori  
	Ajr.
soat
	Mavzu bo`yicha vazifa

	1.
	Qutlibeka Rahimboyeva
	Vatan haqida suhbat
	4-5
	 22 satr
	1
	Savolga javob yozish

	2.
	
	Toshkent-Ozbekistonning poytaxti
	6-7
	2 b.
	1
	O`qib so`zlash

	3.
	Erkin Malik
	“Afrosiyob”–tezyurar poyezd
	18-19
	1,5b
	1
	Matnni gapirib berish

	4.
	    Abdulla Avloniy
	    Ilm
	33
	1b
	1
	Savolga javob yozish

	5.
	Hakim Nazir
	Eng yaqin do`stimiz 
	45-46
	1,5b
	1
	

	6.
	  Qutlibeka Rahimboyeva
	Kuz
	50-51
	1b
	1
	Gapirib berish

	7.
	  Qutlibeka Rahimboyeva
	 Qish
	72-73
	2b
	1
	O`qib so`zlash

	8.
	 Yusuf Xos Hojib
	Tilingni avayla-omondir boshing
	86
	17 satr
	1
	O`qib so`zlash

	9.
	G.H.Pant
	Boburning fazilatlari
	106-107
	2b
	1
	Savollarga javob yoz.

	10.
	Sulaymon Risboyev
	 Barchasidan kim chiroyli
	112-113
	2b
	1
	Savollarga javob  yoz.

	11.
	 ---
	Navro`z–tabiat tantanasi
	119-120
	2b
	1
	O`qib so`zlash



       Ko`rinadiki, bu sinfda ham ilmiy-ommabop matnlar soni 11 ta.  Ularning deyarli barchasining muallifi bor. Ko`pchiligi ijtimoiy va nazariy bilimlarning ommabop ifodasi  hisoblanadi. Miqdori esa ortib borganligi ayonlashadi. Muhimi esa ularning savol va topshiriqlarida o`quvchilarni mulohaza yuritishhga o`rgatadigan da’vatlar yorqin seziladi. Masalan, “Vatan haqida yana nimalarni bilasiz?”  “Toshkentdagi istirohat bog`lari haqida so`zlab bering”, “Ilmni qanday egallash mumkin?”, “Siz bo`sh vaqtingizda kitob o`qib turasizmi? Qanday kitoblar o`qigansiz?”, “Kuz faslida  maktab bog`id abo`lgan  o`zgarishlar haqida so`zlab bering. Kuzda qaysi  rang ko`p uchraydi?” kabi. Shubhasizki, bunday savollar 2-sinf o`quvchisini har bir matn yuzasidan  nafaqat  fikr yuritish, balki, u haqda qo`shimcha ma’lumot to`plashga o`rgatadi. Natijada, bunday savollarga javob yozishni o`rcgana brogan o`quvchilar erkin mushohada yuritish, ijtimoiy mavzularda o`z munosabatlarini bildirish ko`nikmasini egallab boradilar. Yana bir jihati, 2-sinf o`qish kitobidagi ayrim matnlar maqolaga xos xususiyatlarini namoyon qiladi. Masalan, “Toshkent–O`zbekistonning poytaxti” matni hajmi va ilmiy, daliliy ma’lumotlarga boyligi, voqealar ma’lum izchillikda bayon qilinishi bilan ilmiy-ommabop maqola hisoblanadi. Matnni 3 qismga bo`lib o`qish 2-sinfda zaruriy ahamiyat kasb etishi aniq. Negaki, o`quvchilar hali kattaroq hajmdagi namunalarni o`qib berish, yoki gapirib berishga ko`nikmagan. Qolaversa unda keltirilgan dalillarni eslab qolishda qiyinchilik tug`ilishi tabiiy. Shu sababli matnning 1-bo`limida  Toshkent uzoq o`tmishda bir qancha mamlakatlarni bir-biri bilan bo`glagani,  u yerdan  “Buyuk ipak yo`li” deb atalgan  savdo karvon yo`li o`tgani, shu sababli  unga “Sharq darvozasi”  nomi berilgani uqdirilgan.  O`zbekistonnin bosh shahrini taniqli olimlar, sayyohlar, diplomatlar, yozuuvchilar va shoirlar  rang - barang ta’riflaganlari ta’kidlanadi. Chunonchi, Toshkent “Tinchlik shahri”, “Mardlik shahri”, “Non shahri”, “Bog`lar shahri”, “Osiyoning yuragi”, “Sharq qalbi” nomlari bilan mashhurligi kabi. Shu bilan birga, matnda Toshkentdagi eng katta istirohat bog`lari sanaladi, yoki, Toshkent metrosi haqiqiy me’morchilik  mo`jisasi ekanligi qayd etilib,  bugunngi kunda 38 kilometrlik yerosti liniyalari va 28 ta go`zal bekatlardan iboratligi dalil sifatida keltiriladi[footnoteRef:43]. Bunday maqolalar o`quvchilarda o`z Vatanlari, poytaxt shaharlari tarixini yanada chuqurroq bilish, uning o`tmishdagi va hozirgi shuhratini qiyoslashga yordam beradi. Savollarga javob yozishda ham o`zlari qo`shimcha ma’lumotlarni izlashga o`rganadilar. Bu esa o`z navbatida, o`quvchilarni  kelajakdagi ilmiy izlanish, ijodiy tadqiqotchilik malakalarini shakllantirishga asos bo`ladi. Binobarin , sinfdan-sinfga o`tilgani sayin  oddiy xabar tarzidagi ma’lumotglar, shu tariqa mulohazakorlikka undovchi  maqola shaklini ola boradi.  [43:  O`sha joy. 7-bet.] 

	3-sinf o`qish kitobidagi ilmiy-ommabop maqolalar jadvalini quyidagi tarzda tuzish mumkin[footnoteRef:44]: [44:  Umarova M., Hamroqulova X., Tojiboyeva R. O`qish kitobi. 3-sinf uchun darslik.  Toshkent,  “O`zbekiston”, 2012.] 

	t/r.
	Muallifi 
	Nomi
	Sahifasi 
	Miqdori  
	Ajr.
soat
	Vazifa

	1.
	Dilfuza Kamoljonova
	Bayramingiz qutlug` bo`lsin
	3-4
	 1b.
	1
	Savolga javob yozish

	2.
	Xurshid Davron
	Vatan mo`tabardir
	12-13
	1 b.
	1
	Ijodiy ish yozish

	3.
	Muhabbat Hamidova
	Ona-Vatan
	18-19
	1,5b
	1
	Savolga javob yozish

	4.
	Malik Murodov
	Mehrjon
	56
	1b
	1
	Savolga javob yozish

	5.
	Erkin Malikov
	Toshkent 
	45-46
	2b
	1
	so`zlash

	6.
	  
	Bugun bolasiz, ertaga askar bo`lasiz
	104-105
	2b
	1
	so`zlash

	7.
	  Muazzam Ibrohimova
	 Zamonaviy oila
	116-117
	2,5b
	1
	so`zlash

	8.
	 Bo`riboy Axmedov 
	Elim deb, yurtim deb yashagan inson
	130-132
	2,5b
	1
	so`zlash

	9.
	Muzayyana Alaviya
	Navro`z–bahor bayrami
	157-158
	2b
	1
	so`zlash

	10.
	Yoqutxon Rahimova
	 Eng muqaddas kun
	200-201
	2b
	1
	so`zlash

	11.
	 Dilfuuza Kamoljonova 
	Erta bahor
	146
	1b
	1
	so`zlash



3-sinf o`qish kitobida ham ilmiy-ommabop maqolalar 11 tadan kam emasligi ko`zga tashlanadi. Bularni endi barchasi 2 bet va undan ortiq. Mavzular ham ijtimoiy hayotning muhim masalalariga bag`ishlangan.  Ularning ko`pchiligi gazeta –jurnallarda chop etiladigan maqolalarga juda yaqin.  Masalan, Yoqutxon Rahimovaning “Eng muqaddas kun” ilmiy-ommabop maqolasi hozirgi hayotimizning muhim hodisasi, real voqelik asosida yozilgan.  Undagi quyidagi dalillar e’tiborga loyiq: “Xalqimiz o`z tarixida og`ir kunlarni boshidan kechirdi. Ikkinchi jahon urushida 50 million kishi halok bo`ldi. Birgina bizning vatanimiz– o`zbekistonning 450 mingdan ortiq yigitlari  jang maydonlaridan qaytmadilar… 
1999 –yil 2-martda O`zbekiston Respublikasi Prezidentining Farmoni e’lon qilindi. Farmonga ko`ra, 9-may “Xotira va qadrlash kuni” deb belgilandi”.[footnoteRef:45]  [45:  O`sha joy, 201-bet.] 

Umuman, bu sinfdagi ilmiy-ommabop maqolalar bo`yicha berilgan savol topshiriqlar ham anchayin mulohazatalabligi bilan ajralib turadi.  Berilgan matnlar asosida “O`zbeklarning qanday an’analarini bilasiz?”, “Navro`z  bilan Mehrjon saylining farqini ayting”,  “Maqolada askarlarning tartibga bo`ysunishlari, ko`rinishlari haqida nimalar deyilgan?”, “Siz Navro`z bayramini qanday o`tkazdingiz?”,  “Xotira va qadrlash maydonida nimalarni ko`rish mumkin?” kabi. 
	Xuddi shunday 4-sinf o`qish kitobida ham ilmiy-ommabop maqolalar alohida turkumni tashkil qiladi. Ularning umumiy tavsifini quyidagi jadvaldan ko`rgish mumkin[footnoteRef:46]:   [46:   Matchonov S., Shojalilov A., G`ulomova X., Sariyev Sh., Dolimov Z.  O`qish kitobi. 4-sinf uchun darslik.  Toshkent, 2013.] 


	t/r.
	Muallifi 
	Nomi 
	Sahifasi 
	Miqdori  
	Ajr.
soat
	Vazifa

	1.
	Safar Barnoyev
	Mangulikka tatigulik kun
	3-4
	 2b.
	1
	O`qish, so`zlash

	2.
	To`lqin Hayit
	Qodir boboning orzusi
	5-6
	2 b.
	1
	Savolga javob yozish

	3.
	
	Saxovatli fasl
	20
	1b
	1
	Savolga javob yozish

	4.
	Muzayyana Alaviya
	Navro`z–bahor bayrami
	172-173
	2b
	1
	O`qib so`zlash

	5.
	Yusuf Xos Hojib
	Bahor ta’rifida
	167-168
	2b
	1
	so`zlash

	6.
	  Husayn Voiz Koshifiy
	Salomlashish odobi
	26
	1b
	1
	so`zlash

	7.
	  Yusuf Xos Hojib
	 Odamdan nima qoladi
	27-28
	2b
	1
	O`qib so`zlash

	8.
	 Hamidjon Hamidov 
	Pahlavon va shoir
	99-101
	2,5b
	1
	O`qib so`zlash

	9.
	Hamdam Sodiqov
	To`maris
	191-192
	2b
	1
	O`qib so`zlash

	10.
	
	 Najmiddin Kubro
	193-195
	2,5b
	1
	O`qib so`zlash

	11.
	 Nizomi Aruzi Samarqandiy 
	Sulton Mahmud va Beruniy
	195-196
	2b
	1
	O`qib so`zlash

	12.
	Xondamir
	Tanbeh 
	197-198
	2b
	1
	O`qib so`zlash



         Anglashiladiki, 4-sinf o`qish kitobidagi  ilmiy-ommabop maqolalar mavzusi tarixiy shaxslar hayoti hamda qadim an’analarga bag`ishlangan. Ularning muallifi esa yirik olimlar, adabiyotshunos va tarixchilardir. Ularning  dastlabki ikkitasi zamondosh o`quvchiga tanish ijtimoiy hayotimizdagi voqelik hisoblanib, ularning muallifi ham shu zamon vakillari bo`lsa, asosiy maqolalar IX-XV asrdagi ilmiy manbalardan olingani ko`rinib turibdi. Yoki, ayrim maqolalar muallifi M.Alaviya, H.Hamidov singari XX asrning mashhur  olimlaridir. Zotan, ularning ilmiy tadqiqotlaridan olingan qimmatli ma’lumotlar  zamondosh o`quvchilar tushunchasiga muvofiq bayon etilgan.
        Darslikda yurtboshimiz I.A.Karimovning “Yuksak ma’naviyat-yengilmas kuch” kitobidan quyidagi jumlalar keltirilgan. “Xalqimiz azaldan o`z vujudi, oz  tomirida mavjud ilohiy qudratga munosib bo`lmoqqa intilib, o`z o`g`lonlarini mardlik va halollik, jasurlik ruhida, el-yurt uchun jonini ham ayamaydigan asl pahlavonlar etib tarbiyalab kelgan”.[footnoteRef:47] Darhaqiqat, bunday mavzudagi ilmiy-ommabop maqolalarning  boshlang`ich sinf o`qish kitoblarida berilishidan ko`zlangan asl maqsad ham yosh avlodni osha qahramonlar xotirasini e’zozlash, ularga chinakam voris bo`lib xizmat qilish ruhida tarbiyalshdir. Shu ma’noda, 4-sinf o`qish kitobidagi ilmiy-ommabop maqolalarda ilmiylik ustunroq, buyuk ilmparvar mutafakkirlar hayoti yoxud ularning asarlari haqida fikr yuritiladi. Shuning o`ziyoq, ilmiy-ommabop maqolalarming o`quvchi ma’naviy tafakkurini shakllantirishdagi rolini anglash mumkin. [47:  O`sh joy, 101 –bet.] 

        Masalan, Yusuf Xos Hojibning “Odamdan nima qoladi?” ilmiy-ommabop maqolasida o`quvchilarga ibrat bo`lgulik o`gitlar mavjud.  “Qo`ling el aro uzun bo`lsa, sen o`z fe’l-atvoringni ezgu tut.  Yigitlik mangu emas, u juda tez kechadi. Tiriklik chirog`i ham ko`z ochib-yumguncha o`chadi. Tiriklikda jami ezguliklarni yig`moq kerak… ” [footnoteRef:48] Yusuf Xos Hojib podshoning ham, oddiy odamning ham vafotidan keyin qoladigan narsasi-nomi ekanligini ta’kidlab, kishilarni yomonlikdan tiyilishga undaydi: [48:  O`sha joy, 27-bet.] 

                         Yomonlik go`yo o`t, yondirar, yoqar,
                         O`tishga kechig yo`q: u soy tez oqar.
Ulkan olim va adib  bilimli bo`lish eng ulug` ish  ekanligini quyidagi ta’rifida keltirib o`tadi: “ Boshliq bilimli va don obo`lsa, atrofiga o`ziga o`xshaganlarni yig`adi. Bu xil boshliq elini boyitadi. Bilimli va dono boshliq saxiy degan nom oladi. Saxiy o`lsa ham, nomi tirik qolaveradi. Jahonda bilimdan ulug`, bilimdan aziz nima bor?  Bilimsiz desalar, bu inson uchun haqoratdir. Ammo donoga quyidan, poygakdan o`rin tegsa, o`sha poygak to`rdan ham baland sanaladi. Donoga ko`rsatiladigan bunday izzat-ikrom, hurmatning sababi, hech shubhasiz, bilimdir. Bilimsiz kishi yilqi–hayvon bilan teng. Bilimsizni aql-idrok egalari ko`zi ko`r odamga qiyoslashadi. Ey o`g`lon, bilimdan ulush olgin!” [footnoteRef:49] [49:  O`sha joy.] 

    Bunday ilmparvarlik ilmiy-ommabop maqolalar uchun aynan muhim hisoblanadi. Qolaversa, 4-sinf o`quvchlarini bu kabi ilmiy manbalar bilan tanishtirish foydadan xoli bo`lmaydi.
	Yuqoridagi jadvalda ko`rsatilganidek, tarixiy shaxslar to`g`risidagi matnlar ham bor. To`g`ri ular rivoyat tarzida bayon qilingan. Ammo,  matnda faktik ma’lumotlarning aniqligi, tahliliy mulohazalar mavjudligiga ko`ra ilmiy-ommabop maqola  sifatida o`rganish mumkin. boshlang`ich sinnf o`qish kitoblarida shunga o`xshash aralash janrlar talaygina. Ularda rivoyatdan ko`ra ilmiylik yorqin seziladi. Binobarin, ilmiy-ommabop maqolaga xos xususiyatlarmujassamligi ham tasnif o`rinli. 
Shunday qilib, 1-4 sinf o`qish kitoblaridagi ilmiy-ommabop maqolalar mavzusi, ifodasi, ijtimoiy hayot yoxud ilmiy manbalar asosida yozilganiga ko`ra o`zaro tafovutlansa-da, mohiyat bir: o`quvchilarning  ijtimoiy va ilmiy bilimini oshirishga xizmat qiladi. 

     III.2. Ilmiy-ommabop maqolalarni o`rganish istiqboli
           Tadqiqotchi olimlar tajriba-sinov ishlari jarayonida  boshlang`ich sinf o`qituvchilari bilan o`tkazgan suhbatlarida «istiqbolda boshlang`ich ta'lim qanday bo`lishi kеrak?»-dеgan savol bilan murojaat qilib, bunda kеlajakda boshlang`ich ta'lim, avvalo, o`quvchining axloqiy, estеtik, jismoniy rivojlanishini ta'minlaydigan, maktab hayotidagi iqlim esa ijod va ma'naviyat bilan sug`orilgan bo`lishi kеrakligini aniqlaydilar.  Maktab o`quvchilaridan esa quyidagi fikrlarni eshitishga muyassar bo`ladilar:
Birinchi o`quvchi: «Agarda mеn sеhrgar  bo`lsam, yangi maktab qurgan bo`lardim. Unda hamma bolalar o`zaro ahil, darslarda bir-birlari bilan urishmasdan, to`polon qilmasdan tinch o`tirishardi. Agarda bolalar qichqirishsa ham baribir mеn ularni urishmagan bo`lardim. Darsdan kеyin esa biz istirohat bog`iga borardik». 
Ikkinchi o`quvchi: «Agarda mеn sеhrgar bo`lib qolsam, bir bino qurardim. U bino-maktab bo`lardi. Undagi sinflarni kompyutеrlar bilan ta'minlardim. Mеn o`quvchilarga kompyutеrni  har kuni o`rgatardim va uy vazifasini ham kompyutеrda bajarardim. Maktabda bolalar ko`proq o`zi qiziqqan darsga kirib o`qishini xohlardim, hamma darslarda bolalarning qiziqarli o`yinlar o`ynashini istardim. Ko`proq topishmoqlar, rеbuslar yеchar edik».
Uchinchi o`quvchi: «Agarda mеn sеhrgar bo`lib qolsam, chiroyli maktab qurardim. Unda katta futbol maydonchasi bo`lardi. U еrda juda ko`p-ko`p koptoklar bo`lardi. Maktab xonalari katta bo`lardi. U еrda ko`p kompyutеrlar qo`yilardi. O`qituvchimiz ham kompyutеrda yozardi. Biz kompyutеrlarda har xil o`yinlar o`ynardik. Biz darslarda har xil narsalar, samalyotlar, mashinalar, poroxodlar yasardik». 
Yuqorida kеltirilgan fikrlardan ma'lum bo`ladiki, boshlang`ich ta'limning istiqboldagi mazmunini bеlgilashda ta'lim jarayonini axborotlashtirish, uni o`quvchi shaxsiga yo`naltirish, boshlang`ich sinf o`quvchilarining ehtiyoj va imkoniyatlarini hisobga olgan holda, ularga taqdim etiladigan o`quv yuklamasining hajmini bеlgilashga alohida e'tibor qaratish lozim ekan. Dеmak, muammo yuzasidan o`rganilgan adabiyotlar tahlili hamda rеspondеntlarning fikrlariga asoslangan holda, istiqbolda boshlang`ich ta'lim mazmuni quyidagi talablar asosida tashkil etilishi kеrak, degan xulosaga keladilar. 
1. O`quv xonalari zamonaviy kompyutеrlar bilan jihozlangan bo`lishi va ta'lim jarayoni axborotlashtirilishi.
2. Maktabda qishki bog`, suv havzasi, kompyutеr sinflari va dam olish xonalari bo`lishi.
3. Maktabda o`qituvchi va o`quvchilar o`rtasida hamkorlik muhiti ta'minlanishi.
4. O`quvchilar mustaqil ta'lim olish imkoniyatiga ega bo`lishlari, ya'ni, bunda bola o`zi qiziqqan fanni chuqurroq o`rganishi, o`zi xohlagan va  yoqtirgan o`qituvchisidan ta'lim olishiga imkon bеrilishi. 
          5. Maktabda o`quvchilarning mustaqil bilim olishiga sharoit yaratilishi va ularda o`z olgan bilimlarini amalda qo`llash malakasining shakllantirilishi.
          6. Ta'limning mazmuni va xaraktеri o`quvchilarning yosh va individual xususiyatlariga mos bo`lishi va hokazo. 
         Hozirgi jamiyat tomonidan boshlang`ich ta'lim jarayoni oldiga juda katta ijtimoiy talab qo`yilgan. Bu esa uni izchil takomillashtirib borishni taqozo etadi. Ayniqsa, bugungi kundagi ilm-fan va tеxnika, tеxnologiyalar, ishlab chiqarish taraqqiyoti, shaxs ehtiyojlarining rivojlanishi, jamiyat talablarining globallashuvi ta'lim mazmunini uzluksiz yangilab borishni talab qilmoqda. Boshlang`ich sinf o`quv xonalarining yangi zamonaviy axborotlashtirish markazlari kompyutеrlar bilan jihozlanishi, intеrnеt tarmog`iga ulanishini ta'minlash endi maktabga qadam qo`yayotgan kichik maktab yoshidagi bolalarning bilim olishga bo`lgan qiziqish va intilishlarini kuchaytirib, ularning tеzda maktab muhitiga moslashish imkoniyatini bеradi. Ko`p miqdorli axborotlar yordamida ularning dunyoqarashi va tafakkurlari kеngayib, mustaqil faoliyat ko`rsatish imkoniyati tug`iladi. Buning natijasida esa o`quvchilarda o`ziga ishonch, dadillik va o`z-o`zini boshqarish xususiyatlari shakllana boradi.
         Shunga o`xshash, magistrlik dissertatsiyamizni yozish jarayonida ilmiy-ommabop maqolalarni o`rganishda ham ma’lum tajribalar amalga oshirildi. Jumladan, Buxoro shahar XTBga qarashli 2- o`rta umumta’lim maktabining boshlang`ich sinf o`qituvchilari bilan so`rovnoma o`tkazilib, ilmiy-ommabop maqolalarni o`rganishga oid mulohazalari umumlashtirildi. So`rovnomada jami 13 o`qituvchi ishtirok etdi: Qo`ldosheva Mahbuba, Muxammedova Dilfuza, Yo`ldosheva Dildora, Jo`rayeva Sayyora, Ro`ziyeva Muyassar, Fozilova Munavvar, Murodova Voxida, Munirova Saodat, Aminova Irina, Mixaylova Viktoriya, Mashenseva Yekaterina, Smirnova Yelena, Platova Olesya.  Ularga quyidagi  14 xildagi savol bilan murojaat qilgan edik:
1. Ilmiy-ommabop matn va maqolalar deganda nimani tushunasiz?
2. O`qish darslarida qaysi janrlarni ko`proq zavq bilan o`tasiz?
3. O`quvchilar qanday janrlarni  osonroq tushunadilar yoki, maroq bilan tinglaydilar?
4. Ilmiy-ommabop matn va maqolalar bilan tanishmisiz?
5. Ilmiy-ommabop matn va maqolalar haqida o`quvchilarning tushunchasi qanday deb o`ylaysiz?
6. Ilmiy-ommabop matn va maqolalarni o`quvchingizga qanday usullar bilan yetkazib berasiz?
7. Siz ijtimoiy hodisalarga qay darajada qiziqasiz? Gazeta va jurnal maqolalarini o`qib turasizmi?
8. Ilmiy-ommabop maqolalarni o`tish uchun sinfda qanday ko`rgazmalarni tashkil etgansiz?
9. O`zingiz ko`proq qanday mavzudagi ilmiy-ommabop maqolalarni o`qishni xohlaysiz?
10.  O`quvchilar uchun darsda qo`shimcha manba sifatida qaysi matbuot namunalari va  kitoblardan foydalanasiz?
11.  O`quvchilarga ko`proq qaysi mavzudagi asarlarni o`qishni tavsiya qilasiz?
12.  Ilmiy-ommabop matn va maqolalar o`qish kitoblari uchun zarur deb o`ylaysizmi?
13.  O`qish kitoblarida ilmiy-ommabop maqola va matnlarvning ko`proq qaysi mavzularda bo`lishini xohlaysiz?
14.  Amaldagi o`qish kitoblaridagi ilmiy-ommabop matn va maqolalar miqdori yetarli deb o`ylaysizmi? 
       Mazkur savollarga berilgan javoblar albatta, turlicha bo`ldi. Eng muhim natijalar esa quyidagicha umumlashtirildi. Dastlab, 1-savol, ya’ni ilmiy-ommabop maqola deganda nimani tushunasiz,-degan umumiy savolga boshlang`ich sinf o`qituvchilari o`z munosabatlarini bildirishgan. Jumladan, 2 ta o`qituvchi uni tarbiyaviy ahamiyatga ega deb biladi (15 %), 2ta o`qituvchi  hamma `qiydigan, ilm-fanga oid maqola deb tushungan (15 %),  3 ta o`qituvchi ilmiy va tarixiy asosga ega (23%) deb o`ylaydi. Qolgan o`qituvchilar olimlarning ilmiy qarashlarini o`zida ifoda etadi ( 8%),  bolalar dunyoqarashini kengaytiradi (8%), ilmiy asosga ega (8%), Vatan, tarix haqidagi ma’lumotlarni o`zida mujassam etadi (8%), qiziqarli mazmunga ega (8%) kabi javoblarni berishgan. Bir nafar o`qituvchi esa (8%) javob bermagan. Ko`rinadiki, boshlang`ich sinf  o`qituvchilari ilmiy-ommabop matn va maqola haqidagi tushunchaga qisman ega. Ta’kidlab ko`rsatilgan javoblar savol mohiyatini to`liqroq ifoda etgan.  Umumiy natija bo`yicha  ilmiy-ommabop maqolalar haqida  to`g`ri tasavvurga ega bo`lish 55 % ni tashkil etdi. 
	2-savolimizda  o`qish darslarida yuqori saviyada o`tiladigan janrlar so`rallgan edi. Bunda o`qituvchilarimiz 2 va undan ortiq janrni belgilaganliklari uchun, javoblar soni 20 taga yetgan. Shundan eng ko`pchiligi  hikoya va qissalarni  (40%), so`ngra she’rlar (25%) va xalq og`zaki ijodi namunalarini (20%), nihoyat  ilmiy-ommabop maqolalarni (15%) e’tirof etgani aniqlandi.  Bundan xulosa qilish mumkinki, boshlang`ich sinf o`qituvchilari ilmiy-ommabop maqolalarni yuqori savida o`tish malakasiga  hali ega emaslar. Bu avvalo, mavzuning nazariy bilimlar, ijtimoiy hayot bilan chambarchas bog`liqligi natijasi deb qarash mumkin. O`qituvchilar o`tmish madaniyatimiz ildizlari, tarixiy manbalar, ilmiy-nazariy kashfiyotlar, qolaversa, ijtimoiy-siyosiy hayotdagi dolzarb masalarni muntazam o`qib-o`zlashtirib bormasalar, ilmiy-ommabop maqolalar mohiyati, mag`zini o`quvchiga yetkazib berishlari mushkul. Ikinchidan, ilmiy-ommabop maqolalar avvalo mustaqillik mevasi. U hamisha zamonga hamnafas, doimiy yangilnib boradi. Shunday ekan, barkamol avlod darsliklarining yangi nashrlaridan yangi-yangi matn va maqolalar o`rin egallaydi. Ularning ko`pchiligi o`qituvchining o`ziga ham yangi voqelik hisoblanadiki, uni mahorat bilan o`tish alohida tayyorgarlik, izlanishni taqozo etadi. Ammo, shuning o`zi zamonaviy pedagogik texnologiyalarga hamohang: o`quvchida ham, o`qituvchida ham izlanish, ijodkorlik, shaxsiy mulohazalar bildirishni taqozo etadi.
          Savolnoma ichida mavzuni oydinlashtiruvchi 3-savol natijasi bo`yicha o`quvchilar ilmiy ommabop matn va maqolalarni yaxshi tushunishi 16 % ni (x.o.i.-42%, qissa va hikoya 37%, she’rlar-5%) tashkil etdi;  4-savol natijasi bo`yicha esa  60% o`qituvchi ilmiy-ommabop matn va maqolalarni faqat maktab darsliklaridan o`qishi ayon bo`ldi.  Qolgan 33% oliygohda eshitgani, 7% esa bu haqda ma’lumotga ega edmasligini bildirgan.
	Bundan chiqariladigan xulosa shuki, boshlang`ich sinf o`qituvchilari o`qish kitoblarida berilgan janrlar haqida alohida manbalardan o`qimaydilar, qiziqib ham ko`rmaydilar; yoki, oliygohda olgan bilimlari bilan cheklanadilar. Demakki, ilmiy-amaliy tayyorgarliklari doimiy rivojlanishda emas degan tushuncha paydo bo`ladi. Shunga ko`ra, o`quvchilarning ilmiy-ommabop matn va maqola haqidagi tushunchasi qandayligi so`ralganda faqat 1 nafar o`qituvchi (8%) yaxshi biladi, degan javobni bergan, qolgan o`qituvchilar (92%) qisman tushunchaga ega deb  o`ylaydilar. 
6-savol bo`yicha o`qituvchilarimizning 8 nafari  (62%) ijtimoiy-siyosiy voqealarga qiziqib turishini bayon qilgan. 7-savol esa o`qituvchilarimizning ilmiy-ommabop maqolalarni o`tish usullari haqidagi fikrlarini bilishga qaratilgan edi. Bunda  quyidagi javoblarni qoniqarli deb hisoblash mumkin: “Har qaysi matn va maqola ilmiy va tarixiy voqealarga asoslangan deb tushuntiraman”–(8%); “o`qiymiz, muhokama qilamiz, rasmlar bilan ishlaymiz”–(8%). Qolganlari an’anaviy, noan’anaviy, interfaol usullarda degan umumiy javoblar bilan cheklanishgan.
	Ushbu savolning mantiqiy davomi bo`lgan 8-savol – ilmiy-ommabop matn va maqolalarni o`tish uchun sinfda  qanday ko`rgazmalar tashkil etasiz, degan savolga “Allomalar haqida, O`zbekiston va uning ramzlari to`g`risida ko`rgazmalar tashkil qilaman”, “Allomalar rasmi, Vatan, milliy bayramlarimizga bag`ishlangan rasmlardan foydalanaman” degan javoblarni  nisbatan qoniqarli hisoblash mumkin. Bu 38%ni tashkil qiladi. Qolgan o`qituvchilar esa fotolavhalar, slaydlar, rasmlar degan javoblar bilan cheklanishgan. Ilmiy-tarixiy manba, vidiolavha, gazeta-jurnal nashrlaridan, yoki,  qo`shimcha adabiyotlarni esa e’tibordan soqit bo`lgan. 
	9-savolga bir xil javoblar yo`q hisobi. Ilmiy-ommabop maqolalar mavzusiga oid javoblardan odob-axloq, tarixiy-ijtimoiy, mamlakat iqtisodiyotiga oid, salomatlik, ekologiya va tabiat haqida degan javoblarni o`rinli, deb hisoblash mumkin. Ammo, bu 2-3 nafar o`qituvchining (24%) javobi, xolos. Qolgan o`qituvchilar badiiy va didaktikk matnlar to`g`risida fikr bildirishgan. 10-savolimizda esa  o`quvchilarga tavsiya etiladigan matbuot nashrlari haqida bilishga qiziqqan edik. Bunda jami 30 ta javob, ya’ni ikki va undan ortiq javob varianti berilgan. Shundan  “Gulxan” va “G`uncha” jurnalini tavsiya etish 17 %ni tashkil qiladi.  “Bilimdgon”-30%, “Bilag`on”, “Buloqcha”, “Tramvay”, “Erudit OK”, “Argumentlar” jurnallari 3%dan, qolgani esa ertak va badiiy  nashrlar javoblarini afzal ko`rishgan.
Shundan ham ko`rinadiki, boshang`ich sinf o`qituvchilari 1-4-sinf o`quvchilariga mo`ljallangan ommabop nashrlarni juda kam bilishadi hamda tavsiya etishadi. Holbuki, ulardan sinfda va sinfdan tashqari o`qish darslarida keng foydalanish lozim. Aslida boshlang`ich sinf o`quvchilarining ijtimoiy dunyoqarashini o`stirishga keng yordam beradigan, ularni davrning muhim yangiliklari bilan tanishtirib boradigan gazeta-jurnallar ham ijtimoiy-siyosiy nashrlardir.  O`zbekistonda bunday nashrlar “Tong yulduzi” gazetasi, “G`uncha”, “Bilimdon” va “Gulxan”dir. Albatta, “Donovord”singari aqlni charxlaydigan nashrlarni kuzatib borish foydadan xoli emas. Ammo, ilmiy-ommabop maqolalarni o`rganishda qayd etilgan nashrlar muhim ahamiyat kasb etadi. Shunga qaramay, “Ilmiy-ommabop matn va maqolalar o`qish kitoblari uchun zarurmi”,-degan 12-savolimizga  10 nafar o`qituvchi  (77%) “Ha” javobini bergan,  3 nafar o`qituvchi esa (23%) “Bilmayman” degan javobni beradi. Nihoyat, amaldagi o`qish kitoblarida berilayotgan ilmiy-ommabop maqola va matnlar yetarli deb o`ylaysizmi, degan 14-savolimizga  4 nafar o`qituvchi (31%) “Yetarli”,  4 nafari (31%)”Kam”,  5 nafari (38%) “Xilma-xil mavzuda va ko`proq bo`lsin”,-degan javoblarni berishgan.
	Biz ana shu  javoblarda qatnashgan barcha boshlang`ich sinf o`qituvchilariga o`z minnatdorchiligimizni bildiramiz, albatta. Va bunday tajriba sinov ko`rinishlarini bir necha maktabda o`tkazishga erishishimiz lozimligiga iqror ham bo`ldik. Shunday bo`lsa-da, mazkur so`rovnoma natijalari bizga zarur ma’lumotlarni berdi, albatta. Biz avvalo, o`qish darsliklarida berilayotgan ko`pgina janrlar, jumladan, ilmiy-ommabop maqolalar haqida o`qituvchilarimiz yetarli ma’lumotga ega bo`lishlari lozim, deb o`ylaymiz. Ikkinchidan, ularning janriy xususiyati, tabiati, maqsad-mohiyatini tushunmas ekanlar, qiziqarli o`tilishi, o`quvchiga yetkazib berishda samarali natijaga erishib bo`lmaydi. Uchinchidan, har bir o`qituvchi o`zi yashab turgan makon va zamonga faol munosabatda bo`lishi, ijtimoiy-siyosiy jihatdan o`ta hushyor va bilimdon bo`lishi zarur. To`rtinchidan, boshlang`ich sinf o`qituvchilari o`qish kitoblarida berilgan barcha janrdagi namunalarni bir xil qiziqish bilan, yuqori saviyada o`tishga erishishlari kerak. Aks holda, bilim to`laqonli bo`lmaydi. Beshinchidan, boshlang`ich sinflarga dars beradigan muallim albatta, bolalar matbuoti, davriy nashrlari bilan tanishib borishi hamda o`z o`quvchilarini o`qitishga ham erishishi zarur. 
	Binobarin, boshlang`ich sinflarda ilmiy-ommabop matn va maqolalarni o`rganishda kafolatlangan natijaga erishishda maktab darsliklardan tashqari, o`qituvchilarning bilim va izlanishlari ham muhim rol o`ynaydi.
        Bunda sinfdan tashqari o`qish darslarini rejalashtirishga ham ahamiyat berilsa, 2-sinfda haftada 1 marta, 3-4-sinflarda 2 haftada bir marta o’tkaziladi. O’quvchilar mustaqil o’qishga o’rgatilar ekan, ular ,,G'uncha", ,,Gulxan", ,,Bilimdon" jurnallari, ,,Tong yulduzi" gazetasi bilan, ya'ni bolalar matbuoti bilan tanishtiriladi. Ta’bir joiz bo`lsa, xuddi shu jihat o`quvchilarni ilmiy-ommabop maqolalardan saboq olish, uning ma’rifiy-ma’naviy ahamiyatini anglashi kuzatiladi. Bir darsga o’quvchilar bir nechta tarixiy mavzudagi maqola o’qib kelib, bu nashrlarda aynan ajdodlarimiz merosi, ulug` allomalar hayoti keng targ`ib etiladi, ularning hayoti va ijodiga oid lavhalar beriladi, ayni paytda tengdoshlari haqida hikoyalar beriladi; o`quvchilar esa ular haqida o’z fikrlarini aytib beradilar, qahramonlarni tasvirlab, mulohaza yuritishga harakat qiladilar.

III   BOBNING  XULOSASI
     Boshlang’ich ta'lim jarayonida o’quvchilar badiiy va ilmiy-ommabop kitoblarni mustaqil o’qiy va tanlay oladigan, ularning mazmun- mohiyatini tushunadigan bo’lishlariga erishiladi. Bunda o’quvchilar gazeta va jurnallar mutolaasiga ham qiziquvchan faol kitobxon bo’lishlariga e'tibor qaratiladi.
            Ilmiy-ommabop asarlarni o’qish, o’z navbatida, muhim va o’ziga jalb etadigan faoliyat bo’lib, o’quvchilarning bilimi va dunyoqarashini kengaytiradi, kundalik hayotga faol munosabat uyg’otadi. u o`quvchilarda kengqamrovli dunyoqarash shakllanishini, tarixiy voqealarga to`g`ri munosabat bildirishni tarbiyalaydi. 
	Vatanimizning buyuk o`tmishi, ajdodlarimizning Vatan va xalq uchun  fidoyiliklar haqidagi ilmiy-ommabop maqolalar o`quvchilarga ma’rifiy saboq beradi.
   Hadisda aytilishicha, bir soatgina ilm o‘rganish bir kechalik ibodatdan yaxshi, bir kunlik dars esa uch oy tutilgan nafl ro‘zadan afzaldir.
Ajdodlarimizdan bir ulamo aytgan ekanlar: «Ilm o‘rgan, u sening yoshlik paytlaringda to‘g‘ri yurishingni ta’minlaydi. Katta bo‘lganingda buyuk shaxsga aylanishingda asosiy sabablardan bo‘ladi. Ilm doim sening hamrohing bo‘lib, adashishingdan va qoqilishingdan saqlaydi, dushmanlaringni mag‘lub qiladi». Har bir ilmning o‘z sharafi va ulug‘ligi bor. Barcha ilmlarni mukammal egallab olishning iloji yo‘q, shuning uchun ham eng kerakli, hayotda asqatadigan, e’tiqodga xizmat qiladigan ilmlarni o‘rganish ma’qul. Binobarin, boshlang`ich sinf o`qish kitoblaridan o`rin olgan ilmiy-ommabop maqolalar chinakam ma’naviyatga, ma’rifatga yetaklovchi vosita hisoblanadi.
   Naql qiladilarki: «O‘tmishini unutgan, avlod-ajdodlarini bilmagan kimsalarning quldan farqi yo‘q».  Xalqimizning kechmishini, uning tarixini puxta bilib olishga har bir o`quvchi intilmog`i lozim.  Zotan, kelajak bugungi yoshlardan shuni talab qilmoqda. Vatan tarixini, zamondoshlar qahramonliklarini bilish zarur. Shavkatli tariximizni zamonaviy, mahobatli jahonshumul ishlar bilan boyitishga harakat qilish ham yosh avlod zimmasidadir.
UMUMIY XULOSA VA TAKLIFLAR
              Boshlang`ich sinf o`qish kitoblarining yangi avlodiga xos  xususiyatlaridan  biri ularda ilmiy-ommabop matn va maqolalarning ko`plab berilishidir. Jumladan, mustaqillik, yurt qahramonlari, ulug` allomalar hamda ma’naviyatimiz o`zanlarini belgilovchi dolzarb mavzudagi ijtimoiy ahamiyatga molik maqolalar yosh avlod dunyoqarashida o`ziga xos burilish yasaydi. Ya’ni, ularning tafakkur olami boyishi, shiddat bilan taraqqiy etayotgan ona-Yurtimizga nisbatan yuksak faxr-iftixor uyg`onishiga zamin hozirlaydi.  Qolaversa, bunday maqolalarning janriy xususiyatlariga e’tibor qaratish yanada muhim. Shu nuqtai nazardan magistrantimiz e’tibor qaratgan mavzu ancha dolzarb. Ushbu maqolada muallif hali fanda ozining izchil tadqiqotiga, e’tirofiga ega bo`lmagan ilmiy-ommobop maqolalar haqida fikr yuritadiki, bu kelajakda albatta o`z samarasini beradi. 
Biz amalga oshirgan tadqiqot boshlang`ich sinf o`quvchilarining kelajakdagi tafakkur taraqqiyoti, jismonanyetuk, ma’naviy barkamol bo`lib voyaga yetishi uchun muhim vosita bo`lib xizmat qiladi. Bizning asosiy maqsadimiz o`qish kitoblaridagi ilmiy-ommabop maqolalarining salmog`i haqida ma’lumot berish emas, ana shu janr namunasidan dars jarayonida foydalanish, ularni qanday usullar bilan olib boorish maqsadga muvofiqligini oydinlashtirishdir.
Ushbu tadqiqot filologiya, pedagogika, metodikaga oidligi bilan e’tiborga sazovor. Shuningdek, ommaviy axborot vositalari, fan va ta’lim, nazariy bilimlarning integratsiyalashuvini ko`rish mumkin.  Biz tadqiqot ishimizda ta’limda qiziqtirish, optimallashtirish, ketma-ketlik, ta’lim va tarbiya tafakkurini rivojlantirish kabi tamoyillarga asoslandik. Boshlang`ich sinf o`qish darslarida ilmiy-ommabop maqolalarni o`tishga ajratilgan soatlarni aniqlab chiqdik va ularning katta-kichikligidan, mavzu-mundargijasidan qat’iy nazar 1 soatdan o`tishga rejalashtirilganiga guvoh bo`ldik.
Agar o`qish darslarida ilmiy-ommabop matn va maqolalarni mavzusiga, o`quvchining yoshiga qarab murakkab yoxud, soddaligiga ko`ra  dars soati  ajratilsa,  maqsadga muvofiq bo`lardi. 
Shuningdek, 1-4-sinf o`quvchilari hammasi bo`lib 45 ta ilmiy-ommabop matn va maqola o`qir ekanlar va ularga ajratilgan dars soati ham shuncha miqdorni tashkil etadi. Bu umimiy foyiz hisobida oz miqdor ekanligi o`qituvchilar bilan o`tkazilgan so`rovnoma natijasidan ma’lum bo`ldi. Kelajakda ularning umumiy miqdori badiiy va didaktik matnlarga tenglashtirilsa, o`quvchilarning ilmiy tafakkuri, dunyoqarashi, vatanparvarlik hissi yanada ortgan bo`lurdi.

